
Умсӑмах

«Литература пӗлӗвӗн кӳртёмӗ» («Введение в литера
туроведение») курс тӗллевӗ -  литературоведени ӑслӑ- 
лӑхӗпе тата тытӑмӗпе, анлӑ ӑнлавсен (терминсен) сис- 
темипе, тӗрлӗ ӑслӑлӑх ӗҫӗсемпе паллашасси, вӗсене ӑса 
хывса илемлӗ хайлава тӗрлӗ енчен хак парса тишкерес- 
си. Паллах, ҫак тӗллеве тишкерӳ мелӗсене, хайлав ты- 
тӑмёпе пӗрлӗхне пӗлмесӗр пурнӑҫлама май ҫук.

Чӑваш филологийӗпе культура факультетӗнче 
вӗренекенсемшён ҫак курс питех те пӗлтерӗшлӗ, мӗншӗн 
тесен студентӑн мӗн диплом алла иличченех литература 
историйӗн аталанӑвне вӗренмелле, тӗрлӗ ҫыравҫӑ пулта- 
рулӑхне тӗпчемелле, илемлё хайлавсене тишкермелле, 
курс ӗҫӗсемпе диплом ӗҫӗсене ҫырса хӳтӗлемелле. Апла 
пулсан студентсем «Литература пӗлӗвӗн кӳртӗмӗ» курса 
еплерех вӗреннинчен ытти курссене ӑнӑҫлӑ алла илме 
пултарасси те чылай килет.

Ку таранччен «Литература пӗлӗвӗн кӳртӗмӗ» тата 
«Литература теорийӗ» курссен чиккине ҫирӗппӗн па- 
лӑртни, вӑл е ку материала хӑш курсра тӗплӗн 
вӗрентмелли ҫинчен уҫӑмлӑн калани пулман. XX 
ӗмӗрӗн 90-мӗш ҫулӗсенче ҫак икӗ курсӑн чиккине па- 
лӑртса ҫитермелли пирки Мускав университечӗн про- 
фессорӗсем те ҫырчӗҫ. Сӑмахран, В.Е.Хализев каланӑ 
тӑрӑх, «Литература пӗлӗвӗн кӳртӗмӗ» курсра чи малтан 
поэтикӑна, унтан хайлав элеменчӗсене тата хайлава 
тишкермелли принципсене вӗрентмелле. Ку таранччен 
учебниксене кӗмен, ҫав хушӑрах литература ӑслӑлӑхӗнче 
анлӑн усӑ куракан ӑнлавсем ҫинчен калаҫни те кирлӗ. 
Тӗслӗхрен, «текст» ӑнлав, интерпретаци ыйтӑвӗсем, хай
лав пӗрлӗхӗ, литературӑн эстетика аспекчӗсем ҫинчен 
ытларах каласа памалла. Илемлё хайлава тӗрлӗ шкул- 
сем (форма шкулӗ, структурализм)" ■ ейлёрех пӑхнине ил- 
се кӑтартни те курсра тивӗҫлӗ вырӑн йышӑнмалла.

И.Ф. Волков профессор Раҫҫей вузёсенчи филологи 
факультечӗсенче программа тӑрӑх литература теорийӗпе 
икё курс вуланине палӑртать. Малтанхи курссенче



«Литература пӗлӗвӗн кӳртӗмӗ» е «Поэтика», аслӑ курс- 
сенче «Литература теорийӗ» е «Литература теорийӗн 
никӗсӗ». Вӑл вара «Литература пёлӗвӗн кӳртӗмёнче» чи 
малтан темӑна, проблемӑна, илемлӗ хайлав идейине, 
героя е лирика героине, мотива, характера, обстоятель- 
ствӑсене, сюжета, сюжет тулашёнчи элементсене, компо- 
зицие тата илемлё пуплеве пахса тухать. Эппин, 
И.Ф.Волков профессор та тёпре илемлё хайлав пёрлёхё, 
унан поэтики пулмалли ҫинчен калать.

Хамӑрӑн ирограммӑна хатёрленё чухне эпир ҫакӑнта 
палӑртнӑ сӗнӳсене шута илме тӑрӑшрӑмӑр. Чӑн та, 
«Литература нӗлӗвӗн кӳртӗмӗ» курс «Литература тео- 
рийӗ» курсӑн умӗ. Курсӑн тӗп тӗллевӗ -  хайлав 
пӗрлӗхне курма, ӑна терлӗ мелсемпе тишкерме хӑнӑхта- 
расси. Тишкерӳ мелӗсемпе уйрӑлса тӑракан шкулсем 
ҫинчен те хайлава тёпчес ыйтусемпе ҫыхӑнтарса пӑх- 
малла.

Программӑн пӗрремӗш пайне «Илемлё литература 
хӑй евӗрлӗхӗ» тесе калама май пур, мӗшнӗн тесен курс
ра илемлё хайлав пёрлёхё тёпре тӑрать. Малтанах ка- 
лаҫӑва илемлё литература ҫинчен пуҫламалла. Филоло- 
гипе сӑмах культури, вёсен пайӗсем: ҫырусӑр сӑмахлӑх, 
ҫыруллӑ сӑмахлӑх -  ҫак ыйтусене пурне те малтанхи 
темӑсене кӗртсе пӑхмалла.

Енчен те эпир илемлӗ литературӑна малтан сӑмах 
енчен пӑхрӑмӑр пулсассӑн, ӑна илем  енчен хаклани те 
кирлӗ. Ҫавӑн пекех литературӑна пӗтӗм культура кон- 
текстӗнче курмалла. Ҫакӑ вара хайлав функцийӗ ҫинчен 
калаҫма хистет.

Программӑн иккӗмӗш пайӗнче калаҫу чи малтан 
хайлав пёрлёхё, унтан поэзи, драма тишкерӗвӗ пирки, 
несӗлсен хӑй евёрлӗхӗ ҫинчен пулмалла. Чӑннипе ҫак 
пай курсӑн никӗсё, тӗпӗ. Умӗнхи пай хӑйне евӗр 
кӳртӗм, ӑнлантарни. Ахальтен мар программӑн 
пӗрремӗш пайӗ виҫӗ темӑран тӑрать, иккӗмӗш пай -  14 
темӑран.

Лирика хайлавӗн тишкерӗвне темиҫе темӑна пайласа 
тухнӑ. Лирика тата лирика геройӗ, тема сӑнарӗпе мо
тив ҫинчен уйрӑммӑн калаҫма палӑртнӑ. Ун хыҫҫӑн

лирика сӑнарӗ, сӑнарсен ҫыхӑнӑвӗ тата тропсем ҫинчен 
сӑмах хускатмалла. Ку вӑл ерипен содержанирен форма 
тарӑнӑшне кӗрсе пынине пӗлтерет. Текст семантикине 
тӗпченӗ чухне ытларах композици ҫинче чарӑнса тӑ- 
малла. Композици вал лирика содержанийӗпе формине 
пӗрлештерсе таракан элемент. Форма тарӑнашне кӗрсе 
Пынӑҫемӗн эмоци речӗ ҫинчен ӑнлантарса пани те 
кирлӗ. Унтан метр, виҫе, ҫемӗ, тёрлӗ повторсем, састаш 
(рифма), аллитераци еплерех эмоци тума пулӑшнине 
пӑхса тухмалла. Чӑваш сӑввин хӑй евёрлёхӗ ҫинчен ■ ка- 
ламалла.

Проза тишкерӗвён хӑйӗн уйрӑмлӑхӗсем пур. Проза 
хайлавён системинчи элементсен ҫак пайӗсене 
тӗпчемелле:

1. Идейӑпа эстетика содержанийӗ. Кунта героикӑл- 
ли, трагедилли тата комедилли ҫинчен калани вырӑнлӑ.

2. Тема содержанийӗ. Кунта характер, обстоятельст
во, фабула ҫинчен сӑмах пымалла.

3. Текст семантики. Ҫак шайра хайлаври пейзаж, 
персонаж, портрет, сюжет, пайӑр пуплев ҫинчен ка- 
лаҫмалла.

4. Илемлё пӗлтерӳ йӗркеленӗвӗ. Хайлав системин 
элеменчӗсен ҫак шайӗнче вӑхӑтпа талккӑш (хронотоп), 
диалог, калу формисем ҫинчен ӑнлантарса пани вы- 
рӑнлӑ.

5. Автор пуплев ё.
Драма тишкерёвё проза тишкерӗвне ҫывӑх, ҫавӑнпа 

та уҫса намалли темӑсем те пӗрешкел. Ҫапах та драма 
хайлавӗсен уйрӑмлӑхӗсем те ҫук мар. Вёсем ытларах 
форма шайӗнче курӑнаҫҫӗ (калу форминче, композици 
йёркеленёвёнче, тулашри тата шалти ӗҫ-пуҫа кӑтартнин- 
че т.ыт.те).

«Литература пёлёвӗн кӳртӗмӗ» курсра тёрлё термин- 
сем тӑтӑшах тӗл пулаҫҫӗ. Вӗсенчен чылайӑшӗ чӑвашла 
ҫав халлӗнех ҫӳрет, хӑшӗ-пӗри вара вырӑслисӗр пуҫне 
чӑвашла формӑпа та тӗл пулать: рифма -  састаш,
ритм -  ҫемӗ, время и пространство -  вӑхӑтпа талккӑш 
т.ыт.те. Чӑн чӑвашлисем те ҫук мар. Вӗренекенсем чӑ- 
вашла терминсен пӗлтерӗшӗсене аванрах пӗлччӗр тесе

уйрӑм словарь хушса панӑ. Ҫакӑ вӑл тема шухӑшёсене 
тӗрӗсрех те тарӑнрах уҫса пама та пулӑшать.

Кашни тема хыҫҫӑн харпӑр хӑйӗн пӗлӗвне 
тӗрӗслемелли ыйтусемпе ӗҫсем пур. Ҫав ыйтусем 
тӗрӗслев ӗҫӗсен темнеем те пулма пултараҫҫӗ. Ҫавӑн 
пекех пӗтӗм темӑпа усӑ курмалли литература пур.

Куҫӑн мар вӗренекенсен «Литература пӗлӗвӗн 
кӳртӗмӗ» курспа уйрӑм тӗрёслев ӗҫӗ ҫырса экзаменччен 
икӗ уйӑх маларах чӑваш литератури кафедрине 
ҫитермелле. Апла вёсен чӑваш литературинчи илемлӗ 
хайлавсене хӑйсен кӑмӑлӗпе суйласа илсе тишкермелле:

1) лирика ретӗнчи хайлава;
2) эпика ретӗнчи хайлава;
3) драма ретӗнчи хайлава;
Пӗлӳ" шайне 3-мӗш семестрта экзамен парса 

тӗрӗслеҫҫӗ.



/  лекци 
Литературоведени курсӗн тӗллевӗ 

тата унӑн ӑслӑлӑхри вырӑнӗ

1. Литературоведени ӑнлав пӗлтерӗшӗ 
тата унӑн ӑслӑлӑхри вырӑнӗ
«Литературоведение» термина малтанласа ӑслӑлӑхра 

нимӗҫсен ученӑйӗ Т.Мундт «История современной лите
ратуры» (1842) тӗпчев ӗҫӗнче усӑ курать. К.Розенкранц 
тёпчевҫӗ 1848 ҫулта ҫак термина ӑслӑлӑхра ҫирӗплетет. 
Икӗ ученӑйӗ те филолог мар, философ пулнӑ.

«Литературоведени» ӑнлава ӑслӑлӑхра тӗрлӗ вӑхӑтра 
тӗрлӗрен ӑнлантарнӑ. Алла пулин те, XX ӗмӗрте ку ӑс- 
лӑлӑх пысӑк ҫитӗнӳсем турӗ. Сӑмах май, М.В.Ломоносов 
ячёллё Мускав патшалӑх университечӗ кӑларнӑ програм- 
мӑра (1998) ҫакнашкал ӑнлантарса' ҫырнӑ: «Литературо
ведение -  филологическая наука о сущности, происхож
дении и развитии художественной словесности как вида 
искусства». Чӑваш литература пӗлӗвӗнче ҫакнашкал ӑн- 
лантару йӑлана кёнё теме пулать: литературоведени -  
илемлё литература аталанӑвне тӗпчекен ӑслӑлӑх, виҫӗ 
тёп иайран тӑрать: сӑмахлӑх теорийё, сӑмахлӑх исгорийё 
тата литература критики. Литературоведении хушма 
дисциплинисем: историографи, палеографи, текстологи,
библиографи. Литература теорийӗ -  сӑмах искусствин 
хӑйне евӗрлӗхне тӗпчет, унӑн аталану законёсене, хайлав 
тытӑмӗн уйрӑмлӑхӗсене, меслетсене, жанрсене, илемлё 
хайлавсен чӗлхине, сӑнарлӑх кӳмелли ытти мелсене титгт- 
керет. Литература историйё -  тёнче литературипе тёрлё 
халӑхсен литературисен аталану процесёсене тёпчет, вёсен 
тёрлё тапхӑрти аталанӑвӗн хӑйне евӗрлӗхне палӑртать, 
уйрӑм ҫыравҫӑсен пултарулӑх ҫулне тишкерет. Литерату
ра критики -  илемлё хайлава тата пурнӑҫӑн пулӑмӗсене 
хаклани, ӑнлантарни. Литература критики, сӑмахлӑх ис- 
торийёие танлаштарсан, ытларах ку чухнехи литература 
юхӑмӗнче пулса иртекен пулӑмсене ҫутатниие, халё пи- 
четленекен хайлавсене пӑхса тухнипе палӑрса тӑрать. 
Литература критикин жанрёсем: статья, рецензи, титтт-

керӳ, литература портречӗ, критиксен диалогӗ, тавлашу 
реплики, библиографи заметки.

Илемлё сӑмахлӑх пирки ӑслӑлӑхра палӑртнӑ шухӑш- 
сене пӗр системӑна кӗртсе ӑнлантарнине литературове
дени теме май пур. Литературоведени ытти ӑслӑлӑх- 
семпе те тачӑ ҫыхӑнура тӑрать. Ҫакна хушса панинче 
2 № таблицӑра курма пулать.

2. Словарь ӗҫне йӗркелесси

Анлавсемпе терминсен списокё: литература несёлёсем, 
лироэпика, литература теорийё, литература историйё, 
литература критики, литературоведени, идеал, идея, 
идиома, автор сӑнарӗ, акросӑвӑ, икӗ йӗркеллӗ сӑвӑ, акт, 
илемлё литература, литература, аллитераци, марш, метр, 
метафора, метоними, илемлёх мелё, троп, аллегори, сӑвӑ 
виҫисем, миниатюра, импровизаци, монолог, диалог, 
имажинизм, анакруза, инверси, натурализм, ренессанс, 
интервью, новелла, цитата, анафора, эпифора, интерме
ди, юра, ода, оксюморон (оксиморон), герменевтика, ин
терпретации ҫырса кӑтартни (ҫыра), характеристика, пей
заж, портрет, шухӑша ӳкни, хирӗҫлетӳ (антитеза), ин
терьер, очерк, лирика темин тёсёсем, антропоморфизм, 
палеографи, филологи, текст, ассонанс, эвфемизм, пам
флет, интрига, пароди, патетика, афоризм, характер, 
ирӗклё сӑвӑ, баллада, поэма, вӑйлату (градаци), эпитет, 
ирони, юмор, сатира, сарказм, камит, эпиграмма, калав, 
калану (эпос), тёрленчёк, кантата, персонификаци, эл- 
липпсис, пӗчӗклетӳ (литота), фабула, повествовани, сю
жет, сюжет элеменчӗсем, хирӗҫтӑру (конфликт), хирӗҫтӑру 
элеменчӗсем, калуҫӑ (повествователь), калавҫӑ (рассказ
чик), ӳкерчӗк, повесть, поэзи, поэтика, тема, проблема, 
тип, тишкерӳ, проза, прототип, символ, психологилёх, 
публицистика, искусство тата унӑн тёсёсем, водевиль, 
танка, хокку, лирика, эпопея, сӑнар, риторика, силлаби- 
ка, силлабо-тоника, тоника, састаш (рифма), романс,
романтизм, реализм, выпяну (драма), герой, персонаж,
тематика, классика, стопа, цезура, документна проза,
композици, вӑхӑтпа талккӑш (хронотоп), жанр, жаргон,



тёрленчёк, очерк, форма тата содержани, классицизм, 
клаузула, ҫемӗ (ритм), перипети, пафос тата унан 
тёсёсем, романтика, эссе, коллизи ...

3. Усӑ курма кирлё тулли литература1
1. Анализ художественного текста (Лирические про

изведения): хрестоматия / сост. А. М. Магомедова, 
С.Н. Бройтман. М., 2004. -  334 с.

2. Анализ художественного текста (Эпическая проза): 
хрестоматия / сост. Н.Д. Тамарченко. -  М., 2004. -  442 с.

3. Введение в литературоведение: хрестоматия.
М., 1988. -  480 с.

4. Введение в литературоведение: хрестоматия. -  
М., 1997. -  350 с.

5. Введение в литературоведение: учеб. пособие / 
Л.В. Чернец, В.Е. Хализев, А.Л. Эсалнек и др. / под 
ред. Л.В. Чернец. -  М., 2004. -  680 с.

6. Введение в литературоведение: учебник /
Н.Л. Вершинина, Е.В. Волкова, А.А. Илюшин и др. / 
под общ. ред. Л.М. Крупчанова. -  М., 2005. -  416 с.

7. Волков, И.Ф. Теория литературы / И.Ф. Волков. 
М., 1995.

8. Бахтин, М.М. Вопросы литературы и эстетики / 
М.М. Бахтин. -  М., 1975.

9. Бахтин, М.М. Эстетика словесного творчества / 
М.М. Бахтин. -  М., 1979.

10. Грехнева, В.А. Словесный образ и литературное 
произведение. /В.А. Грехнева. -  Н. Новгород, 1997.

11. Есин, А.Б. Принципы и приемы анализа лите
ратурного произведения: учеб. пособие / А.Б. Есин. -  
М. 1998, 2004.

12. Кузьмичев, И.К. Введение в общее литературо
ведение XXI века: лекции / И.К. Кузьмичев. -  Н. Нов
город, 2001. -  324 с.

1 Кунта тата малалла литературӑна алфавит йёркипе мар, 
темӑшӑн пӗлтерӗшлӗрех пулнине кура вырнаҫтарнӑ.

13. Мещерякова, М.И. Литература в таблицах и 
схемах / М.И. Мещерякова. -  М., 2000. -  224 с.

14. Озеров, Л.А. Необходимость прекрасного / 
Л.А. Озеров. -  М., 1983.

15. Основы литературоведения: учебное пособие для 
филологических факультетов педагогических университетов / 
под общ. ред. В.П. Мещерякова. -  М., 2000. -  372 с.

16. Поспелов, Г.Н. Теория литературы / Т.Н. По
спелов. -  М., 1978.

17. Родионов, В.Г. Литература пӗлӗвӗн кӳртӗмӗ /
В.Г. Родионов. -  Шупашкар, 1996.

18. Родионов, В.Г. Чувашский стих /В.Г. Родионов.- 
Чебоксары, 1992.

19. Родионов, В.Г. Чувашское и тюркское стихо
сложение: учеб. пособие / В.Г. Родионов. -  Чебоксары, 
1986.

20. Родионов, В.Г. Вопросы жанровой классифика
ции чувашского фольклора // Чувашский фольклор. Спе
цифика жанров / ЧНИИ. -  Чебоксары, 1982.-С.54-105.

21. Рождественский, Ю.В. Введение в общую фило
логию / Ю.В. Рождественский. -  М., 1979.

22. Степанов, В.А. Анализ художественных произ
ведений в национальной школе: пособие для учащихся 
и преподавателей / В.А. Степанов. -  Чебоксары, 2000.

23. Тимофеев, Л.И. Основы теории литературы /
Л.И. Тимофеев. -  М., 1976.

24. Тимофеев, Л.И. Слово в стихе / Л.И. Тимофе
ев. -  М., 1987.

25. Тимуков, А.Н. Чувашское литературоведение и 
критика: библиографический указатель / А.Н. Тимуков. -  
Чебоксары, 1993.-464 с.

26. Тюпа, В.И. Анализ художественного текста: 
учебное пособие / В.И. Тюпа. -  М., 2006. -  336 с.

27. Федоров, Г.И. Художественный мир чувашской про
зы 1950-1990-х годов / Г.И. Федоров. -  Чебоксары, 1996.

28. Федоров, Г.И. Чаваш литературин сӑнарлӑ пу
плев теорийё / Г.И. Федоров. -  Шупашкар, 1994.

29. Федоров, Г.И. Сӑнарлӑ сӑмах шыравё / 
Г.И. Федоров. -  Шупашкар, 1996. -  224 с.

30. Федотов, О.И. Введение в литературоведение /
О.И. Федотов. -  М., 1998.- 144 с.

31. Федотов, О.И. Основы русского стихосложения.
Теория и история русского стиха / О.И. Федотов // в 
2 кн. Кн. 1. Метрика и ритмика. -  360 с; кн. 2. 
Строфика. -  М., 2002. -  488с.

32. Хализев, В.Е. Теория литературы / В.Е. Хализев. -  
М., 1999.

33. Холшевников, В.Е, Анализ композиции лириче
ского стихотворения // Анализ одного стихотворения. -  
Л., 1985.

34. Литературный энциклопедический словарь2.
М., 1987.

35. Энциклопедический словарь юного литературо
веда,-М., 1998.

36. Квятковский, А.П. Поэтический словарь /
А.П. Квятковский. -  М., 1966; 1998.

37. Остолопов, Н.Ф. Словарь древней и новой по
эзии / Н.Ф. Остолопов. -  СПб., 1821.

38. Литературная энциклопедия. Словарь литератур
ных терминов. -  М., Л., 1925.

39. Метин, П.Н. Литературӑпа халӑх - сӑмахлӑхӗн ӑн- 
лавӗсем / П.Н. Метин, А.И. Мефодьев. -  Шупашкар, 

,1997.
40. Тимофеев, Л.И. Словарь литературоведческих 

терминов / Л.И. Тимофеев, С.В. Тураев. — М., 1974.

Ыйтусемпе ӗҫсем
1. Литературоведени термина ӑнлантарни.
2. Литературоведении тёп пайёсем тата хушма дис- 

циплинисем.
3. Литературоведении курс тёллевё тата унӑн ӑслӑ- 

лӑхри вырӑнӗ.

2 Малалла: ЛЭС. М., 1987.



Усӑ курмалли хушма литература

Степанов, В.А. Анализ художественных произведе
ний в национальной школе / В.А. СтепановгЧебоксары, 
2000-С. 6, 83, 191-201.

Литературный энциклопедический словарь,-М., 1987. -  
С. 198-201.

Энциклопедический словарь юного литературоведа.
-М., 1998.■'С.148-150.

Илекци 
Филологи. Ҫырусӑр тата ҫыруллӑ сӑмахлӑх. 

Илемлё литература

«Филология» сӑмаха С.С.Аверинцев ҫапла ӑнланта- 
рать: Филология (греч., букв. -  любовь к слову, от 
phileo -  люблю и logos -  слово), совокупность, содру
жество гуманитарных дисциплин -  лингвист., литерату- 
роведч., исторических и др., -  изучающих историю и 
сущность духовной культуры человечества через языко
вый и стилистич. анализ письменных текстов. Текст, 
все его внутр. аспекты и внеш. связи -  исходная ре
альность филологии» (ЛЭС. С.467).

Филологи -  текста тӗпчекен ӑслӑлӑх, ҫавӑнпа та 
унӑн никӗсӗнче яланах текст тӑрать. Ҫав хушӑрах сту
дент текст пирки ҫырса хунӑ япала, сӑмахсен ҫыхӑнӑвӗ 
пек кӑна ӑнланни тӗрӗсех мар. Текст ҫырулӑх ҫук 
тапхӑрта та йӗркеленсе ламран лама сӑмах вӗҫҫӗн 
куҫать. Эппин текст ҫыруллӑн гата ҫырусӑр ҫӳреме, 
йёркеленме пултарать.

Текста сӑмахсен йӗркеленӗвӗ, ҫыхӑнӑвӗ, пуххи теме 
май пур. Унӑн яланах пуҫламӑшӗпе вӗҫӗ пур. Филолог 
вара ҫав сӑмахлӑ текста ӑнлантараканӗ, тӗпчекенӗ, унӑн 
шухӑшне уҫса параканӗ. Апла филологӑн тӗп материалӗ 
-  сӑмах тата текст. Текста хайлаканӗ тата йышӑнаканӗ 
(вулаканӗ, иглекенӗ, кураканӗ, тӗпчекенӗ) пур. Ҫавна 
кура текстсем калуллӑ, ҫыруллӑ, пичетлӗ пулаҫҫӗ. Сӑ- 
махран, ҫыруллӑ текста автор е темиҫе ҫын кӑна ву-



лавҫӑ патне ҫитерет пулсан, пичетлӗ текста вуншар 
ҫын ҫитерет. Ҫавӑн пекех текст уйрӑм ҫыннӑн тата 
ушкӑнсен пулма пултарать. Вӗсен кашнин хӑйсен стилӗ 
пур. Филологи тӗллевӗ текстсене пӗр-пӗринчен уйӑрса 
илесси, тёпчесси, ӑнлантарасси.

Текста мӗнлерех тӗпчеме пулать-ха? Ку ыйтӑва тӗрӗс 
хуравлас тесен чи малтан Ю.В.Рождественскин . «Введение 
в общую филологию» (М., 1979) кёнекине тёплён тиш- 
кермелле. Унта калана тарах, текст тӗпчевӗ виҫӗ енлё 
пулмалла: 1) текст еплерех майпа, мёнле условисенче
йӗркеленнине, авторлӑха, вулакана (итлекене), содержа
ние, индивидуаллӑха тёпчени; 2) текст конкретна пуплев 
жанрне еплерех условисенче кӗнине, унӑн ҫав жанрти 
вырӑнне, вал ытти текстсемпе еплерех ҫыхӑнура танине 
(чёлхе тата содержани тёлёшёнчен) тёпчени; 3) текстсене 
культура аталанӑвӗн пӗлӳпе пуплев хутшӑнӑвӗн про- 
гресӗн фонёсенче ӑнланнин тата ӑнлантарнин историлле 
саккунӗсене шырани, пӑхса тишкерни.

Пёрремёшпе иккёмёш енё филологин уйрӑм пайне 
кёрет, виҫҫӗмӗш вара пётёмёшле филологин ыйтӑвӗ 
шутланать.

Вӗренекенӗн уйрӑмах ҫырусӑр сӑмахлӑх тӗсӗсене 
лайӑхрах ӑнланса-пӗлсе ҫитермелле. Ю.В.Рождественский 
унӑн виҫӗ тӗсне палӑртать:

1. Пӗлтерни (сообщение). Ҫын текста итлет (унпа пал- 
лашать) те урӑх ҫьшна каласа памасгь. Пӗлтернӗ чухне 
текст тепӗр (темиҫе) хут каланмастъ. Хьшар сас-хураран
хӑйӗн тӗрӗслӗхӗпе, пӗр хут ҫеҫ илтнипе уйрӑлса тӑрать.

2. Сас-хура (звуки-слухи). Текст темиҫе хут кала-
нать. Пёр текстах кашни ҫын патне уйрӑмшар ҫитет. 
Сӑмахран, элек -  тӗрӗс мар сас-хура, культура 
пӗлтерӗшӗсӗр, часах манӑҫа тухать. Пӗр-пӗр вырӑнти 
пуплеве, калаҫӑва тӗпе хурать.

3. Халӑх сӑмахлӑхӗ (фольклор). Текст вариантлӑ,
ламран лама куҫать, нумай хут каланать (юрланать), 
унӑн сӑнарлӑх, халӑхлӑх тата ытти паллисем пур.

Функци тӗлӗшӗнчен ҫырусӑр сӑмахлӑхӑн ҫак виҫӗ 
тӗсӗ тӗрлӗрен. Пӗлтернипе сас-хуран культура пӗлтерӗшӗ 
пачах та ҫук, вёсен содержанийӗ ламран лама куҫса

пымасть. Халӑх сӑмахлӑхӗ вара ӳсӗмрен ӳсӗме, ӑруран 
ӑрӑва куҫса пырать, вӑл кашни ҫыншӑн пӗлтерӗшлӗ.

Студентӑн ҫак темӑна вӗреннӗ чухне М.М.Бахтинӑн 
«Проблема речевых жанров» ӗҫне (Бахтин М.М. Эсте
тика словесного творчества. М., 1979. С.247-280) таран 
пёлмелле. Вал пуплев жанрёсем ансаттисем 
(пёрремёшлисем) тата кӑткӑссисем (иккёмёшлисем) пул
ма пултарнине палӑртнӑ. Ансаттисен йышне пётём 
ҫырусӑр сӑмахлӑх, ҫыруллӑ сӑмахлӑхӑн пӗчёк калӑпӑшлӑ 
жанрӗсем (калав, тӗрленчӗк, очерк т.ыт.те) кӗреҫҫӗ.
Кӑткӑс жанрсен ретӗнче роман, драма, тёрлё тӗпчев 
ӗҫёсем, публицистикӑн пысӑк калӑплӑ жанрӗсем тӑраҫҫё.
Вӗсем хӑйсен ӑшне ансат жанрсенчен чылайӑшне
кӗртме пултараҫҫӗ. Кӑткӑс жанра кёнӗ ансат жанрсем 
хӑйсен малтанхи функцине ҫухатса ҫӗнӗ функци, кӑткӑс 
жанр содержанине пӑхӑнакан пӗлтерӗш илеҫҫӗ.

Тёслӗх вырӑнне К.Ивановӑн. «Нарспи» поэминех 
илер. Унта юмӑҫ пӑхни, вӗрӳ-суру сӑмахӗсем калани 
тӗл пулать. Халӑх сӑмахлӑхӗнче уйрӑммӑн ҫӳренӗ чухне 
ҫак жанрсен тексчӗсене пурнӑҫри конкретлӑ ҫын шӑпи- 
не пёлес, ӑна ӑрӑмласа парас тӗллевпе каланӑ 
пулӗччӗҫ. «Нарспире» вёсен тӗллевё пурнӑҫри конкретлӑ 
ҫынсемпе пачах та ҫыхӑнман, вёсем поэт ӳкернӗ 
илемлӗ (сӑнарлӑ) тӗнчери геройсен пурнӑҫӗ-шӑпипе, ун
та сӑнланӑ ёҫсемпе ҫыхӑннӑ. Ҫапла майна ансат жанр
сем пуплевӗн кӑткӑс жанрӗсенче пӗлтерӗш тӗлӗшӗнчен 
тӗпрен улшӑнаҫҫӗ, илемлёх функциллӗ пулса тӑраҫҫӗ.

«Сӑмахлӑх» (словесность) термин ӑслӑлӑхра виҫё
пӗлтерӗшпе ҫӳрет:

1) халӑх сӑмахлӑхӗ . (устное творчество-фольклор);
2) устная словесность; 3) устный словарь, лексикон. Ха
лах сӑмахлӑхӗ тесе сӑмах вӗҫҫӗн ҫӳрекен пӗтӗм халӑх 
идеалне тёпе хурса йӗркеленӗ хайлавсене калаҫҫӗ, (юмах- 
семпе халапсем, юрӑсемпе такмаксем ...) вёсен авторӗ 
паллӑ мар. «Литература» термин (В.Г.Белинский сӑмахӗпе 
«изящная литература») ХУШ ӗмӗрте вӑтам ӗмӗрсенчи «по
эзия», «поэтическое искусство» ӑнлавсене хӗссе кӑларса 
ӑслӑлӑхра анлӑ сарӑлма пуҫланӑ. Хальхи вӑхӑтра литера
тура тесе общество пӗлтерӗшлӗ ҫырулӑх хайлавӗсене ка-

лаҫҫӗ. Тӗпчевҫӗсем литература ячӗпе ытларах «илемлё ли
тература» ҫӳренине палӑртаҫҫӗ. Литература хӑй темиҫе 
тёрлё пулни те паллӑ. Сӑмахран, ӑслӑлӑх, эпистолярлӑ, 
публицистикӑлла, ял-хуҫалӑх, усӑ курнӑ (справка), класси
ка, ача-пӑча, чӑваш, вырӑс, илемлё литература т.ыт.те. 
Илемлё литература -  искусствӑн тёп тӗсёсенчен пӗри, сӑ- 
мах искусстви. Илемлё литература -  илем (эстетика) 
тӗнчи, пурнӑҫа ӗмӗтри илем витӗр ӳкерсе кӑтартни. Вӑл 
кӑмӑл-сипет, философипе социаллӑ пурнӑҫ пуянлӑхӗсене 
уирать, халӑх сӑмахлӑхёпе тачӑ ҫыхӑнура тӑрать, илемлӗх 
тёнчине сӑнарсем (герой, персонаж, прототип) пулӑшнипе 
йӗркелет, обгцествӑн, этемӗн пур енлӗ ӗҫӗ-хӗлӗпе пурнӑҫне 
сӑнлассине тёпе хурать.

Ыйтусемпе ӗҫсем

1. Мӗн вӑл филологи? Унӑн тӗпчев объекчӗ.
•2. Мӗн вӑл текст? Ӑна тӗичемелли майсем.
3. Сӑмахлӑх (словесность). Ҫырусӑр сӑмахлӑх тӗсӗсем.
4. М.М.Бахтинӑн пуплев жанрӗсем ҫинчен каланӑ ӗҫӗ.
5. Литература тата илемлё литература.
6. Пёр-пёр чӑвага романне кёнё ансат жанрсене 

шыраса тупӑр, вёсен илемлӗх функцийӗсене палӑртӑр.

Усӑ курмалли литература
Волков, И.Ф. Литература как вид художественного 

творчества /И.Ф. Волков.-М., 1985.
Бахтин, М.М. Проблема речевых жанров // Эстети

ка словесного творчества. / М.М. Бахтин. - М., 1979-
С. 237-280 (Конспектлӑр).

Рождественский. Ю.В. Введение в общую филоло
гию /Ю.В. Рождественский. М., 1979.

«Литература». Л Э С .-М ., 1987. " С . 186-188 (Кон-
спектлӑр).

Сергеев, Л.П. Ӗҫ хучӗсем ҫырасси: практикум.
/ Л.П. Сергеев.-Шупашкар, 1992.

Энциклопедический словарь юного литературоведа.
"М., 1998.-С.140-141.



Ill лекци
Литературӑн культурӑри тата ӳнерти вырӑнӗ. 

Хайлавӑн функциллӗ пурнӑҫӗ

Литература -  анлӑ пӗлтерӗшпе каласан, пӗр-пӗр 
тӗллевпе ҫырнӑ тӗрлӗ жанрлӑ текстсен пёрлёхё, илемлӗ 
литература, публицистика, наука, законодательствам 
право, дипломати, техникӑпа информаци, мифологипе 
культ произведенийӗсен йышӗ. Халӑх сӑмахЛӑхӗ илемлё 
литературӑна ҫывах, анчах та вӑл ҫырулӑхсӑр та пу- 
рӑнма пултарать пулсан, литература вара ҫырулӑхсӑр 
пулма пултараймасть. Халӑх сӑмахлӑхён уйрӑм жанр 
тёсёсем ӑруран ӑрӑва сӑмах вӗҫҫӗн куҫсах ҫирӗпленеҫҫӗ, 
вӗсем халӑх асӗнче ҫырулӑхсӑрах пурӑнаҫҫӗ.

Ҫын хӑйӗн шухӑш-ӗмӗчӗсемпе кӑмӑл туйӑмне нумай 
ӗмӗрсем хушши искусствӑра ӳкерсе кӑтартма (тӑрӑшнӑ) 
хӑнӑхнӑ. Ҫавна пула (ҫыннӑн сӑнарлӑхпа, илемлӗхпе 
ҫыхӑннӑ ӗҫӗ-хӗлӗн) искусствӑн тёрлё тёсёсем аталаннӑ: 
сӑмах ӳнерӗ -  илемлё литература, кӗвӗ-ҫемӗ ӳнерӗ -  
музыка, сӑрӑ ӳнерӗ -  живопись, архитектура, скульпту
ра, ташӑ, театр, кино, фото, орнамент, графика... 
Кашни искусствӑн пурнӑҫа сӑнласа памалли, халӑха 
тыткӑнламалли хӑйне тивӗҫлӗ майсем пур. Сӑмахран, 
музыка искусстви -  кӗвӗллӗ сасӑсемпе, ӳнер искусстви 
-  тӗрлӗ сӑрӑсемпе ӳкернӗ картинӑсемпе, скульптура -  
пысӑк ӑсталӑхпа касса-ыраласа тунӑ илемлӗ 
кӗлеткесемпе т.ыт.те. Тӗрлӗ йышши искусствӑсен хуш- 
шинче илемлё литература уйрӑмах паллӑ вырӑн йышӑ- 
нать, вӑл -  сӑмах искусстви. Ҫыравҫӑсем хайлавсенче 
сӑраран та, кӗвӗрен те хӑватлӑрах хатӗрпе -  сӑмахпа, 
этем калаҫӑвӗпе усӑ курса ҫыраҫҫӗ. Ҫутҫанталӑк илемне 
ӳкерсе кӑтартать-и, историре пулни ҫинчен ҫырать-и, 
паянхи ҫинчен каласа парать-и -  пурпӗрех илемлӗ ли- 
тературӑра тӗп вырӑнта ҫын, унӑн чунӗ-кӑмӑлӗ, шу- 
хӑшӗ-ӗмӗчӗ тухса тӑрать. Илемлё литература халӑх 
пурнӑҫӗпе таччӑн ҫыхӑнса тӑрать.

Литературӑн культурӑри тата ӳнерти вырӑнӗ пирки 
тӗхгченин историйӗ вӑрӑм та пуян. Сӑмахран, вӑтам



ӗмӗрсенчи шухӑшлавҫӑ-тӗпчевҫӗсем скульптура тата жи
вопись искусствисене литературӑран (поэзирен) ытларах 
хакланӑ. Французсен просветителе Ж.Б.Дюбо (XYIII 
ӗмӗрӗн пӗрремӗш ҫурри) илемлё каласа панипе куҫа 
курӑнакан чӑнлӑха туйса илме ҫуккине палӑртнӑ, ҫакна 
ҫитменлӗх пек курнӑ. Нимӗҫсен писателӗ тата ученӑйӗ- 
просветителё Г.Э.Лессинг «Лаокоон или о границах 
живописи и поэзии» (1766) ӗҫӗнче илемлё сӑмахлӑх 
скульптурӑпа живопиҫрен чылай ҫӳлерех пулнине па- 
лӑртнӑ. Сӑмахлӑх ӳкерӗвён тӗп палли, унӑн шухӑшёпе, 
каласа панинче, ёҫ-пуҫ аталаннинче, сӑнарсен вӑхӑтри 
тӑсӑмё ҫыравҫӑ шухӑшӗпе пӗр майлӑ килнинчё, скульп- 
турӑпа живопиҫре япаласем талккӑшра пӗр-пӗрин 
хыҫҫӑн курӑннинче.

Искусствӑн уйрӑм тӗсӗсен хӑй евӗрлӗхӗ пирки кая- 
рах Г.В.Ф.Гегель «Эстетика» ӗҫӗнче тӗпчесе ҫырнӑ. Вӑл 
та илемлё сӑмахлӑх (поэзи) илемлӗ пӗлтерӗве пёлсе, 
туйса пынипе ытти искусствӑсенчен ҫӳлерех, пуянрах 
пулнине палӑртнӑ.

Ҫакна асра тытмалла: XIX ӗмӗрте поэзи тесе пӗтӗм 
илемлӗ литературӑна каланӑ, поэзипе прозӑна 
тёпчевҫӗсем XX ӗмӗрте тин уйӑрса пӑхма пуҫланӑ.

Илем (эстетика) куҫёпе пӑхсассӑн литература (анлӑ- 
рах -  ҫырусӑр тата ҫыруллӑ сӑмахлӑх) ӳнерён (искусст- 
вӑн) пӗр тӗсӗ пек курӑнать. Культура куҫӗпе пӑхсан 
вара литература чун-чёре культурны пӗр пысӑк пайӗ 
пулни тавлашусӑр. Ун пек чухне литературӑпа халӑх 
сӑмахлӑхне пӗрлештерсе сӑмахлӑ культура теҫҫӗ.

Литературӑн культурӑри вырӑнӗ пирки калаҫнӑ чух
не М.М.Бахтин литературоведӑн пгухӑшне палӑртмалла: 
«Литература -  неотрывная часть культуры, ее нельзя 
понять вне целостного контекста всей культуры данной 
эпохи. Ее недопустимо обрывать от остальной культу
ры и, как это часто делается, непосредственно, так 
сказать, через голову культуры соотносить с социаль
но-экономическими факторами» (Бахтин М.М. Ответ на 
вопрос редакции «Нового мира»// Эстетика словесного 
творчества.- М., 1979. С.329).- Ч " Ч



Пирӗн ӑслӑлӑхра илемлё хайлаври пурнӑҫа чӑн 
пурнӑҫри факторсемпе (социаллӑ, экономика, политика) 
танлаштарса пӑхасси питӗ анлӑ сарӑлнӑччӗ. Ҫавна пу
лах, сӑмахран, «Нарспире» пуянсемпе чухӑнсен кӗре- 
шӗвне шыранӑ, пӗрисене ырласа теприсене хурланӑ е 
питленӗ. Апла литературӑна тӗпченӗ чухне ӑна культу
ра контекстӗнчен уйӑрса пӑхни тӳнтерле (тёрӗс мар) 
ӑнлантару патне илсе ҫитерет. Хайлаври конфликтсене, 
сюжет йӗрне, чылай чухне идея щайӗнчи содержание 
те чи малтан чӑн пурнӑҫра мар, культурӑн тӗрлӗ вӑ- 
хӑтри сийӗсенче шырамалла. Тӗслӗхрен, «Нарспи» по
эма сюжечё пӗлӗтрен татӑлса анман, тӗрӗк халӑхӗсен 
ҫавӑн йышши сюжет пирӗн эрӑн малтанхи пин 
ҫуллӑхӗнчех йӗркеленнӗ. Малтан тӗрӗксен генеалогилле 
халапӗсен ҫапларах фабулӑллӑ сюжет пулнӑ: йӑх-ӑруран 
пӗр хӗр арӑм ҫеҫ чӗрӗ юлать, вӑл ҫӗнӗ ҫӗре ҫитсе 
кашкӑртан ача ҫуратать, йӑха ҫӗнӗрен хунаттарса 
ярать. Каярах ҫак фабула тӑшманран шыв (Атӑл е 
урӑх юхан шыв) урлӑ каҫса таракан ачаллӑ арӑм 
ҫинчеи калакан халапа йӗркелет. Кунта хӗр арӑм йӑха 
упраса хӑвараканӗ. Юрӑра ҫак сюжет тӑшмана вӑйпа 
качча панӑ хӗрён хӳхлевӗ пек. Унти хӗр -  хӑйне вӑй- 
па тыткӑнласа арӑм тунине хирӗҫ тӑракан чӑваш. Кая- 
рахри юрӑсенче (сюжетлӑ юрӑсене пейӗтсем теҫҫӗ) хӗр 
тӑшмана качча кайнишӗн ют халӑх мар, хӗрӗн ашшӗ- 
амӑшӗ айӑплӑ пулнине палӑртма пуҫлаҫҫӗ. Хӗре ашшӗ- 
амӑшё вӑйпа качча парать, хӗр хӑйӗн шӑпипе 
килӗшмесӗр шыва сиксе вилет. Турхан Яккӑвӗн «Ва- 
руҫҫи» тата Константин Ивановӑн «Нарспи» поэмисен 
сюжечӗсем культурӑн тарӑн тымарӗсенчен сӗткен илни 
курӑнать.

М.М.Бахтин ҫак ыйту пирки ҫапла ҫырать: «Вели
кие произведения литературы подготавливаются веками, 
в эпоху же их создания снимаются только зрелые 
плоды длительного и сложного процесса созревания» 
(Ҫавӑнтах. С.331).

Хайлава культура контекстне лартса пӑхни тӗпчевҫе 
хайлавӑн шухӑш тарӑнӑшне ӑнлантарма пулӑшать.



Хайлавӑн функциллӗ пурнӑҫӗ (функционирование).
Литературовед-тӗпчевҫӗ А.А.Потебня хайлавӑн функ- 
циллӗ пурнӑҫӗ пирки ҫакӑн пек шухӑш каланӑ: «Пӗрре 
ӳкернӗ сӑнар художникрен уйрӑлать, ӑна пӑхӑнма пӑ- 
рахать иккен, ҫавӑнпа та ҫыравҫӑ хӑй тахҫан ҫырнӑ 
хайлав ҫине автор пек мар, критик пек пӑхать-мӗн» 
(Хрестоматия. С.435-436). Вӑл автор-ҫынпа ав
тор-художника уйӑрса пӑхни курӑнать.

Хайлавӑн функциллӗ пурнӑҫӗ (функционирование) 
пирки калаҫнӑ чухне малтанах «ҫыравҫӑ-хайлав-вулавҫӑ» 
виҫ кӗтеслӗхӗн кӑткӑс ҫыхӑнӑвне ӑнланма тӑрӑшмалла. 
Ҫыравҫӑ илемлӗ пултарулӑхра хӑйӗн пулас вулавҫине 
асра тытса та шута илсе ҫырать теҫҫё («установка на 
определенный тип восприятия»), Ҫавӑнпа та хайлава 
тёпченё чухне ҫав «установка» текеннине тёпе хурса 
ӗҫлеме май пур пулмалла. Ку вӑл ҫыравҫӑпа вулавҫӑ 
хушшинчи ҫыхӑну. Вулавҫӑпа хайлав хушшинчи ҫыхӑну 
та пур теҫҫӗ. Вулавҫӑ вӑл литература процесне хутшӑ- 
иакан ҫын, вал хайлава ҫырса пӗтерекенӗ. Кашни ву- 
лавҫӑн хӑйён тӗнче курӑмӗ, ҫавӑнпа та кашниех хайлава 
хӑйне май фантазилесе вӗҫлет. Вулавҫӑн мӗн тери вос- 
прияти мехелӗ (потенциал восприятия) пиҫӗрех, вӑйлӑрах, 
вӑл ҫав таран пуянрах сӑнарсем шухӑшласа тупать.

Ыйтусемпе ӗҫсем
1. Ӳнерӗн (искусствӑн) ытти тӗсӗсенчен литература 

хӑш енӗсемпе уйрӑлса тӑрать?
2. - Литературӑн культурӑри вырӑнӗ. Культура кон- 

текстӗнчи хайлав.
3. Хайлавӑн функциллӗ пурнӑҫӗ, виҫӗ кӗтеслӗх 

ҫыхӑнӑвӗ.
4. Г.Э.Лессинг «Лаокоон или о границах живописи 

и поэзии» (1766) ёҫӗ.
5. А.Г.Горнфельд «О толковании художественного 

произведения» ӗҫӗ.
6. М.Науманӑн «Введение в основные творческие и 

методологические проблемы» (1975) ӗҫё.



Усӑ курмалли литература
Введение в литературоведение: хрестоматия. -  М.,

1988-С.44-53, С.322-326, С.429-464;-М., 1997.
Бахтин, М.М. Ответ на вопрос редакции «Нового 

мира» //Эстетика словесного творчества. -  М., 1979:*
■ С.328-335.

Родионов, В.Г. Кӗрхи ҫалтӑр //Элкер Ҫ. Хурапа 
шурӑ.-Шупашкар, 1994.” 6-20 с.

Родионов, В.Г. Чӑваш литературипе паянхи вулавҫӑ 
// Ҫамрӑклӑхпа ӑсталӑх: Ҫамрӑк критиксем ҫырнӑ
статьясен пуххи. -  Шупашкар, 1982.- 118-127 с. (кон- 
спектлӑр).

IV  лекци 
Хайлав пӗрлӗхӗ. 

Тишкерӳ тата интерпретаци ыйтӑвӗсем

Ӑслӑлӑх тӗлӗшӗнчен хайлав пӗрлӗхне тӗпчесси лите- 
ратуроведенишӗн йывӑр ӗҫ шутланать. Ку ыйтӑва татса 
парас тесе тӗрлӗ вӑхӑтри тӗпчевҫӗсем эстетикӑра, искус- 
ствознанире тата литературоведенинче тӑтӑшах хускат- 
нӑ. Сӑмахран, В.Г.Белинский каланӑ тӑрӑх, хайлавӑн 
хӑйӗн тӗнчи пур, ҫавӑнпа та унӑн уйрӑм пайӗсене 
пӗтӗмӗшле пӗрлӗхе шута илмесӗр пӑхма май ҫук. 
Л.Н.Толстой шухӑшӗпе: 1) хайлав пёрлёхё сӑнарсен
пурнӑҫӗнче мар, автор позицийӗнче палӑрать; 2) хай- 
лавра тёнче уйрӑм шухӑш мар, ҫыхӑну; ҫакна сӑнар- 
сем, ӗҫ-хӗл урлӑ кӑна ӑнланма пулать. А.А.Потебня 
ҫырнинче: содеражание ҫыравҫӑ мар, вулавҫӑ тӗрёсрех 
те, тӗплӗрех йӗркелет, хайлавӑн тёрёс шухӑшӗ патне 
ҫитет. А.П.Скафтымов тӗпченинче: ■ 1) хайлав ҫинчен 
хайлав хӑй кӑна калама пултарать (черновиксем те, 
автор биографийӗ те мар); 2) хайлав пахалӑхё 
куҫарура чакать е тёрлё витӗме пула куҫаймасть; 3) 
хайлавра уйрӑм сӑмахсен те, сӑнарсен те пӗрер 
пӗлтерӗш кӑна. А.С.Бушмин шухӑшӗпе вара хайлавра 
тёпре сцеплени эффекчӗ (эффект сцепления).



М.М.Бахтин каланисем питех те кӑткӑс та пӗлтерӗшлӗ:
1) автор пёр пӗтӗмӗшле хайлавра кӑна курӑнма пулта- 
рать: автор сӑнарӗ -  хайлав сӑнарӗ, чӑн-чӑн авторё 
мар; 2) вулавҫӑ идеаллӑ мар, вӑл конкретлӑ вӑхӑтпа 
тата талккӑшпа ҫыхӑннӑ; 3) хайлава личноҫе ӑнланнӑ 
евӗр, тарӑнӑшне кура ӑнланаҫҫӗ (хаклаҫҫӗ), «ву- 
лавҫӑ-хайлав» хушшинчи дистанци палӑрать; 4) хайла- 
вӑн улшӑнакан пӗлтерӗшӗ пур, вӑл Пысӑк вӑхӑтра 
(Большое время) пурӑнать. Хайлава конкретлӑ вӑхӑт 
картине хупни тӗпчеври ҫитменлӗх шутланать. Урӑхла 
калаеан, вӑл е ку халӑхӑн культури пин-пин ҫул пуян- 
ланса пынине курмалла, хайлава тӗпченӗ чухне ҫав 
Пысӑк вӑхӑта яланах асра тытмалла.

Д.С.Лихачевӑн «Внутренний мир художественного 
произведения» ӗҫӗ тӗпчевҫӗсемшӗн питех те пӗлтерӗшлӗ, 
унта интерпретаци проблемине мала кӑларса тӑратнӑ. 
Илемлё хайлавӑн: 1) шалти тӗнчи хӑйӗн пёр-пёринпе
ҫыхӑннӑ саккунӗсемпе пурӑнать («сывлать»), ӑсчах ка- 
ланӑ тӑрӑх, ҫыравҫӑ хайлаври вӑхӑта та, талккӑша та 
хӑй шухӑшласа тӑвать; 2) психологи тёнчи пур иккен, 
вӑл кашни хайлавра тёрлёрен пулать; 3) социаллӑ 
тёнче те пур, анчах та вӑл чӑн пурнӑҫрипе тӳр килсе 
пымасть; 4) истори те чӑн пурнӑҫри пек мар, вӑл хӑй 
уйрӑм тӗнче; 5) кӑмӑл-сипетӗн, несӗлӗн тӗнчи пур.

«В мире литературного произведения нет много из 
того, что есть в реальном мире. Это мир по своему 
ограниченный. Литература берет только некоторые яв
ления реальности и затем их условно сокращает или 
расширяет, делает их более красочными или более 
блеклыми, стилистически их организует, но при этом

создает собственную систему, систему внутренне 
замкнутую и обладающую собственными закономерно
стями» -  тесе пӗтӗмлетет Д.С.Лихачев. Вӑл ҫак ӗҫре 
интерпретаци ыйтӑвӗсене чылай ҫӗнӗлле хускатать, сту- 
дентӑн ку ӗҫе тёплён тишкермелле, конспектласа ил- 
мелле (Хрестоматия. С. 194-198).

Хайлавӑн форма элеменчӗсене ҫырса кӑтартнине, 
вёсен функцийӗсене палӑртнине тишкерӳ (анализ) теҫҫӗ. 
Хайлавӑн шухӑш енне, унӑн содержанине ӑнлантарнине

интерпретаци теҫҫӗ. Д.С.Лихачев шухӑшӗпе, интерпрета
ци -  вал литература ӑслӑлӑхӗн тӗнӗлӗ: унӑн тавра ыт- 
ти дисциплинӑсем вырнаҫнӑ (Хрестоматия. С. 198-200). 
Интерпретаци, пӗрремӗшӗнчен -  илемлё пултарулӑхлӗ, 
иккӗмӗшӗнчен -  литература критикиллӗ, виҫҫӗмӗшӗнчен 
-  литература ӑслӑлӑхлӗ пулма пултарать. Пёрремёшпе 
иккёмёшё ирёклёрех, вёсенче эссе паллисем вӑйлӑ, 
юлашки вара илемлё форма тишкерӗвӗ ҫине таянать, 
ҫавна май чӑнлӑха ҫывӑхарах тӑрать. Студентӑн ҫакна 
асра тытмалла: илемлӗ сӑнара логика шухӑшлавӗпе
пӗрпеклетме май ҫук, ҫапах та ӑна логика шухӑшлавӗн 
чӗлхи ҫине куҫарма пулать (Хрестоматия. С. 185-189). 
Ҫак ӑнлав ӳнер искусствин теорийӗ тата герменевтика 
(ЛЭС. С.77) традицийӗсем ҫинче никӗсленнӗ. Раҫҫей ӑс- 
лӑлӑхӗнче ку енӗпе чи паллӑ герменевт М.М.Бахтин 
шутланать.

Илемлё хайлава урӑхларах ӑнлантаракансем тӗрлӗ 
шкулсене пӗрлешнӗ. Чи малтанах кунта форма тата 
структура шкулӗсене палӑртмалла. Форма шкулӗ 
тӗпчевре илемлӗ формӑна тӗпе хурать. Вӑл формӑна 
тӗнчесе содержание ӑнланасшӑн тӑрӑшмасть, материе 
формӑланипе (ҫырас умӗнхи материе еплерех формӑла- 
нине) сӑнассине мала лартать. Кун пирки
В.М.Жирмунский 1923 ҫулта «К вопросу о «формаль
ном методе» ятлӑ ӗҫре лайӑх ҫырнӑ. ЛЭС-ран студент- 
сен «Формальная школа», «Формальный метод» (С.473- 
474) статьясемпе паллашмалла.

Структура шкулё (структурализм) XX ёмёрён 
40-50-мӗш ҫулсенче Францире ҫуралать. Пёр вӑхӑтра 
Тарту университетӗнче вӑйлӑн аталанать, урӑхла Тарту 
шкулё тесе те калаҫҫӗ. Структура шкулё структура эле- 
менчёсенчен ытларах вёсен хушшинчи хутшӑнӑва, 
ҫыхӑнӑва тёпчессине мала лартать: «Выявление внутри- 
структурных связей, выделение уровней структуры про
изведения и установление иерархических связей между 
ними, наконец моделирование как отдельного текста, 
так и художественной структуры целых групп произве
дений, литературных направлений и даже эпох -  все 
эти неотъемлемые от структурализма приемы и задачи

22



предполагают анализ системы отношений элементов, 
составляющих художественную целостность» (ЛЭС.
С.426-427). Ҫавӑнтанах «Структурализм», «Структурная 
поэтика», «Семиотика» ӑнлавсене теплён тишкермелле.

Формӑпа содеражание ку таранччен ӑслӑлӑхра 
тӗрлӗрен ӑнлантарнӑ. Пӗрисем хытса ларнӑ (уйрӑм) 
япаласем пек ӑнлантаратчӗҫ, халё вара темиҫе элемент 
пёр-пёринпе яланах формӑпа содержани хутшӑнӑвӗнче 
танине, пёр элемент кӗҫӗнреххишӗн .содержани, аслӑрах- 
хишён форма пулни ҫинчен ҫыраҫҫӗ. Сӑмахран,
С.И.Кормилов хайлав элеменчӗсен диалектикӑллӑ систе- 
ми темиҫе шайран (уровеньтен) тӑни, аялти шайё 
ҫӳлереххишӗн форма, ҫӳлти вара -  содержани пулни 
ҫинчен ҫирӗплетсе калать. Мён пурё 5 шай иккен. Чи 
аялти -  автор пуплевё (авторская речь). Аялтан 
иккӗмӗш шай илемлё пӗлтерӳ йӗркеленӗвӗ (организация 
художественного сообщения). Илемлё пӗлтерӳ калу (по
вествование), драмӑри ӗҫ-хӗл (драматические действия) 
тата лирикӑлла пал а рту (лирические выражения) фор- 
мисемпе пулма пултарать. Кунтах М.М.Бахтин «икё 
сасӑллӑ сӑмахӗ» (двуголосое слово) те кёрет. Ку шайра 
хайлав вӑхӑтне васкатса чарнине, талккӑша улӑштарни- 
не те тӗпчеҫҫӗ. Ҫак шай умёнхишён содержани пулать. 
Аялтан виҫҫӗмӗш шай илемлё текст семантики (семан
тика художественного текста) пулса тӑрать. 
Г.Н.Поспелов ӑна «предметная изобразительность» тет. 
Кунтах пейзаж, персонаж, вёсен портречёсем, сюжет, 
индивидуаллӑ пуплев кёрет. Аялтан тӑваттӑмӗшӗ, ҫӳлтен 
иккёмёш шай вал тема содержанийё. Илемлё характер- 
семпе обстоятельствӑсем, фабула кӗреҫҫӗ кунта. Аялтан 
пиллёкмӗш, ҫӳлтен вара пёрремёш шай вӑл идейӑпа 
эстетика содержанийё. Кунта И.Ф.Волков тӗпчевҫӗ па- 
лӑртнӑ илемлё содержани типёсем кӗреҫҫӗ: героика,
трагизм, сентиментализм, драматизм т.ыт.те (Волков 
И.Ф. Теория литературы. М., 1995). Илемлё текст се
мантики шайё «пӗтёмӗшле» формӑран (вёсем пурге ая- 
ларах тӑраҫҫӗ) «пётёмёшле» содержание куҫмалли кёпер. 
Приключенилле прозӑри чи ҫӳлти шай -  текст семан
тики.



Кирек мёнле илемлё произведение тишкернё чухне 
те тӗпчевҫӗсем вёсене тёрлё енчен пӑхса хаклаҫҫӗ. 
Ҫавна май хайлава тишкерес мелеем те тёрлё пулаҫҫӗ. 
Сӑмахран, социологилле тишкерӳ, эстетикӑлла тишйерӳ, 
социологилле-эстетикӑлла тигакерӳ.

Социологилле тишкерӳре тӗпчевҫӗ произведение ыт- 
ларах унӑн идейӑлла содержанийё енчен тӗпчет. Мӗнле 
проблема лартнӑ писатель произведенире, геройсем 
мӗншӗн кӗрешеҫҫӗ, вӗсене мӗнле кӑтартна? Вёсен пурнӑҫ 
позицийӗ, характере, хайлаври конфликт, вал мӗнле 
вӗҫленни.

Эстетикӑлла тишкерӳ литература историйӗн кон- 
кретлӑ ыйтӑвӗсемпе ҫыхӑннӑ. Тёслӗхрен, А.Артемьевӑн 
«Салампи» повеҫӗнчи сӑнарлӑ деталь. Паллах, кунта 
илемлӗх мелёсем ҫинче чарӑнса тӑмалла. Деталь -  
илемлӗх мелӗн уйрӑлми пайӗ, элеменчӗ. Вӑл ироизведе- 
нири сӑнара уҫса парассипе ҫыхӑннӑ: 1) повеҫри сӑнар- 
сем, вёсен портречӗ; 2) геройсен шалти тӗнчи, шухӑш- 
кӑмӑлё. Вссене хупӑрласа тӑракан япалаҫем. 
Ҫутҫанталӑк сӑнарё. Портрета тумалли мелеем (танлаш- 
тару, эпитет, метафора, тропсем, символла сӑнарлӑ де- 
тальсем, т.ыт.те).

Социологилле-эстетикӑлла тишкерӳ икӗ тёрлё меле 
пӗрлештерсе тӑрать, идейӑпа илемлӗх тытӑмне те уҫса 
парать. Сӑмахран, А.Артемьевӑн «Салампи» повеҫӗнчи 
Салампи сӑнарӗ. Хайлавӑн тӗп шухӑшӗ кунта -  чӑваш 
ҫамрӑкӗсен 1950 ҫулсенчи сӑн-сӑпатне кӑтартасси, вёсен 
чун тасалӑхне, таса юратӑвне сӑнласа парасси. Вӗсем 
ӗҫчен те ҫирӗп чунлӑ, ырӑ кӑмӑллӑ. Геройсен ҫак чун 
пахалӑхне мӗнле кӑтартать-ха писатель? Характерӑн 
ырӑ енӗсене мӗнле уҫса парать? Тӗслёхрен, Салампи 
характерне? Символла сӑнарсемпе (хирти пӗччен йывӑҫ, 
йӗлтӗр йёрри), лирикӑлла ҫаврӑмсемпе, шалти монолог- 
семпе, писатель хӑй кӑмӑл-туйӑмне палӑртнипе, сӑнарлӑ, 
психологиллё детальсемпе, тӗрлӗ илемлӗх мелӗсемпе 
т.ыт.те. Ҫакнашкал тишкерӳ тёслӗхӗсене Г.Я.Хлебников 
кӗнекинче (Чӑваш совет литератури. Шупашкар, 1972. 
383-387 с.) курма иулать.



1. Хайлав пёрлёхё ҫинчен А.А.Потебня, А.П.Скаф- 
тымов, А.С.Бушмин мӗн ҫырнӑ?

2. М.М.Бахтинӑн «К методологии литературоведе
ния» ӗҫӗ.

3. Д.С.Лихачевӑн «Внутренний мир художественного 
произведения» ӗҫӗ.

4. Интерпретаци, унӑн тёсёсем. Герменевтика.
5. Форма шкулё.
6. Структура шкулё.
7. Мён вал форма тата содержани? Хайлав эле- 

менчёсен системин пилёк шайё.
8. Тишкерӳ мелёсем.

V лекци 
Лирика. Лирика речё. Лирика геройё. 

Тема сӑнарӗ. Мотив

Ку таранчеен ытларах проза тишкерӗвӗ ҫинчен ка- 
лаҫнӑ, поэзи тишкерёвнс сӑвӑ-хывӑм ыйтӑвӗсене пӑхса 
тухнӑ чухне ҫеҫ кӑштах хускатнӑ. Поэзи (лирика), про
за тага драма тишкерӗвӗсем пӗр-пӗринчен чылай уй- 
рӑлса тӑраҫҫӗ.

Мӗн вӑл лирика? Лирика -  литературӑн виҫӗ 
ӗретӗнчен пӗри; лирика хайлавӗ пурнӑҫа е ҫут 
ҫанталӑка авторӑн чун-чӗри хумханӑвӗнчен тухакан шу- 
хӑш-туйӑм урлӑ сӑнласа парать. Лирикӑра малта объ
ект мар, калу субъекчӗ (субъект высказывания) тата 
вӑл ӳкерӗннӗ япала ҫине еплерех пахни (отношение к 
изображаемому). «Лирика есть в конечном счете во
площение, воссоздание непосредственных личных пере
живаний автора» -  тет В.В.Кожинов. Ҫавах та лири- 
кӑлла «эпё» (лирика геройӗ) вӑл яланах поэт санарёпе 
тӳр килмест.

Лирика несӗлӗ (речё) виҫӗ жанр ушкӑнӗ ҫине пай- 
ланать: ҫӗкленӳллӗ, тиркевлё тата пусӑрӑнчӑк.
Ҫӗкленӳллӗ лирикӑн жанр тёсёсем: ода, гимн, марш..; 
тиркевлё лирикӑн: такмак, пароди, эпйграмма..;. пусӑ- 
рӑнчӑк лирикӑн -  элеги, романс, серенада т.ыт.те.

Лирикӑна прозӑпа драмӑран уйӑракан паллӑсемпе 
енсем:

1) прозӑри ҫынсен, сӑнарсен тӗнчи авторӑннинчен 
чылай уйрӑм тӑрать пулсан, поэзи тӗнчи поэтӑннипе 
питех те ҫывӑх;

2) лирикӑра прозӑри пек пурнӑҫ тӗнчине, илемлӗ 
тӗнчене тарӑннӑн кӑтартни ҫук, унти илемлӗ чӑнлӑха 
(художественная реальность) сӑвӑ компоненчӗсен 
(ҫемё-ритм, састаш-рифма, интонаципе синтаксис по- 
вторӗсем т.ыт.те) системи-пӗрлӗхӗ тӑвать;

3) лирикӑри кашни туйӑм, кашни характер типлӑ, 
пӗтӗмлетӳллӗ пулса тӑрать, мӗн пур сӑнарсем автор 
сӑнарне (автора хӑйне мар!) пӑхӑнса ҫураҫӑнаҫҫӗ. Автор



сӑнарне тӗпчевҫӗсем тӗрлӗрен терминпа палӑртаҫҫӗ:' ли- 
рикӑллӑ «эпӗ», «лирика персонаже», «лирика геройӗ», 
субъект, т.ыт.те.

JI.Я.Гинзбург «О лирике» ӗҫӗнче калана тӑрӑх, ли
рика хӑй евӗрлӗхӗ унти сӑнар автор хӑй пулнинче кӑ- 
на мар, хайлавӑн эстетика структурине унӑн пёр эле- 
менчё субъект пулса кёнинче. Лирика литературӑн чи 
субъективна несӗлӗ, ҫав хушӑрах вал пурнӑҫа 
пӗтӗмӗшле ӳкерсе, сӑнарласа кӑтартма тӑрӑшать. Апла 
лирикӑра пайӑр ҫын шӑпи, унӑн гуйӑмӗ валли вырӑн 
ҫук. Вулавҫӑ лирикӑпа паллашсан хӑйӗн е паллакансен 
пурнӑҫӗпе ҫыхӑнтарса та ҫывӑхлатса пӑхаймасть пулсан, 
.унта ҫырнипе «хыпса ҫунмасан» лирика хӑйӗн тӗллевне 
пурнӑҫлаймасть.

Поэзире пулса иртнине уйрӑм ҫынна пӗлтересси 
мар, нумай-нумай ҫынна каланин пӗлтерӗшне (смысл 
высказывания) уҫса парасси, сӑнласа туйтарасси лири- 
кӑра тӗп вырӑн йышӑнать. Сӑмахран, халӑх сӑмах- 
лӑхӗнчи «шӑнкӑр-шӑнкӑр шыв юхать» юрра аса илсен 
малтанхи ҫаврари «чул» сӑнарӗ «ҫын ӗмӗрӗ -  ҫутӑ 
тӗнче (кун)» ҫыхӑну ҫинчен, вӗҫсӗрлӗхпе самантлӑх,
ӗмёрлӗхпе пӗр кунлӑх ҫинчен шухӑша путарать,

Поэтсем хӑйсен сӑввисене конкретлӑ ҫынна халалла- 
сан та чылай чухне инициал сене кӑна лартаҫҫё. Тепӗр 
чухне сӑвӑри сӑнарсен ячӗсене ят ылмашӗсемпе палӑр- 
таҫҫӗ: «Эпӗ», «Эсӗ», «Вӑл».

Лирика геройӗ сӑвӑри чи пӗлтерӗшлӗ, ыттисене пӑ- 
хӑнтаракан, йӗркелекен сӑнар. Ун урлӑ эпир унӑн
тӗнче туйӑмӗпе курӑмне, илем туйӑмне пӗлме, поэтӑн 
пурнӑҫри позицийӗ пирки калаҫма пултаратпӑр. Лирика 
тӗнчине поэт лирика геройӗн маскине тӑхӑнса кӗрет, 
унти тӗнче тытӑмне йӗркелет. Ҫавӑнпа та лирикӑра
илемлӗ тӗнче ҫук тени тӗрӗсех мар, ҫав тӗнчене пӗр
сӑвӑра туллин курма ҫук, ӑнланас тесен поэтӑн чылай 
сӑввипе паллашмалла, тишкермелле. Лирика тӗнчинче 
автор сӑнарӗн (лирика геройӗн) хӑйӗн вырӑнӗ пур. Вӑл 
сӑнар -  типизациленӗ ҫын сӑнарӗ. Поэт хӑйӗн чун 
пӑлханӑвне ытти ҫынсен чун пӑлханӑвӗ шайне ҫӗклесе 
пӗтӗмлетет.



Лирика сӑнарӗ темиҫе тӗрлӗ сӑнартан тӑрать. Чи 
тӗпри -  лирика геройё, ун хыҫҫӑн тема сӑнарне па- 
лӑртмалла, мотив текен компонента та, сӑмах сӑнарне 
те асра тытмалла.

Тема сӑнарӗ (тематический образ) тесе лирикӑра 
туйӑмпа каланӑ шухӑша палӑртаҫҫӗ («чувствуемая 
мысль» тенӗ В.Маяковский). Лирикӑра ӳкернӗ е туй- 
тарнӑ япаласем хӑйсемшӗн кӑна тёл гхулаҫҫӗ, вӗсем ур
ла поэт ассоциаци речӗ, шухӑшпа туйӑм ҫуратать.

Тема сӑнарӗ тума лирика пуҫламӑшӗ те нумай пу- 
лӑшать. Вӑл вулавҫа сӑввӑн эмоци юхӑмне кӗртсе ярса, 
хӑйне евӗр «ӗненӳ» (настрой) тӑвать. Тема сӑнарӗсем 
виҫӗ тёп композици типӗпе йӗркеленсе аталанаҫҫё: 
1) пӗр-пӗрне витӗм кӳрекен икӗ сӑнара танлашгарнипе 
(тёрлё тропсемпе усӑ курни те ҫакӑнта кӗрет); 2) пӗр 
гёп сӑнара аталантарса улӑштарнипе (сюжетлӑ сӑвӑсен 
тытӑмӗ те ҫапларах); 3) логикӑлла шухӑшлавпа (ытла- 
рах философиллӗ сӑвӑсенче тӗл пулать).

Мотив тесе литература тексчӗн ҫирӗпленсе ларнӑ 
формӑпа содержани компоненте калаҫҫӗ. Чылай чухне 
унӑн чиккине палӑртса та ҫитермеҫҫӗ: е вӑл темӑпа
пӗрлешсе каять, е унпа анлӑрах ӑнлавсене палӑртнӑ 
ҫӗрте усӑ кураҫҫӗ. Сӑмахран, социаллӑ мотив, политика 
мотивӗ, юрату мотивё т.ыт.те. Мотива автор лич- 
ноҫӗпе, унӑн тӗнче тӗмсӗлӗвёпе (миросозерцание), хай- 
лавӑн пӗтӗмёшле структурине тишкернипе ҫыхӑнтарса 
пӑхаҫҫӗ.

Мотивпа тема тёрлё япаласем, студентӑн вӗсене 
пӗр-пӗринчен уйӑрма пӗлмелле. Тема абстракциллӗ ӑн- 
лавсемпе ҫыхӑннӑ: пурнӑҫпа вилӗм теми, шӑпа теми, 
кӗрешӳ теми т.ыт.те. Мотив вара текстра яланах уйрӑм 
сӑмаххӑн ҫӳрет. Вал поэтӑн хӑй евӗрлӗ илемлӗ ӑнне 
(художественное сознание), унӑн хӑй евёрлё поэтика 
системине палӑртма пулӑшать.

Тӗслӗхрен, Ҫ.Мишшин «Инҫе ҫинҫе уйра уяр» сӑв- 
вине пӑхар. Унта «Уяр», «Ҫӗн сывлӑш», «Ҫӗн Кун», 
«чӗре» символла -  метафорӑлла мотивсем пур. Темӑсем 
вара уйрӑм сӑмахӑн ӳкерӗнмен: «ҫӗнелӳ теми»,
«пӗрлӗхлӗх теми».



1. Мӗн вӑл лирика? Лирика жанрӗн ушкӑнӗсемпе 
жанр тёсёсем.

2. Лирикӑна прозӑпа драмӑран уйӑракан паллӑсемпе 
енсем.

3. Лирика геройӗ.
4. Тема сӑнарӗ, унӑн виҫё композици типӗ 

(В.Е.Холшевниковӑн «Анализ композиции лирического 
стихотворения» ӗҫӗ тӑрӑх).

5. Лирикӑри мотив. Ҫ.Мишшин «Тинӗсе» сӑввинчи 
мотивсемпе темӑсем. ,

VI лекци 
Лирикӑри сӑнар речӗ. Сӑмахӑн нумай 

пӗлтерӗшлӗхӗ тата куҫӑмлӑ пӗлтерӗшсем 
(тропсем)

Лирикӑра (сӑвӑра) тёрлё элемент речӗсем пур:
1) логика ӑнлавён, 2) сӑнарӑн, 3) эмопин, 4) ҫемӗпе 
сасӑн. Логика ӑнлавӗн речӗ (кунта лирика геройӗн 
типне, характерне, вӑл социаллӑ пурнӑҫпа еплерех 
ҫыхӑннине, тема сӑнарне, тӗрлӗ темӑсемпе мотивсене 
кӗртме пулать) сӑнар речӗшӗн содержани, сӑнар речӗ 
вара пёрремӗшӗшӗн форма пулать. Малалла та ҫаплах: 
умӗнчи хыҫалтишӗн содержани, хыҫалти умӗнчишӗн -  
форма. Ҫапах та пӗтӗмӗшле содержани блокӗ те пур, 
унта логика ӑнлавӗн речӗпе сӑнар речӗ кӗреҫҫӗ. Форма 
блокне эмоци речӗпе ҫемӗ тата сасӑ речӗ йӗркелеҫҫӗ. 
Паллах, ҫакӑ тӗпчевҫӗ сӑвва анатомилесе пӑхни ҫеҫ, 
чӑннипе ҫав тӑвагӑ рет пӗр-пёринпе ҫыхӑннӑ, пӗри теп- 
ринсӗр пулма пултараймасть. Ҫавна май сӑмахсем шу- 
хӑш, сӑнар, эмоци, ҫемӗпе сасӑ йёркеленӗ ҫӗре хутшӑ- 
наҫҫӗ. Сӑвӑ йӗркисенчи сӑмахсем, прозӑрипе танлаштар- 
сан, питех те ҫӑтӑ-ҫӑтӑ, тӑвӑр, тулӑ кӗлти пек тӑпӑл- 
тӑпӑл. Прозӑра сӑмахсем ҫӑра мар, ирӗклӗ вырнаҫнӑ, 
вӗсене чӑвашла сӗлӗ лӑпӑш-лапӑш кӗлтипе танлаштарма 
пулать. Лирикӑри ҫак пулӑма Ю.Тынянов «сӑвӑ речӗн 
тӑвӑрлӑхӗ» (теснота стихового ряда) тенӗ. Сӑвӑри «тӑ- 
вӑрлӑха» тума сӑмахсен шалти формипе семантики, сӑ- 
махсем юнашар тӑнипе ҫӗнӗ сӑнар е ассоциаци 
йӗркеленни те пулӑшать.

Кирек мӗнле произведении те, кирек мӗнле ка- 
лаҫӑвӑн та тӗп материалё -  сӑмах. Вӑл писателе те, 
публициста та, ӑслӑлӑхҫа та, оратора та кирлӗ. Сӑма- 
хӑн тӳрем пӗлтерӗшӗсӗр пуҫне нумай енлё те пуян шу- 
хӑш тёсёсем чылай, ҫавӑнпа та сӑмах нумай 
пӗлтерӗшлӗ. Ҫакӑ вӑл пӗр-пӗр сӑмах пӗлтерекен яиалан 
тӗрлӗ енӗсем е паллисем пурринчен килет. Сӑмахран,
Н.И.Ашмаринӑн чӑвахп сӑмахӗсен кӗнекине пӑхсан, эпир 
унти сӑмахсем нумай пӗлтерӗшлӗ пулнине аван курат-



пӑр. Тӗслӗхрен, «ту» сӑмахӑн словарьте 50 пӗлтерӗш 
ытла, «ҫавӑр» сӑмахӑн 40 пӗлтерӗшне кӑтартнӑ. Апла 
сӑмахӑн нумай пӗлтерӗшлӗхӗ куҫ кӗрет. Ҫав енсемпе 
паллӑсем сӑмаха тӗрлӗ контекстра тӗрлӗ пӗлтерӗшлӗ 
тӑваҫҫӗ. Сӑмаха хӑш пӗлтерӗшпе каланине тӗрӗс ӑнлан- 
ма контекст (сӑмахсене пӗр-пӗринпе ҫыхӑнтарса калакан 
текст) пулӑшать. Тӗслёхшӗн, «курка» сӑмаха илер-ха. 
Пурнӑҫра ҫак сӑмах яланах конкретлӑ текстра тӗл пу
лать. «Пушӑ курка» тесен эпир пӗр майлӑ ӑнланатпӑр, 
«тӑм курка» е «ӳпӗнчӗк курка» тесен сӑмахӑн татах та 
урӑхларах енӗсем палӑраҫҫӗ,

Писательсем илемлё хайлавсенче сӑмахӑн нумай 
тёрлё пӗлтерӗшӗсемпе усӑ кураҫҫӗ, унсӑр пуҫне, сӑмах- 
сен пӗлтерӗшӗсене чылай аслӑлатма пултараҫҫӗ. Вӗсене 
ҫӗнӗ пӗлтерӗшсем тата пӗлтерӗш сӗмӗсем параҫҫӗ. Сӑ- 
махран, П.Хусанкай поэт сӑмахӑн куҫӑмлӑ сӑнарлӑхӗпе 
тухӑҫлӑ усӑ курма пултарать, Вӑл «уйӑх» сӑмаха епле
рех сӑнарсемпе туйӑмсем «вӗрсе кӗртме» пултарнине 
иӑхса тухар. «Суйласа илнисем» (III., 1968) кӗнекере 
эпир ҫапларах йӗркесем асӑрхарӑмӑр: 1) Вак ёшнеллӗ
лӑпкӑ вӑрмана/Эс кӗретӗн уйӑх хӑпарсан...); 2) Тин ту
на уйӑх ылтӑн пулӑ евӗр/Чӑмать сайралнӑ пӗлӗт хуш- 
шине...; 3) Тулли уйӑх -  лирика ҫулӗ куҫё -  Ак кал- 
лех сана аса илтерет...; 4) Тинӗсрен тухать ҫур уй- 
ӑх/Парӑс евӗр карӑнса...; 5) Уйӑх ҫак каҫ асамӑҫ...; 6) 
Уйӑхран эп ыйтрӑм: ма эс уйӑх / Тёксӗмленнӗ
тивӗҫсӗр?-тесе...; 7) Уйӑх пире сыхлать-тӗр/ Халь юна- 
ма вӑл хатӗр...; 8) Cap ҫӳпҫе пек тулли уйӑх/ Тухрӗ 
Тукасран...; 9) Кулать иккен пиртен ҫак ҫут ҫанталӑк/ 
Хӗвелӗ, уйӑхӗ -  йӑлтах кулать...

Ҫапла вара сӑвӑҫ уйӑха тӗрлӗ самантсенче (сӑвӑсен- 
че) тӗрлӗрен курать, кашнинчех ҫӗнӗ сӑнар тума пул
тарать. Сӑнарӗ эмоци речӗпе килӗшӳллӗ те ҫураҫуллӑ.

Тӗпчевҫӗсенчен пӗрисем тропсенче куҫӑмлӑ пӗлтерӗш 
ҫуралать теҫҫӗ, теприсем ҫакна хирӗҫлеҫҫӗ. Вӗсем троп- 
сене фигурӑсен ретне лартса пӑхаҫҫӗ, пӗлтерӗш 
куҫмасть, ҫӗнӗлле ӑнлану (переосмысление) пулса иртет 
тесе ҫирӗплетеҫҫӗ. Тропсемпе фигурӑсене илемлӗ шу-



хӑшлав мелӗсем тесе шутлаҫҫӗ. Вӗсемпе халӑх сӑмах- 
лӑхӗнче те, илемлё литературӑра та, пуринчен ытла 
поэзире анлӑн усӑ кураҫҫӗ. Троп -  сӑмахсен куҫӑмлӑ 
пӗлтерӗшӗпе усӑ курни, сӑнарлӑ шухӑш пайрӑмӗ, 
илемлё пуплев ҫаврӑмё.

Поэтсем еплерех тропсемпе усӑ курни вёсен инди
виду аллӑ стилӗнчен те килет. Енчен те метафора по-
этӑн ассоциаци речӗн сӑнар пуянлӑхӗсене кӑтартать 
пулсассӑн, эпитет вӑл -  поэтӑн хӑй евӗрлӗх паспорчё, 
художник ӑсталӑхён чи ҫӳлти пусми.

Лев • Озеров поэт тата куҫаруҫӑ каланӑ тӑрӑх,
ҫамрӑклӑх метафорӑна юратать. Ҫамрӑк поэт сӑввин 
композицине метафорӑна пӑхӑнса йӗркелет. Чӑн та, 
ҫамрӑк Ҫеҫпӗлӗн сӑввисем метафорӑпа тулса ларнӑ, вёсен 
техӗмӗ -  метафорӑра. Эпитета ҫитӗнсе ҫитнӗ вӑхӑтпа тан- 
лаштарма пулать. Вӑл метафорӑна хӗссе кӑлармасса та 
пултарать. Ҫапах та ҫулӗсем иртнӗҫемӗн поэт ытларах та 
ытларах эпитет енне туртӑнать. Л.Озеров асӑрханине 
ӗненсен, эпитет уйрӑм поэт ҫеҫ мар, илемлё литература 
пиҫсе ҫитнине те аван кӑтартагь.

Ҫапла вара тропсем индивидуаллӑ стиле те, лите- 
ратурӑн пиҫӗлӗхӗпе ӳсӗмне те тӗрӗс налӑртма пулӑшаҫҫӗ 
темелле. Кунта тӑтӑшлӑх словарӗ (частотный словарь) 
туни те пысӑк усӑ памалла. Сӑвӑри сӑмахсем ҫӗнӗ
пӗлтерӗш ҫуратаҫҫё, юнашар тӑракан сӑмахсемпе 
«ҫапӑнса» сӑнарлӑх, туйӑм вӑйӗ йӗркелеҫҫӗ. Ку тӗлӗшпе 
чӑваш филологи ӑслӑлӑхӗнче А.П.Хусанкайӑн Ҫеҫпӗл 
Мишши сӑввисен тӑтӑшлӑх словарьне туса панӑ хӑш- 
пёр семантика ӑнлантарӑвӗ ӗҫне палӑртмалла.

Ыйтусемпе ӗҫсем
1. Лирикӑри сӑнар речӗ. Хӑш ретшӗн вӑл содержа

ни, хӑш ретшӗн форма?
2. Сӑмахӑн нумай пӗлтерӗшлӗхӗ. Ҫеҫпёл Мишшин 

сӑввисенчи сӑмахсен ҫӗнӗ семантикисене асӑнса тухӑр 
(А.П.Хусанкай ӗҫӗ тӑрӑх).

3. Тропсем тата вёсен функцийӗ.
4. Ҫеҫпӗл Мишшин метафорисемпе эпитечӗсем.



5. Г.И.Федоровӑн «Чӑваш литературин сӑнарлӑ пу
плев теорийӗ (Ш., 1994) кӗнекерен студентсен ҫак
тропсемпе фигурӑсене ӑнлантарнине ҫырса илмелле: ме- 
тоними, танлащтару, метафора, синекдоха, перифраз, 
эпитет, символ, аллегори, иронипе сарказм, гипербола- 
па литота, сӑпатлантару (олицетворение), антитеза, ок
сюморон. Уйрӑмшарӑн тишкерсе тухмалла, тёслёхсем 
тупмалла.

VII лекци 
Лирика речӗ. Сӑвӑ элеменчӗсен ҫыхӑнӑвӗ. 

Лирикӑри эмоци речё

XIX ӗмӗрӗн 20-мӗш ҫулӗсенче нимӗҫ философӗ 
Г. Гегель Европа эстетикинче пуҫтарӑннӑ идейӑсене сис- 
темӑласа литература хайлавӗсене виҫӗ ушкӑна (рете) уй- 
ӑрнӑ; эпикӑлла, драмӑлла тата лирикӑлла. Лирикӑлла 
хайлавсенче тёпре -  автор сӑнарӗ, лирика геройӗн вы-



рӑнӗ вара автор сӑнарӗн шалти тёнчинче палӑрать. Ге
гель лирика тёнчине «переживание и страсти сердца и 
духа» (куляну тата чун-чӗре алхасӑвӗ) тесе палӑртать.

В.Г.Белинский нимӗҫ философён идеисене аталантар- 
са лирикӑлла поэзи тёичи пирки ҫапла ҫырнӑ: «внут
реннее выражение самого поэта» (поэт хӑйӗн шалти 
кӑмӑл-туйӑмне палӑртни).

Лирика кулленхи пурнӑҫри, искусствӑри вӑрттӑн ку
ляну сене, шалти туйӑмсене пӑлӑртнинче сисёнет. Анчах 
та пётём куляну лирика пулмасть. Шухӑш-туйӑма па- 
лӑртни илемлёх тёлёшёнчен лирика формипе калӑпланса 
пымалла: сасӑпа сӑмахсен повторӗнче, ҫемӗпе интона- 
цинче. Лирика (сӑвӑ) -  ритмлӑ (ҫемӗллӗ), мерӑллӑ 
(виҫеллӗ), рифмӑллӑ (састашлӑ), музыкӑна (кӗвве) ҫывӑх 
пулмалла. Ҫав гармонире ҫыннӑн (автор сӑнарӗн, ли
рика геройӗн) шалти чунӗнче мӗн пулса иртни палӑр- 
малла. Сӑввӑн кӗвӗлӗхӗ лирикӑн чи пӗлтерӗшлӗ компо- 
ненчӗ пулса тӑрать.

Куляну (переживание) вӑл уйрӑм опытӑн психика 
феноменӗ. Ҫав хущӑрах уйрӑм ҫын кулянӑвне пурте 
ӑнланма пултараҫҫӗ, вӑл пӗтёмӗшле пӗлтерӗшлӗ. Апла 
лирика, уйрӑм куляну иулсан та, объективлӑ, общество 
пӗлтерӗшлӗ пулӑмсене ҫутатать, ҫав хушӑрах кашни ву- 
лавҫӑн чӗринчи хӗлӗхӗсене сёртӗнсе хускатма пултарать. 
Унерти ҫавӑн евӗр пулӑмсене каласа пама май ҫук 
пулӗ, вӗсене сӑнласа-ӳкерсе, сӑрласа кӑтартма кӑна пу
лать. Ҫапла май куляну -  форма сӑнар речӗн шайӗнче 
содержани илет. Форма содержанисӗр пулайман пекех, 
куляну та сӑнарсӑр вулавҫӑ патне ҫитеймест.

Илемлё сӑнарӑн тӗп пахалӑхӗ -  нумай пӗлтерӗшлӗх 
(многозначность). Сӑмахра та, сӑнарта та чылай шу- 
хӑш. Вулавҫӑ ҫав нумай идейӑран пӗрне уйрӑммӑн 
суйласа илмест, вӗсем ун патне пӗр харӑсах ҫитеҫҫӗ. 
Ҫав нумай пӗлтерӗшлӗхе пӗр самантра, пӗр харӑсах 
йышӑнни уҫӑмсӑрлӑх (неопределенность) ҫуратать. 
Ахальтен мар Н.И.Ашмарин тӗпчевҫӗ чӑваш юрӑ сӑ- 
махӗсенче «тётрелӗх», «уҫӑмсӑрлӑх» тёпре пулнине «Де
каденты Запада и поэзия инородцев» очеркёнче па- 
лӑртать.



Уҫӑмсӑрлӑха тӗпе хунӑ тепӗр жанрта -  детективра -  
сюжет ялан тенӗ пекех пӗр евӗрлӗ аталанать. Унта ха- 
рӑсах темиҫе ҫынна шанмасӑр пулас айӑплӑ ҫын вырӑн- 
не лартаҫҫӗ. Ҫакӑн евӗрлӗ ситуаци эстетика шайӗнчи 
кӗтнӗ эффекта (эстетический эффект ожидания) вӑйлатма 
пулӑшать. Вулавҫӑ айӑплине тупасса кӗтет, ҫав хушӑрах 
кунта нимӗнле уҫӑмлӑх та ҫук. Ҫав ситуацие
«уҫӑмсӑрлӑх условийӗнче кӗтни» теме май пур. 
Уҫӑмсӑрлӑха туйни эстетика реакцине вӑратать.

Уҫӑмлӑх -  реализм ӳнерӗн тӗп енӗ. Модернистсемпе 
псевдоноваторсем ■ туйӑм юхӑмне (поток ощущений), 
сисӗме, ассоциаци хаосне (арпашӑвне) мала лартаҫҫӗ.
Паллах, реализм ӳнерёнче те ассоциаци хаосӗ ҫук мар.
Пур вӑл, анчах та виҫесӗр те чикӗсӗр мар, арпашу 
унта хӑвӑртрах йӗркеленет.

Лирикӑра форма элеменчӗсем пӗр-пӗринпе хутшӑнса 
уҫӑмсӑрлӑх условийӗнче кӗтнин туйӑмне вӑратаҫҫӗ, ҫак 
«детектив эффекчӗ» уҫӑмсӑрлӑх эмоцине (эмоция неоп
ределенности) ҫуратать. Уҫӑмсӑрлӑх эмоцине сӑвӑ ҫемми 
те, састаш та, интонаци те йӗркелеҫҫӗ. Ҫемӗ шайӗнче 
уҫӑмсӑрлӑха пусӑмлӑ тата пусӑмсӑр сыпӑксен черет-
ленӗвне кӗтни тӑвать (силлабо-тоникӑра).

Уҫӑмсӑрлӑх эмоцине сӑвӑри монотони те тума пул- 
тарать. Монотоние вара асамлӑ нумай пӗлтерӗшлӗх тӑ- 
вать. Интонации пӗр евӗрлӗхӗ сӑмахӑн конкретлӑ 
пӗлтерӗшне тӗссӗрлетет, нумай пӗлтерёшлӗх тӑвать. 
Ҫакӑн евӗр интонаципе чиркӳ ӗҫченӗсем тёрлё кӗлӗ ка
лана чухне усӑ кураҫҫӗ.

Йнтонаципе акцентӑн уҫӑмсӑрлӑх вӑййи условийӗнче 
ҫемӗ кётни эмоци уҫӑмсӑрлӑхне тӑвать. Састаш кӗтнӗ 
чухне те эмоци уҫӑмсӑрлӑхӗ ҫуралать. Ҫапла вара эмо
ци ретне унӑн форми -  сӑвӑ элеменчӗсем -  йӗркелет. 
Эмоци сӑвӑра пачах та ҫук: ҫав рет вулавҫӑ пуҫӗнче, 
ӑсӗнче, чӗрипе чунӗнче йёркеленет. Ӑна вулавҫӑ сӑвва 
вуланӑ май ҫемме, састаша, интонацие, сасӑ пов- 
торӗсене «реализацилесе», илтӗнтерсе ҫукран пур туса 
хурать.

Эмоци уҫӑмсӑрлӑхӗпе сӑмах (сӑнар) пӗлтерӗшӗн ну
май енлӗхӗ вулавҫӑ пуҫӗпе чӗринче пӗр харӑс ҫуталса



илеҫҫӗ, ҫапла майпа содержаниллӗ туйӑмпа шухӑш- 
ӑнлав пӗрлешсе сӑнарлӑ шухӑш ҫуратаҫҫё. «Эстетиче
ские эмоции находят свое разрешение не в элементах 
формы, а в образе. Они растворяются в образе (через 
неопределенность). Поэтому образующая эти эмоции 
форма самоуничтожается», -  ҫырать Д.П.Ильин. Урӑхла 
каласан, эмоцин «тулса тӑкӑнмалла», • лӑплану патне 
ҫитмелле. Сӑнар урлӑ эмоци хӑйне хӑй «лӑплантарать», 
пӗтерет те. «Эмоция есть побудительный мотив к соз
данию, стремления к стабильности и успокоенности», -  
тет Д.П.Ильин.

Ыйтусемпе ӗҫсем
1. Куляну тата сӑнар-формӑпа содержани пёрлёхё.
2. Нумай пёлтерёшлёх тата уҫӑмсӑрлӑх.
3. Мӗн вӑл «детектив эффекчӗ», е «уҫӑмсӑрлӑх ус- 

ловийёнче кётни»?
4. Эмоци уҫӑмсӑрлӑхӗ.
5. «Эмоци сӑнарпа пёрлешнӗ хыҫҫӑн чакса лӑпла- 

нать» тенине пӗр-пёр тӗслӗхпе ҫирӗплетсе парӑр.

VIII лекци 
Лирика тишкерӗвӗ. Лирика тёсёсем. 

Интонаципе ҫемӗ речё

Ӑслӑлӑхра гражданла, медитаци, пейзаж, филосо- 
филле, интимлӑ лирика тёсёсем пур. Ку пёр енчен 
питё меллё, анчах та гепёр енчен хайлавӑн шухӑшне 
ансӑрлатать. Кашни самана хӑйӗн лирикине ҫуратать.



Сӑмахран, Чӗрӗлӳ тапхӑрёнче лирика жанрӗн тӗсӗеем — 
элеги тата сонет. Асӑннӑ тапхӑрти те, халӑх сӑмах- 
лӑхён юррисем те, хальхи лирика жанр тёсёсем те 
формӑпа содержани тӗлӗшӗнчен тӗрлӗрен.

Лирика сӑвӑра ҫеҫ мар, эпикӑлла тата драмӑлла 
хайлавсенче те ҫаврӑмсемпе фрагментсенче тӗл пулма 
пулать. Автор сӑнарӗ кӑна мар, хайлаври геройсем те 
лирикӑн паллине илеҫҫё. Ку вӑл лирика форминче па- 
лӑрать: персонажсем ахаль кӑна калаҫмаҫҫӗ, вӗсем ли- 
рикӑлла шухӑшлаҫҫӗ, поэтикӑлла сӑмахсемпе, интонаци- 
пе ҫемӗ урлӑ хӑйсен чун ыратӑвӗ пирки пӗлтереҫҫӗ. 
Тӗслӗхрен: А.Емельяновӑн «Шӑнкӑрав курӑкӗ», А.Ар-
темьевӑн «Салампи», Ю.Скворцовӑн «Сурӑм хӗрӗ»,
Н.Петровскаян «Шурӑ лили» т.ыт.те.

Интонаципе ҫемӗ речӗ иирки калаҫнӑ чухне «метр», 
«ҫемӗ», «интонаци» ӑнлавсене тӗрӗс пӗлни, вӗсене сӑвӑ- 
сенче палӑртма пултарни пӗлтерӗшлӗ. «Метр -  самая 
общая схема звукового ритма стиха, т.е. предсказуемо
го появления определенных звуковых элементов на оп
ределенных позициях» (М.J1.Гаспаров). «Ритм, периоди
ческое повторение каких-либо элементов текста через 
определенные промежутки» (Валах).

Метрпа ҫемӗ уйрӑмлӑхӗ пирки Л.И.Тимофеев (Сло
во в стихе. М., 1987. С.145) ҫапларах ҫырнӑ: «Метр 
определяет лишь общую тональность стихотворной ре
чи, тогда как ритм с предельной гибкостью передает 
малейшие оттенки выразительности той конкретной ин
тонационно-эмоциональной ситуации, которую несет в 
себе каждое словосочетание именно в данном произве
дении». Метрпа ҫемме шахмат вӑййипе танлаштарса 
пӑхни кӑтартуллӑ. Енчен те метр вӑл тёрлё фигурӑсем 
еплерех куҫма пултарасси пулсан, ҫемӗ вара -  кашни 
конкретлӑ вӑйӑра ҫав фигурӑсем еплерех куҫса ҫӳрени. 
Метр абстрактна, ҫемӗ конкретна, индивидуаллӑ.

Метрта содержани шырани тёрёсех мар. 
Пёрремёшёнчен, метр вӑл -  сӑвӑра реализациленмен 
идея, структура пек кӑна палӑрать. Тёслёхрен, 
Ҫ.Мишши «Чӑваш! Чӑваш!..» сӑввине тӑватӑ картлӑ 
(стопаллӑ) виҫепе ҫырни иккӗленӳсӗр. Ҫав хушӑрах



йӗркесенчи ҫемӗ тӗрлӗрен, апла пулсассӑн, пёр метра 
тӗпе хунӑ йӗркесем тӗрлӗрен ҫемӗллӗ. Ҫакӑ ҫемӗ инто
наци пе, ун урлӑ шухӑшпа ытларах ҫыхӑннине пӗлтерет. 
Ҫеҫпӗлӗн асӑннӑ сӑввинче икӗ сыпӑклӑ карт (стопа) 
сиксе юлнӑ тӗслӗх пур: «Чӑвашӑн ӑсӗ хурӑҫ пул//-Пӑр 
кас,-ак ҫирӗп чул//Ӑспа чул кас та вут кӑлар!» Ҫакна 
поэт шухӑша пӗтӗмпех эмоци, интонаци тёлёшӗнчен 
ҫураҫтарса килӗштерес тӗллевпе тӑвать. Е тата ҫав сӑ- 
вӑрах пёр синтаксис пёрлёхё тӑвакан фразӑна пӗрремӗш 
йӗркерен иккӗмӗш йӗркен пуҫламӑшне куҫарнинех (вы- 
рӑсла перенос теҫҫӗ) илсе пӑхар: «Чӑваш чӗри! Халӑх 
вучаххи// Пулса тӑр! Ылтӑн шӑратан // Хуран пек 
чашкӑрса вӗре». Ахаль пуплевре «вучаххи» сӑмах 
хыҫҫӑн ниепде сикчӗ (пауза) те пулма пултараймастчӗ. 
Кунта вара ҫав сикчӗ пулни интонацие улӑнггарать, 
шухӑша хӑйне евӗрлӗ калаттарать. Ҫапла вара сӑввӑн 
хӑйӗн интонацийӗ пур, ӑна тӗрлӗрен сикчӗсем, пусӑмлӑ 
сыпӑксем ылмашӑнни (силлабо-тоника сӑввинче), темпа 
улӑштарни йӗркелеҫҫӗ.

Хӑш-пӗр • тӗпчевҫӗсем сӑввӑн шухӑшне интонаци 
йӗркелесе пынипе килӗшесгаӗн мар. Вёсен шухӑша метр, 
унӑн тёрлӗ виҫисем те уҫса пама пултараҫҫӗ. Кунта 
тӗрёслӗх те пур. Калӑпӑр, виҫӗ сыпӑклӑ виҫесенчен 
пулнӑ йӗркесем (анапест, дактиль, амфибрахи) икӗ сы- 
пӑклисенчен (ямб е хорей) сулмаклӑрах илтӗнеҫҫӗ пек. 
Тан сыпӑклӑ сӑвӑра та йӗркесенче сыпӑк нумайрах 
пулни вӗсене «йывӑрлатать». Ун пек чухне йӗркери 
ҫуркамсен (уйрӑм сыпӑк ушкӑнӗсене чӑваш сӑввин гео- 
рийӗнче ҫапларах каланӑ, вырӑсла «дольник» тенине те 
ҫав герминпах ӑнлантараҫҫӗ) хисепӗ те ӳсет: 4 сыпӑк + 
3 сыпӑк + 4 сыпӑк -  11 сыпӑклӑ сӑвӑра.

Ҫапах та кунта метртан ытларах интонаци, синтак
сис кӑткӑсланӑвӗ тёпре тӑни курӑнать. Ҫакӑ 
Ҫ.Мишшин сӑввисенче аван палӑрать. Хурлӑхлӑрах 
кӗвӗлдӗ, тонлӑ сӑвӑсенче ҫемӗ юхса пымасть, шухӑш 
пӑлханӑвне ӑнланнӑн, ҫемӗ те такӑнать, пусӑмсем ар- 
пашӑнаҫҫӗ:



Юлашки чёл алра, юлашки чёл.
Апат-юлашки хуран.
Выҫ куҫлӑ ыранӑн вил пичӗ 
Шур шӑллӑн пӑхать, пӑхать куҫран.
Юлашки чёл умра... Юлашки чёл.

Ҫак виҫӗ картлӑ анапест виҫипе ҫырнӑ сӑвӑ ҫемми 
пӗр тикӗс мар: иккӗмӗш йӗркере пӗрремӗш картӑн пӗр 
сыпӑкӗ сиксе юлнӑ, тӑваттӑмӗш йӗркере пӗр сыпӑк ыт- 
лашши пек, анапест амфибрахи виҫипе ылмашӑнать, 
вӗҫӗнче поэт каллех малтанхи ҫемё патне таврӑнать. 
Метафорӑллӑ эпитетсем чӗлхене йывӑрлатаҫҫӗ, эмоци 
хуҫӑк кӑмӑл ҫуратать. Юлашки йӗркери нумай пӑнчӑ 
та нумай пӗлтерӗшлӗх тата уҫӑмсӑрлӑх туйӑмне палӑрт- 
ма пулӑшать.

Ҫак виҫепех ҫырнӑ «Катаран каҫ килсен, каҫхи кунӑн 
мӗлки...» сӑввӑн интонацийӗ татах урӑхларах. Унӑн сӑвви 
малтанхи сӑвӑри пек таткаланмасть, ҫепӗҫҫӗнрех юхса пы- 
рать. Ҫакна сасӑ повторӗсем те лайӑх туйтарса пыраҫҫӗ.

Ыйтусемпе ӗҫсем

1. Лирика темин тӗсӗсем.
2. Метрпа ҫемӗ ҫинчен Л.И.Тимофеев мӗн ҫырнӑ 

(«Слово в стихе» кӗнеки тӑрӑх)?
3. Сӑввӑн интонацине мӗн-мӗн йӗркелет?
4. Эмоци ретне, сӑввӑн кӗвӗлӗхӗпе тонне ҫемё еп

лерех йёркелет (Ҫ.Мишшин пӗр-пӗр сӑвви тӑрӑх)?
5. Метр тёсёсем.

Усӑ курмалли литература
Метр, ритм, ритмико-композиционная сторона про

изведения //В.Е.Хализев. Теория литературы.-Ж , 1999.
С.232-238, 281, 283, 311, 333.

Тимофеев, Л.И. Слово в стихе /Л.И. Тимофеев. - М., 
1987,- С. 137-202.

Родионов, В.Г. Чувашский стих /В.Г. Родионов. 
Чебоксары, 1992- С.97-104, 136-149, 202-205.



Лотман, Ю.М. Анализ поэтического текста. Струк
тура стиха /Ю.М. Лотман.—Л., 1972. -С.46-59, 137-143.

Илюшин, А.А. Стих //Введение в литературоведе
ние: учеб.пособие.-М., 2000.’-С.364-381.

IX  лекци 
Лирика тишкерӗвӗ. 

Артикуляципе сасӑ повторӗсен речӗ

Сасӑ повторӗсем тӗрлӗрен пула.ҫҫӗ: пӗрисем сӑвва
эрешлеҫҫӗ, теприсем ҫемӗ йӗркелеме пулӑшаҫҫӗ. Вы- 
рӑнӗпе те уйӑраҫҫӗ вӗсене. Иӗрке вӗҫӗнчи сасӑ пов- 
торӗсене састаш (рифма) теҫҫӗ, йӗрке пуҫламӑшӗсемпе 
ҫуркам (сыпӑк ушкӑнӗсем) пуҫламӑшӗнчисене аллитера- 
ци теҫҫӗ. Чӑваш халӑх сӑввисенче юлашки тӗсӗ ытла
рах сарӑлнӑ пулнӑ. Ҫапах та фольклор тексчӗсенче 
састаш тӑвасси те тӗл пулать.

Йӗрке пуҫӗнче пулакан сасӑ повторе икӗ йӗркене 
пӗр-пёринчен лайӑхрах уйӑрма пулӑшать. Тӗслӗхрен:

Хир-хир урлӑ килтӗмӗр
Хӗрлӗ питлӗ хӗр илме;
Ял-ял урлӑ килтӗмӗр
Ялти ятлӑ хӗр илме.

Ҫак тӗслӗхре юнашар тӑракан йӗркесем пӗр евӗрлӗ 
сасӑсенченех пуҫланаҫҫӗ. Ҫуркам пуҫламӑшӗнчи повтор- 
сем вара йӗркене пӗр ҫыхха ҫыхаҫҫӗ, ҫемӗ йӗркелеҫҫӗ:

Мускав хулинче / мул хаклӑ.
Мул хаклӑ мар / пуҫ хаклӑ.
Питӗр хулинче / пир хаклӑ,
Пир хаклӑ мар / пӳ хаклӑ...

Сасӑ повторё ҫемӗ ҫеҫ мар, сӑнар ретне те 
йӗркелеме пулӑшать. Куртӑмӑр ӗнтӗ, халӑх юрринчен 
илнӗ тӗслӗхре сӑнар пӗтӗмпех сасӑ вылявӗ урлӑ тухса- 
йӗркеленсе пырать. Тепӗр юрӑра «Хусан хулинче хут



хаклӑ // Чӗмпӗр хулинче чӗн хаклӑ» тени тӗл пулать. 
Паллах, ҫак йӗркесене чӑна хурса шухӑша ӑнлантарма 
ҫук, сӑнарсене йӗркесерен шӑрҫа пек тирсе пыни ку. 
Ten шухӑшӗ «хаклӑ» тенинче, ыттисем вара ҫав шу- 
хӑшшӑн шӑрҫаланаҫҫӗ.

Пирӗн ҫыруллӑ поэзире састаш та вӑйлӑ агаланнӑ. 
Ку традици ытларах вырӑс, анӑҫ поэзийӗсенчен килет 
темелле. Рифмӑпа чӑвашсен малтанхи поэчӗсем еплерех 
усӑ курнине В.Г.Родионовӑн «Чувашский стих» ӗҫӗнче 
курма пулать. Студентӑн ҫак ыйтусене тӗплӗн пӑхса 
тухмалла:

а) 70-90-мӗш ҫулсенчи (XIX ӗмӗр) поэзири сасӑ та
та сӑмах повторӗсем (155-159 с.);

а) XX ӗмӗр пуҫламӑшӗнчи поэзире анлӑ сарӑлнӑ 
састашсем (159-163 с.);

б) Ҫеҫпӗл Мишши сӑввисенчи састашсемпе аллите- 
рацисем (205-209 с.).

Сасӑ повторӗсемпе пёр ретре таракан тепӗр элемент 
вӑл артикуляци повторе. Чӑннипе, пӗр сӑмаха тегхӗр 
хут калани артикуляци повторӗ пӗтӗмӗшле пур- 
нӑҫланнине пӗлтерет. Алла пулсан эпир чылай чухне 
тёрлё шайри (тулли е тулли мар) артикуляци по- 
вторӗсемпе усӑ куратпӑр. Ҫемҫе уҫӑ сасӑсене каланӑ 
чухне чӗлхе умнерех каять, хытӑ уҫӑ сасӑсене каланӑ 
чухне -  каярах. Хупӑ сасӑсене каланӑ чухне те ҫавах. 
Пулнӑ вырӑнӗпе вӗсене темиҫе ушкӑна кӗртме май пур: 
тутапа (в, м, п, б, ф), чӗлхен малганхи пайӗпе (с, з, 
ҫ, ч, ш, ж, т, д, л, н, р), чӗлхе варрипе (й) тата 
тӗпёпе (х,к) пулаканнисем. Чӗлхе варрипе тата тӗпӗпе 
пулаканӗсене пӗр ушкӑна кӗртсе, вёсене пӗр сасӑпа (К) 
Палӑртатпӑр. Чӗлхен малтанхи пайӗпе пулаканнисене 
вара икке уйӑрма пулать: чёлхе вӗҫӗпе (с, з, ҫ, ч, ш, 
ж) -  вӗсене (С) сасӑпа палӑртатпӑр тата чӗлхен мал
танхи пайӗпе пулакан сасӑсем (т, л, н, р, д) -  вӗсене 
(Т) сасӑпа палӑртатпӑр. Тутапа иулаканнисене (М) са- 
сӑпа палӑртатпӑр, палаталлӑ уҫӑ сасӑсене (Э), велярли- 
сене -  (А) сасӑпа.

Ку ыйтупа тӗплӗнрех «Чувашский стих» кӗнекере 
паллашма май пур. Ҫакна шута илмелле: артикуляци

повторе чи малтан интонаципе ҫемме тата эмоцие 
йӗркелеме пулӑшать. Ӑна вулавҫӑ илтмессе те пулта- 
рать, мӗншӗн тесен йӗркеленӳ питё таран шайра пы- 
рать. Артикуляци контурне палӑртни поэтӑн индивиду- 
аллӑ интонацине уйӑрса илме май парать. Артикуляци 
контурё тесе вал е ку ушкӑна кӗрекен сасӑсене, вёсене 
пӗлтерекен паллӑсемпе (тёрёссипе сас паллисемпе) па- 
лӑртса тухнине калаҫҫӗ. Тёслӗхрен, «чунӑм», «сӑнӑм», 
«ҫӑтӑп», «шӑлӑп» йышши сӑмахсен пурин те пёр 
евӗрлӗ тытӑм: састаш. Ҫавӑн пек сасӑ тытӑмӗ
йӗркссерен шӑрҫаланса хӑйне евӗрлё «контур» тӑвать, 
ӑка артикуляци контурё теҫҫӗ.

Ыйтусемпе ӗҫсем
1. Чӑваш сӑввинче тӗл пулакан аллитерацисен 

тӗсӗсене палӑртӑр. Вёсен мӗнле-мӗнле функцисем пур?
2. Чӑваш сӑввине састаш кӗрсе ҫирӗпленнин сӑл- 

тавӗсем.
3. Састаш, унӑн тӗсӗсем.
4. Ҫеҫпӗл Мишши сӑввисенчи састашсемпе аллите- 

рацисем.
5. Артикуляци повторӗ.

Усӑ курмалли литература
Родионов, В.Г. Чувашский стих: Проблемы станов

ления и развития /В.Г. Родионов.'Чебоксары, 1992.
Родионов, В.Г. Энергия, воплощенная в слове // 

Ҫеҫпӗп Мишши. Ҫырнисен пуххи / В.Г. Родионов. - Шупашкар,
1989.-С.845.

Хлекци 
Чӑваш сӑвви, Унӑн хӑй евӗрлӗхӗ

Чӑваш сӑввин уйрӑмлӑхӗсем ҫинчен малтанласа XIX 
ӗмӗрӗн 30-мӗш ҫулӗсенче А.Фукс, В.А.Сбоев ҫырнӑ. XX 
ӗмӗр нуҫламӑшӗнче Н.И.Ашмарин, Г.И.Комиссаровпа 
ытти чӑваш тӗпчевҫисем те ҫак ыйтупа ӗҫленӗ. 20-мӗш



ҫулсенче чӑваш сӑввине Н.Золотовпа Н.Романов 
тӗпченӗ. XX ӗмӗрӗн 50-мӗш ҫулӗсенче сӑвӑ тӗпчес ӗҫе
Н.И.Иванов кӳлӗннӗ.

Чӑваш сӑвви тӗрлӗрен пулма пултарать. Халӑх сӑв- 
вине илес пулсан ҫакӑн пек сӑвӑ никӗсӗсене куратпӑр:
1) калуллӑ сӑвӑ; 2) юрӑ сӑвви. Калуллӑ сӑвӑра тӗпре 
калу е пуплев пулсан, юрӑра кӗвӗ тӑрать. Ҫавна май 
сӑвӑ пуплевӗ кӗвве пӑхӑнать, унпа ҫураҫӑнать.

Калуллӑ сӑвӑсем тан сыпӑклисем тата тан мар сы- 
пӑклисем пулаҫҫӗ. Тӗрлӗ витлев-сивлев, ҫухӑру- 
йыхравсем, тупмалли юмахсем тан сыпӑклӑ сӑвӑсен 
йышне кӗреҫҫӗ, вӗрӳ-суру, кӗлӗ, мӑн кӗрӳ сӑмахӗсем 
вара тан мар сыпӑклисен рётӗнче тӑраҫҫӗ.

Юрӑ сӑввисем, тӗпрен илсен, пурте тан сыпӑклӑ. 
Ҫапах та вёсен кӗввинче квантитативлӑх (уйрӑм сынӑксе- 
не тӑсарах юрлани е калани) пур. Ку вӑл картсен (юрӑ- 
ра вӗсене ячейкӑсем тесе палӑртаҫҫӗ) юлашки сыпӑкӗсене, 
йӗрке е ҫуркам вӗҫӗсене тӑсарах юрланипе ҫыхӑннӑ. Юрӑ 
сӑввинче вӗсем яланах сӑмах вӗҫӗсемпе тӳр килеҫҫӗ (Ро
дионов В.Г. Чувашский стих. 1992. С.97-104).

Чӑваш ҫыруллӑ поэзийӗнче икӗ тӗрлӗ сӑвӑ тӗп вы- 
рӑн йышӑнаҫҫё: 1) тан сыпӑклӑ сӑвӑ (силлабика);
2) тан сыпӑклӑ тата пусӑмлӑ сӑвӑ (силлабо-тоника). 
Тан сыпӑклӑ сӑвӑра тӗпре картсем (стопасем) мар, тан 
сыпӑклӑ йӗркесем. Тӗрӗссипе ҫав йӗркесем ҫуркамсене 
пула икке е виҫҫе пайланма пултараҫҫӗ: 4 сыпӑк + 3 
сыпӑк + 4 сыпӑк; 4 сыпӑк + 3 сыпӑк.

Тан сыпӑклӑ сӑвӑри сӑмах пусӑмӗсем ҫемӗ 
йӗркеленӗ ҫӗре хутшӑнмаҫҫӗ. Ҫавӑнпа та Н.И.Иванов 
чӑваш халӑх сӑвви силлабо-тоникӑна ҫывӑх тени 
тӗрӗслӗхпе тӳр килмест. Ҫакна ӗнентерме йывӑрах та 
мар, мёншён тесен чӑваш чӗлхинче сӑмах пусӑмӗн 
пӗлтерӗшӗ вырӑс чӗлхинчен чылай урӑхларах. Чӑваш 
чӗлхинче пӗр-пӗр сӑмаха тем тӗрлӗ пусӑмпа каласан та 
пӗлтерӗшӗ улшӑнмасть, вырӑссен вара улшӑнать: замок 
-  ҫӑра тата замок -  термен, кермен т.ыт.те.

Тан сыпӑклӑ чӑваш сӑввинче йёрке варринчи 
ҫуркамсем тӗпре терӗмӗр. Ҫав ҫуркамсен вӗҫӗсем ытти



сыпӑксенчен уйрӑларах тӑраҫҫӗ. Тӗрӗк сӑввине 
тӗпчекенсем ҫуркам тата йӗрке вӗҫӗнчи сыпӑксем вӑ- 
рӑмраххӑн илтӗннине палӑртаҫҫӗ.

Еплерех сӑвӑ хывӑм пуласси чӗлхе уйрӑмлӑхӗсенчен 
килет пулсассӑн, чӑваш силлабики силлабо-тоникӑна 
куҫма пултарнине мӗнле ӑнлантармалла-ши?

Сӑвӑ хывӑм улшӑнасси (трансформациленесси) шалти 
тата тулашри факторсенчен килет. Шалти факторё -  
чӗлхе уйрӑмлӑхӗсем, тулашри -  культурӑпа эстетика тра- 
дицийӗсем. Чӑваш силлабо-тоникине ҫирӗпленме литерату
ра чӗлхи улшӑнни тата культурӑпа эстетика ориентирӗсем 
вырӑспа анӑҫ культури еннелле ҫаврӑнни пулӑшнӑ. Ҫеҫпӗл 
Мишшинчен пуҫласа сӑвӑра тури калаҫун акцент систе- 
мине тӗпе хума пуҫӑнаҫҫӗ. Ку вара пусӑма куҫӑмлӑ тума 
пулӑшать. Сӑмах пусӑмӗ динамикӑллӑ пулманран сыпӑк- 
сене тӑсарах, «юрларах» калаҫҫӗ, пусӑмлӑ сыпӑксене кала
на чухне сасӑ тонне улӑштараҫҫӗ.

1920-мӗш ҫулсенче силлабо-тоника сӑввине «тоника» 
тенӗ. П.Хусанкай ҫав ҫулсенчи икӗ юхӑм тавлашӑвӗ 
пирки ҫапла ҫырнӑ:

«Ҫиллабӗк», «тонӗк» теттӗмӗр 
(Хуппи вӗт ухмаха!)
Тавлашрӑмӑр, ҫӗнтертӗмӗр,
Халь иккӗш те паха.

П.Хусанкай 30-мӗш ҫулсенче В.Маяковскилле хӑт- 
ланса тоника сӑввисем те ҫырса пӑхнӑ, анчах та вӗсем 
ӑнӑҫман. Сӑлтавӗ паллӑ: чӗлхе ирӗк памасть. Пирён
чӗлхе агглютинациллӗ иулнӑ май, пусӑма мар, сыпӑк 
хисепне тӗпе хурать. Тоникӑра вара тӗпре пусӑм кӑна.

Ирӗклӗ сӑвӑ (верлибр) пирӗн поэзишӗн ют мар. 
Вӑл кёлӗ сӑмахӗсемпе, мӑн кӗрӳ такмакӗн сӑмахӗсемпе 
пёрешкелтерех. Паллах, уйрӑмлӑхӗ те ҫук мар: ирӗклӗ 
сӑвӑра тӗпре калаҫу пуплевӗ, интонацийӗ, сикчӗ- 
цезурӑсем. Сикчӗсемпе «таткалани» пуплеве урӑхлатать, 
ахаль калаҫуринчен чылай вӑрахлатать. Темп вӑрахлан- 
ни ирӗклӗ сӑвӑра питӗ пӗлтерӗшлӗ. Тӗслӗх вырӑнне 
Ҫеҫпӗл Мишшин пӗр сӑввине илсе пӑхар-ха:



Тинёс ахӑрса кайрё. НАС
Хӳме пек хумӗсем шавласа, НА
ҫыран хӗрне вӑйлӑн пырса А
ҫапӑна-ҫапӑна саланаҫҫӗ. AC
Тинӗс, эс вӑйлӑ, НА
Ху хумусен вӑйлӑ, Н
Хӑюллӑ юрри сассипе Н
Ман чӗрене вӑй кӳрет, НА
Чӗре ҫунтӑр. НА
Чӗлхе вӗҫне Н
Кӑварлӑ сӑмахсем килччӗр. AC
Вара эпӗ хам чӑваш ҫӗрне кайсан Н
Хам вӑя, • А
Чӗре вӑйне чӑваш ҫӗрне парӑп. НАС
Кӑварлӑ сӑмахӑмпа Н
Ҫамрӑк чунсене вӑратӑп. AC
Пурте «тӗнче курччӑр». НАС
Ҫут тӗнче илемне пӗлччӗр. НАС
Кунта ҫемӗ интонаципе синтаксис шайӗнче 

йёркеленет. Предложенири шухӑш тӗшшине «А», ска- 
зуемӑя «С», ытти сӑмахсене «Н» паллӑсемие палӑртсан, 
эпир кунта ҫапла структура куратпӑр: НАС, анчах та ' 
вал тӗрлӗ йӗркесенче тӗрлӗ фигурӑсем тӑвать (сӑввӑн 
сылтӑм енне пӑхӑр).

Ыйтусемпе ӗҫсем
1. Чӑваш сӑввине тӗпченин кӗске историйӗ. Ӗҫсене 

хак памалла, вёсен лайӑх енӗсемпе ҫитменлӗхӗсене па- 
лӑртмалла. (Рефератсем ҫырса).

2. Чӑваш сӑввин тӗсӗсем. Калуллӑ сӑвӑ.
3. Чӑваш халӑх юррипе сӑвви.
4. Чӑваш ҫыруллӑ поэзийӗнчи тан сынӑклӑ сӑвӑ.
5. Чӑваш силлабо-тоникин уйрӑмлӑхӗсем.
6. Чӑваш ирӗклӗ сӑвви.

Усӑ курмалли литература
Родионов, В.Г. Чувашское и тюркское стихосложе

ние: учеб.пособие /В.Г. Родионов,-Чебоксары, 1986.



Комиссаров, Г.И. Чуваши казанского Заволжья // О 
чувашах.-Чебоксары, 1995.

Иванов, Н.И. Чӑваш сӑвви /Н.И. Иванов,- Шупаш
кар, 1977.

Чӑваш сӑввипе чӗлхе стилӗ ҫинчен. - Шупашкар, 
1957.

X! лекци 
Эпос. Эпика несӗлӗ. Идейӑпа эстетика 

содержанийё. Илемлё содержании типёсем

Эпос (калану) -  литературӑн виҫӗ несёлёнчен пёри, 
лирикӑпа тата драмӑпа юнашар тӑрать; кӑтартса пара- 
кан, ӳкерсё кӑтартакан несӗл. Уйрӑм ҫын е халӑх пур- 
нӑҫне анлӑн сӑнлать, чылай чухне авторпа ҫыхӑнман 
пулӑмсемпе ӗҫ-пуҫа уҫса парать. Кӗске, вӑтам тата ан- 
лӑ калану пулать. Тӗслӗхрен, анлӑ калану -  роман, 
вӑтам калану -  повесть, кёске калану -  калав т.ыт.те.

Идея пирки сӑмах хускатсан унӑн пёлтерёшё тёрлё 
литературӑсенче тӗрлӗрен ггулнине налӑртмалла. Сӑмахран, 
Ф.Достоевский шухӑшӗпе, литературӑра юхӑм тени пачах 
та кирлё мар, авторӑн илемлӗх гшрки кӑна шуханшамал- 
ла, идеи вӑл унсӑрӑнах пырса кёрет, мёншён тесен идея 
илемлёхён пайё пулса тӑрать. Достоевский пире идейӑпа 
хӑй халлӗн кӑтартмалла марри пирки асӑрхаттарать, идея 
тӳрремӗн мар, илемлӗх мелӗсенче, сӑнарлӑхра палӑрса та
тар тесе каланӑ (Достоевский Ф.М. Об искусстве., 1979. 
С.522-523) Н.Добролюбов произвелени идейисӗр пуҫне ав
тор идейи уйрӑм пулнине палӑртать. Хашёсем тата идея 
тесен пурнӑҫри идеологие хайлавра тӳрремӗн шырама пӑ- 
хаҫҫё. Теприсем идея литературӑра эстетика е эмоци 
сӗмне илнипе уҫҫӑн иалӑрмасть теҫҫӗ. Л.И.Тимофеев 
ҫырнӑ тӑрӑх, хайлавра нумай идейӑпа тема пулма пулта- 
рать. Идея хайлава ҫырнӑ вӑхӑтра кӑна йёркеленет. Вал 
ҫапларах идейӑсене палӑртать: идея-ыйту, идея-йӑнӑш (суя 
хурав) тата идея-хурав (тӗрӗс хурав). И.И. Виноградов 
тӗпчевҫӗ ҫак идейасен классификацине йьплӑнмасть. Ку 
ҫулпа кайсан идея -  хак пани, идея -  ӑнлантару; идея -



пӗтӗмлетӳ тени те кирлӗ пулӗччӗ, тет вӑл. Унӑн шучӗпе, 
идея содержанине сӑнар системи урлӑ кӑна палӑртма май 
парать. Идея содержанийӗн тӗпӗнче темӑпа проблемӑна 
тата «пурнӑҫа» мар, идея пафосне курать.

Пафос вал илемлё содержании енё. Илемлё содер
жани, пафос тёсне кура, темиҫе типлӑ пулать. Сӑмах- 
ран, Н.Г.Чернышевский пафосӑн виҫӗ тёсне палӑртнӑ: 
ҫӗкленӳллӗ (возвышенное), трагедиллё (трагическое) тата 
комиклё (комическое). Илемлё литературӑра пафосӑн 
ытти типёсем те пур: героикӑллӑ, этологиллӑ, интел- 
лектуаллӑ, сентименталлӑ тата романтикӑллӑ. Ку типлӑ 
пафоссем ансаттисен ретне кӗреҫҫӗ, тет И.Ф.Волков. 
Илемлё содержании кӑткӑс типёсен йышёнче: траге
диллё, драмӑллӑ тата романлӑ. Комиклипе унӑн тёсёсем 
(сатира, юмор, ирони, сарказм) шалтан хире-хирӗҫле 
илемлё содержани ушкӑнне тӑваҫҫӗ.

Илемлё содержании героикӑлла типӗ ҫинчен Гегель 
ҫырнӑ. Вӑл героикӑлли авалхи тӗнчере, патшалӑх йёрки 
пуҫланса кайичченхи вӑхӑтра пулнӑ тесе ёнентерет. 
Г.Н.Поспелов ҫакна хирӗҫлет, гёроикӑллине ҫӗнӗ вӑхӑт- 
ра та тупма май пуррине ҫирӗплетет. И.Ф.Волков ҫак 
ӑнлантарӑва тӳрлетӳсем кӗртет: 1) героикӑлла ӗҫ наци 
чиккинчен тухса пӗтёмӗшле этемлӗх пӗлтерӗшлӗ пулма 
пултарать; 2) героикӑлла ситуаци яланах ҫынран нумай 
вӑй, энерги илет, тӳсӗмлӗхе тӗрӗслет.

Илемлё содержании героикӑлла типлӑ хайлав чӑваш 
литературинче тен, Ҫуйӑн Хӗветӗрӗн (Семен Федорович 
Федоров-фольклорҫӑ) «Улӑпне» кунта кӗртме май пур? 
Ытти тӗрӗк халӑхёсен «Алпамыш», «Манас», «Гэсэр» 
йышши эпоссем пур, вӗсем чӑн-чӑн героикӑлла типлӑ 
хӑйлавсем шутланаҫҫӗ.

Илемлё содержании этологилле типӗ традицилле 
пурнӑҫӑн куллен-кунхи сӑнне илемлӗн ӳкерсе кӑтартнӑ- 
ран пулать. «Этологи» тени «нравоописани» тенипе пӗр 
килет, ҫав термина литература ӑслӑлӑхне малтанласа 
Г.Н.Поспелов кӗртнӗ. Чӑваш литератури нумай енчен 
этологиллӗ. Нравоописани -  пурнӑҫ йӑли ҫырӑвӗ. Йӑ- 
лари пурнӑҫа ҫырса кӑтартасси чӑваш литературинче 
питех те анлӑ сарӑлнӑ. Сӑмахран, пӗр-пӗр ҫыннӑн пур-

нӑҫ йӑлине сӑнлани. Ахальтен мар ӗнтӗ чӑваш прози 
йӑла очеркӗсенчен пуҫланса кайнӑ тесе шутлаҫҫӗ. 
И.Ивановӑн, И.Юркинӑн хайлавӗсенче шӑпах йӑлари 
пурнӑҫа ҫырса кӑтартассине тӗпе хунӑ.

И.Ф.Волков шухӑшӗпе хайлавсенче ӑса, интеллекта 
тӗпе хунӑ пулсан, ӑна этемлӗхён чи хаклӑ пуянлӑхӗ 
пек, ҫитменлӗхӗсене пӗтерме пулӑшакан тӗп вӑй пек 
кӑтартнӑ пулсан, вёсен илемлӗх содержанине интеллек- 
туаллӑ типлӑ тесе калама май пур. Ӑслӑлӑхра ҫавӑн 
йышши типлӑ хайлавсене рационализмлӑ, философи 
шухӑшлӑ тесе калани те тӗл пулать.

Илемлё содержании сентименталлӑ типӗнче герой сӑ- 
иайлӑ, ҫемҫе кӑмӑллӑ, шухӑшлӑ пулнине, вал яланах ытти 
ҫынсем патне ырӑ кӑмӑлпа, таса чунпа пышше пӗлетпӗр. 
Студентсен Ф.Шиллер, Г.Н.Поспелов, И.Ф.Вол-ков сенти- 
менталлӑх ҫинчен ӑнлантарнӑ уйрӑмлӑхсене пӗлмелле.

Илемлё содержании романтика типлӑ хайлавра ро- 
мантиксем, ытларах чухне ҫамрӑксем пулаҫҫӗ. Мӗн пур 
тӗнче ун пек ҫынсемшӗн пурӑннӑн, вӗсем тавра ытти- 
сем ҫаврӑннӑн, хӑйсем вара «ҫӗр кӑвапи» пулнӑн туйӑ- 
нать романтиксене. Енчен те сентименталлӑ тата ин- 
теллектуаллӑ литературӑра герой хӑйӗн туйӑмне е шу- 
хӑшне ыттисенчен уйӑрмасть пулсассӑн, романтикӑлла 
литературӑри герой вара уйӑрса пӑхать. Ҫавӑн йышши 
хайлавсенче уйрӑм личность хӑй хаклӑхне мала лар- 
тать. Ахальтен мар И.Ф.Волков ҫакӑн йышши илемлё 
содержание хӑй хаклӑхлӑ-личноҫлӑ (самоценно
личностный тип) тесе калать. Ҫав типлӑ содержани 
романтизм литературинче кӑна мар, реализм литерату- 
ринче те тӑтӑшах тёл пулма пултарать. Кунта роман
тика типёпе романтизма пӑтраштарса яма юрамасть.

Хальхи ӑслӑлӑхра «трагеди» ӑнлава тӗрлӗрен ӑнлан- 
тарни пур. Сӑмахран, илемлё литературӑри герой усал 
вӑя хирӗҫ кӗрешсе вилнине сӑнлакан хайлав. Хӑшӗсем, 
эстетика куҫӗпе пӑхса, Н.Чернышевский традицийёсене 
малалла тӑсаҫҫӗ. Тӗслӗхрен, Ю.Борев трагедиллин виҫӗ 
паллине палӑртать: 1) личность вилни е йывӑррӑн асап- 
ланни; 2) ҫав ҫухатӑва ыттисем питӗ йывӑррӑн тӳссе 
ирттерни; 3) уйрӑм индивидуаллӑхра вилёмсёр

пӗлтерӗшлӗ ӗҫсем палӑрни (Борев Ю. Эстетика. М., 
1988. С.77). Г.Н.Поспелов трагедиллин пёлтерёшне пи
тех те ансӑрлатса пахать, сигуаци шайне антарса лар- 
тать: «Трагическая ситуация создается... не только
столкновением с угрожающими внешними силами, но 
прежде всего внутренним противоречием между жиз
ненными стремлениями личности и признаваемыми его 
сверхличными ценностями жизни» (с.201).

Драмӑлла хавха трагедиллинчен чи малтан кон
фликт геройсен е ситуаци ҫураҫӑвӗпе вӗҫленнипе уйрӑл- 
са тӑрать. «В драме сами индивиды развитием дейст
вия подводятся к тому, чтобы отказаться от борьбы и 
прийти к взаимному примирению их целей и характе
ров», -  тенё Гегель.

Илемлё содержании романлӑ типӗ ҫинчен калаҫас 
пулсан М.М.Бахтинӑн «Эпос и роман» ӗҫӗнче хускатнӑ 
шухӑшсене палӑртмалла. Роман -  йӗркеленсе ҫитмен, 
ыттисем пек хытса ларман жанр, ҫавна пулах чёрӗ 
пурнӑҫа тарӑнрах та тӗрӗсрех ӳкерсе кӑтартма пулта- 
рать. Чӑннипе кунта сӑмах илемлё содержании уйрӑм, 
пӗр евӗрлӗ е хупӑ (трагизм, драматизм) типӗсенчен ан- 
лӑрах типӗ пирки пырать. Ҫав типсем романра кӑткӑс 
ҫыхӑнура пулма пултараҫҫӗ, ҫапах та тёпре унта яла
нах ҫут тӗнчепе тёрлё енчен ҫыхӑннӑ личность тӑрать. 
Эппин, романлӑ пафос хӑй хаклӑхлӑ-личноҫлӑ тип ытги 
пафоссемпе ҫураҫӑннине пула йӗркеленет.

Комикли содержани объекчёпе ӑна палӑртмалли 
форма е ун ҫинчен субъективлӑ калани тӳр килмен- 
нинче палӑрать. Пӗрремӗшӗнче содержанипе форма, 
ӑшӗпе тулӗ тӳр килмеҫҫӗ, художник ҫавна уҫса парать. 
Комиклин ҫак тӗсӗсене юморпа сатира теҫҫӗ. 
Иккӗмӗшӗнче кулӑш эффекчӗ субъективна калани со
держани объекчӗпе хирӗҫле пулнипе ҫуралать. Комик
лин ҫак тӗсӗсене иронипс сарказм теҫҫӗ.

Комикли ҫинчен Г.Н.Поспелов калани ҫителӗксӗр, 
вӑл социаллӑ объекта критиклекен кулла кӑна йышӑ- 
нать. Карнавал кулли те (М.М.Бахтин), култаракан ку- 
лӑ та (М.И.Стеблин-Каменский) уншӑн ҫук. Ҫав хушӑ- 
рах ҫакна та шута илмелле: юлашкисене хавха ретне

лартса пӑхма йывӑртарах. Карнавал куллине
Н. Г. Чернышевский фарс тенӗ. Комиклисен ретне вӑл 
йӗплеве (острота) тата юмора кёртнё.

Ыйтусемпе ӗҫсем
1. Эпос. Эпика несёлё.
2. Хайлав идейи ҫинчен тӗпчевҫӗсем мӗн ҫырнӑ?
3. Илемлё содержании ансат тата кӑткӑс . гиплӑ 

хавхисем (пафосёсем).
4. Комикли тата унӑн тёсёсем.
5. Н.Г.Чернышевскин «Возвышенное и комическое» 

(1854) ӗҫӗ.

Усӑ курмалли литература

Волков, И.Ф. Теория литературы /И.Ф. Волков.-М., 
1995г'С.101-128 (конспектлӑр).

Введение в литературоведение: хрестоматия. -  М.,
1997. С.112-113, 140-147 (конспектлӑр).

Поспелов, Г.Н. Теория литературы /Г.Н. Поспелов. 
М., 1978,- С.188-230.

Тимофеев, Л.И. Основы теории литературы 
/Л.И. Тимофеев. М., 1976. С.146-152.

Хализев, В.Е. Эпос // Введение в литературоведе
ние: учеб.пособие / В.Е. ХализевгМ., 2000. -” С.507-511.

XII лекци 
Проза тишкерӗвӗ. Тема содержанийё. 

Характер. Фабула

Н.Г.Чернышевский шухӑшӗпе кашни произведенирех 
тарӑн шухӑш пулмалла. Пурнӑҫа ӳкерсе панисӗр пуҫне, 
искусствӑн тепӗр тӗллевӗ вӑл пурнӑҫа ӑнлантарса парасси 
тата пурнӑҫри пулӑмсене хак парасси (Русская литература 
XIX в. -  М., 1967. С.526). Алла писателён вулакана ка- 
ласа памалли, пёр-пёр кирлё те ҫивӗч ыйтӑва кӑларса 
тӑратни, ун тавра шухӑшласа пӑхма сӗнни пулмалла.



Илемлӗ хайлавӑн идея содержанине тӗллесе кӑтарт- 
ма май ҫук, вал хӑйӗн формипе витӗннӗ. Унӑн форми 
вара тема содержанийё, характер, фабула, вёсен 
шайёнчи ытти элементсем пулса тараҫҫӗ.

Тема -  хайлавра мӗн ҫинчен каласа кӑтартни. 
ЛЭСра ҫапла ӑнлантарнӑ: «Круг событий, образующих 
жизненную основу эпических и драматических произве
дений и одновременно служащих для постановки фило
софских, социальных, этических и других идиологиче- 
ских проблем» (с.437).

Темӑна хайлавӑн эстетика чӑнлӑхӗпе чӑн пурнӑҫа 
ҫыхаканӗ, вёсен хушшинче тӑраканӗ теме май пур. 
Ҫавӑнпа та ӑна литература ӑслӑлӑхӗнче икӗ тӗрлӗ ӑн- 
лантараҫҫӗ: 1) чӑн пурнӑҫ куҫӗпе пӑхсан тема вӑл хай- 
лавӑн «ӳкерчӗклӗ» содержанийё, хайлавра кӑтартни; кун 
пек чухне тӗпчевҫӗ чӑн пурнӑҫа еплерех ӳкерни, автор 
концепцийӗ ҫинчен калать; 2) эстетика чӑнлӑхӗн куҫӗпе 
пӑхсан хайлавӑн шалти тата ҫыравҫӑ пултарулӑхӗн 
пайӑр темисем ҫинчен калаҫма тивет.

С.И.Кормилов тёпчевҫӗ тема пиллӗк таранах пулма 
пултарасси ҫинчен ҫырать. Г.Н.Поспеловшӑн вара те- 
мӑн пӗр пӗлтерӗш кӑна.

Тема содержанийё идейӑпа эстетика содержанийӗн 
форми пулать. Хавхана палӑртма пулӑшакан элемент
сем те ҫакӑнтах кӗреҫҫӗ. Чи малтан характер пирки 
калаҫӑпӑр. Вырӑс чӗлхинчи характер сӑмахпа эпир ыт
ларах чухне уйрӑм ҫыннӑн ҫирӗпленсе ларнӑ психика 
енӗсене палӑртнӑ чухне усӑ куратпӑр. Литература ӑслӑ- 
лӑхёнче ҫак сӑмахӑн пӗлтерёшӗ урӑхларах: «характер
художественный ... образ человека в художественном 
произведении, очерченный, с известной полнотой и ин
дивидуальной определенностью, через который раскры
ваются как исторически обусловленный тип поведения 
(поступки, мысли, переживания, речь), так и присущая 
автору нравственно-эстетическая концепция человеческо
го существования» (ЛЭС. С.481). Илемлё литературӑра 
характер тёрлё детальсемпе ситуацисенче, сӑнарсен (ге- 
ройпа-герой, геройпа-персонаж, геройпа-калуҫӑ) ҫыхӑ- 
нӑвӗнче палӑрать.



Европӑри халӑхсен Ҫӗнӗ вӑхӑтри литературинче кон
фликта тата сюжета йӗркелесе пыраканӗ вӑл тӗрлӗ харак- 
терсен хутшӑнӑвӗ. Урӑхла каласан, геройсем пӗр-пӗринчен 
чи малтан характерсемпе уйрӑлса тӑраҫҫӗ, ҫакӑ вара ӗҫ- 
пуҫ (событие) ҫулне-йӗрне палӑртать. Мӗн тери кӑткӑсрах 
та хире-хирӗҫлӗрех характерсем, ҫавӑн чухлӗ хивререх те 
ҫивӗчрех конфликт йӗркеленме пултарать.

Чӑваш литературинче, уйрӑмах малтанхи тапхӑрта, 
хайлавӑн тӗп шухӑшне характер урлӑ мар, ӗҫ-пуҫ, сюжет 
урлӑ палӑртма тӑрӑшнӑ. Сӑмахран, «Нарспи» поэма 
сюжечӗ характерсене пула аталанса пырать теме май 
ҫук. Моисей Федоров тӗпчевҫӗ поэмӑра пӳрнӗлӗх идейи 
(идея предопределенности) тӗпре пулнине тахҫанах асӑр- 
ханӑ. Унти мӗнпур ӗҫ-пуҫ «Пӑсӑк туй» моделӗпе атала- 
нать, ӑна геройсем пӑхӑнса пыраҫҫӗ. Ҫакӑн йышши 
хайлавсенчи ӑнсӑртлӑх (случайность) ӑнсӑртлӑх та мар 
иккен, вӑл пӳрнёлӗх пулса тӑрать. Ҫапла вара идея со- 
держанине характер кӑна мар, ӗҫ-пуҫ черетленӗвӗ (ӑнсӑр- 
тран-и вӑл е пӳрнӗрен черетленсе пырать) те уҫса пама 
пулӑшать иккен. Ӗҫ-пуҫа тӗпе хурса йӗркеленнӗ хайлаври 
сӑнарсен шӑписем малтанах паллӑ, кунти конфликт та 
урӑхларах аталанса пырать. Тӗрӗссипе, конфликт мар, 
шӑпа ҫӑмхи сӳтӗрӗлни тесе каламалла ҫакӑн йышши 
хайлавсенчи ӗҫ-пуҫ черетленӗвне.

Фабула тени тӗрлӗ вӑхӑтра тёрлӗ ӑнлава пӗлтернӗ. 
Пёрисем, Аристотель хыҫҫӑн кайса, ҫак терминпа сю
жет пӗлтерӗшне ӑнлантарма усӑ курнӑ. Теприсем ӑна 
сюжетӑн схеми пек ӑнлантарнӑ. Виҫҫӗмӗшӗсем сюжета 
фабула схеми тенӗ. Г.Н.Поспелов вара фабулӑна ӗҫ-пуҫ 
ҫинчен каласа пани, сюжета ӗҫ-пуҫ аталанӑвӗ тесе ӑн- 
лантарать (ЛЭС. С.461).

Фабула идейӑн форми, сюжетӑн содержанийё пул
нине асра тытас пулсан, эпир унӑн пӗлтерӗтне 
уҫӑмлӑрах палӑртма пултаратпӑр. Ӗҫ-пуҫа тема содер
жанийё куҫӗпе каласа Панине фабула тесен тёрёсрех. 
Ун пек чухне персонажсен кӑткӑс сӑнарёсем, пейзаж, 
пайӑр пуплев ҫинчен калаҫни кирлё мар. Ҫаксем пурте 
сюжет пайне кӗреҫҫӗ, ӑна уҫӑмлатма пулӑшаҫҫӗ.



Фабулӑра ӗҫ-пуҫсен черетленӗвӗ хронологие ҫирӗп 
пӑхӑнса пырать: иртни-хальхи-пуласси. Ҫакӑн пек вӑ- 
хӑт туйӑмӗ ытларах европеецсен ӑс-тӑнӗнче аталаннӑ. 
Чӑвашсен шухӑшлавӗ, тухӑҫ халӑхӗсенни пек, ассоциа- 
циллӗ пулнӑ. Ҫавӑн йышши шухӑшлакан ҫын кашни 
япалана сӑлтавласа ӑнлантарма васкамасть, вӑл ытти- 
семпе еплерех ҫыхӑнура тӑни, ҫураҫӑнни ҫикчен шу- 
хӑшлать. Ассоциациллӗ шухӑшлавра тёпре логика мар, 
ӑнсӑртран (логикӑлла шухӑшлакан куҫӗпе) ҫыхӑну, сӑл- 
тавлама йывӑр ассоциаци. Ассоциациллӗ шухӑшлав 
чӗлхемӗрпе тачӑ ҫыхӑннӑ. Пирӗн чӗлхере евӗрлев сӑ- 
махӗсем йышлӑ пулни те ҫирӗилетсе парать ҫакна. 
Ҫавӑнпа та чӑвашла ҫыракан ирӗксӗрех ассоциациллӗ 
шухӑшлав енне сулӑнать. Ҫыравҫӑсем ӗҫ-пуҫ логики 
ҫинчен маиса кайсах пӗр-пӗр деталь, ӳкерчӗк ҫинчен 
каласа параҫҫӗ, паянтан авалхи геройран унӑн аслашшӗ 
патне ҫитсе ӳкеҫҫё. Фабулӑна тӗпе хунӑ хайлавра ҫакӑ 
ҫитменлӗхе куҫать, фабулӑсӑр хайлавра вара лайӑх ен 
пулса тӑрать. Тёслӗхрен, Ф.Павловӑн «Судра» хай- 
лавӗнче Ухтеркке ассоциациллӗ шухӑшлавпа усӑ курса 
логикӑлла шухӑшлакансен ӗҫне-хӗлне пӗтӗмпех камите 
кӑларать. Хайлаври ӗҫ-пуҫ та сӑмах вылявӗ ҫине (ло-- 
гика шухӑшлавӗ ҫине мар) таянса аталанать. Камитӗн 
фабули ҫук тесен те йӑнӑшах пулмӗччӗ.

Г.Федоров тӗпчевҫӗ асӑрханӑ тӑрӑх Ю.Скворцовӑн 
хӑш-пӗр хайлавӗсен те фабулисем ҫук. Вӑл чӑваш ли
тературинче характерсемпе фабулӑсен вырӑнӗ вырӑс ли- 
тературинчен урӑхларах пулнине тӗрӗс палӑртма пул- 
тарчӗ. Студентсен унӑн юлашки вӑхӑтра ҫырнӑ 
ӗҫӗсемпе тӗплӗнрех паллашмалла, литература теорийӗ 
наци хӑй евӗрлӗхӗ пулнине, пёр литература материалё 
ҫине таянса тунӑ теорине тепӗр литературӑпа калӑпласа 
пӑхма май килменнине лайӑх ӑнланса илмелле.

Ыйтусемпе ӗҫсем

1. Мӗн вӑл тема содержанийё? Мӗн вӑл тема?
2. Илемлё характер. Унӑн ӗҫ-пуҫа аталантарас ӗҫри 

вырӑнӗ.



3. Мӗн вӑл «пӳрнӗлӗх идейи» (идея предопределен
ности)?

4. Фабулӑна тӗрлӗрен ӑнлантарни. Фабула -  идея 
форми.

5. Фабула тата ассоциациллё шухӑшлав. Вёсен хай- 
лавсене йёркелес хевтисем.

ХШ лекци 
Проза тишкерӗвӗ. Персонажсем. Автор тата герой. 

Прототип. Сюжет. Пайӑр пуплев

Персонаж тесе эпир хайлаври сӑнарсене калатпӑр. 
Вёсенчен пёрисем, тёпре тӑраканнисем, геройсем пулаҫҫӗ, 
ытти сӑнарсене персонажсем теҫҫӗ. ЛЭСра литература 
геройне ҫапла палӑртнӑ: «Литературный герой, художе
ственный образ, одно из обозначений целостного суще
ствования человека в искусстве слова. Термин... имеет 
двоякий смысл: 1) он подчеркивает господствующее по
ложение действующего лица в произведении (как глав
ного героя в сравнении с персонажем), указывая, что 
данное лицо несет основную проблемно-тематическую 
нагрузку...; 2) под термином ... понимается целостный 
образ человека -  в совокупности его облика, образа 
мыслей, поведения и душевного мира...» (с. 195).

А.И.Белецкий хайён «В мастерской художника сло
ва» (1923) ӗҫӗнче персонажсене сӑмахлӑхра (халӑхӑн-



нинче те, ҫыруллинче те) тӗрлӗ тапхӑрта тёрлё мелпе 
ӳкерсе-сӑнласа кӑтартни ҫинчен калать. Истори куҫӗпе 
пӑхсан, персонажсене тӗрлё тапхӑрта (вӑхӑтра) ҫапларах 
мелсемпе ӳкернӗ:

1. Чи малтанах персонажсен тӗп пӗлтерӗшӗ вёсен 
ёҫне-хӗлне сӑнлассинче пулнӑ (юмахсенче). Хайлавра 
персонажсен ӑшри туйӑмӗ, кӑмӑл авӑкӗ ӳкерӗнмен, 
вӗсене кӑтартасси кирлех те пулман. Ытларах тулашри 
енсене палӑртса кӑтартнӑ, ҫут ҫанталӑк пулӑмӗсемпе 
ҫыхӑнтарнӑ (юрӑсенче). Кашни персонажӑн хӑйӗн ялан- 
хи палли пулнӑ: тиллӗн -  чеелӗх енӗпе, чӗрӗпӗн -  ӑс 
енӗпе, упан -  ырӑ кӑмӑллӑхпа ытти персонажсене пу- 
лӑшас енӗпе, е тата сайра хутра вӑйне кура ухмахлан- 
нипе те.

2. Паттӑрлӑх эпосӗнче кашни сӑнарӑн хӑйӗн тӗп 
енӗ, палли пур. Хайлаври персонаж паттӑр, ырӑ пул- 
сан, унӑн тата ӑслӑ та, вӑйлӑ та, хитре те пулмалла.

3. Ҫӗнӗ вӑхӑтри литературӑри сӑнарсем типлӑ пул- 
ма пултарнине палӑртаҫҫӗ ҫыравҫӑсемпе тӗпчевҫӗсем. 
Сӑмахран, Ф.Достоевский тип, типлӑ сӑнар -  нихҫан 
та чӑнлӑхрипе тӳр килмест, чӑнлӑх вара художник (пи
сатель) куҫӗнче, унӑн пултарулӑхӗнче, ҫавӑнпа та типлӑ 
сӑнар чӑнлӑхӑн ҫурри, ҫурма чӑнлӑх нумай чухне суя, 
-  тесе ӑнлантарать.

4. Вырӑс литературинче персонажӑн ӑшри туйӑм 
авӑкӗсене, улшӑнӑвӗсене, аталанӑвне кӑтартассипе уйрӑ- 
мах Ф.Достоевскийпе Л.Толстой пулнӑ. Паллӑ литера
туровед М.Бахтин Ф.Достоевский персонажӗсем уйрӑм 
ҫынсене е социаллӑ сийсене мар, идейӑсене сӑнарлать, 
тет. Достоевский хайлавӗсенче хайлав идейи кӑна мар, 
персонаж идейи пуррине палӑртагь.

Европа ҫыравҫисен шухӑшӗпе илемлё хайлавра 
тӗрлё идеалсен хирӗҫӗвне кӑтартмалла. Сюжета, кон
фликта аталантарса йёркелени ӑнӑҫлах мар иккен. Чӑ- 
ваш илемлӗ сӑмахлӑх тӗнчи ку тӗлӗшрен хӑй евӗрлӗ. 
Чылай чухне сюжета геройсем йӗркелемеҫҫӗ, персонаж
сем хӑйсем ӗҫ-пуҫ аталанӑвне пӑхӑнса пыраҫҫӗ.

Малалла «автор тата герой» ыйтӑва пӑхса тухар. 
Хайлава автор хӑй хак панӑ чухне вӑл яланах тӗрӗс



\
пулмасан та пултарать. Писатель хайланӑ чухне хӑй 
геройӗн нурнӑҫне тӳссе ирттерет пулсан, хатёр хайлава 
хак пана чухне вара ӑспа виҫсе шухӑшласа калаҫать. 
Кӗнекене вӗҫлесен геройсем хӑйсен авторӗнчен уйрӑлса
каяҫҫӗ. Тёрӗссипе кунта икё субъект пирки калаҫмалла:
1) автор-хайлавҫӑ (автор-творец) тата 2) автор-ҫын (ав
тор-человек). Автор-ҫын ҫуралать, кӗнекине ҫыриччен 
те, ун хыҫҫӑн та пурӑнать. шӑпах ҫав ҫын критик 
пулма пултарать. Автор-хайлавҫӑ вара кӗнекерен уй- 
рӑлмасть, вӑл текстра пурӑнать.

Автор кашни уйрӑм герой курнипе пӗлнине кӑна 
пӗлсе ҫырлахмасть, вӑл вӗсенчен чылай ытларах курать 
те пӗлет. Герой тӗнчи, автор тӗнчипе танлаштарса пӑх- 
сан, пулса ҫитнӗ, вӗҫленнӗ тӗнче. Автор-ҫын пурӑннӑ
чухне унӑн тӗнчи хӑйшӗн вӗҫленмен-ха (незавершен
ность события).

«Автор-герой» ҫыхӑну виҫӗ тёрлё пулать: 1) герой 
автора пӑхӑнтарать; герой тулашӗнчи тӗнче чухӑн, ӑна 
эпир чун-чӗре тӗлӗшӗнчен кӑна пӗлетпӗр, сӑнё-пичё, ту- 
лашӗ ҫук унӑн; 2) автор героя пӑхӑнтарать, герой
ячёпе автор калаҫать; герой автобиографиллӗ пулса 
тухать, вӑл автор куҫӗпе курса, пуҫӗпе шухӑшласа ка- 
лаҫать; ҫакӑн йышши геройсем авторшӑн вӗҫленнӗ сӑ- 
нарсем мар, вӗсене вӑл ҫӗнӗрен ҫӗнӗ кӗнекесене кӗртме 
пултарать; 3) герой хӑйӗн тӗнчине хӑех туса ҫитерет;
автор позицийӗ фонра кӑна курӑнать, автор геройран 
кулма та, ӑна ҫӗклесе яма та пултарать.

Геройсем хӑйсен пурнӑҫӗпе пурӑнасшӑн пулни 
ҫинчен А.Толстой ҫапла ҫырса кӑтартнӑ: «Писать ро
ман, повесть (крупное произведение) -  значит жить 
вместе с вашими персонажами. Их выдумываешь, но 
они должны ожить, и, оживая, они часто желают по
ступать не так, как вам хотелось. Вы начинаете сле
дить за их поступками, подталкивать их в сторону 
главной линии, страдать вместе с ними, расти, а ино
гда и срываться в бездну вместе с созданным призра
ком... Такой роман -  органический, это искусство» 
(Как мы пишем. М., 1989. С, 127).



Геройсен прототипёсем те пулма пултараҫҫӗ. Про
тотип чӑн пурнӑҫри ҫын; ҫыравҫӑ унӑн сӑн-сӑпатне, 
характерне пӗр-пӗр хайлаври персонажӑн сӑнарне калӑп- 
ланӑ чух тӗпе хурать. Ҫапах та геройсен сӑнарӗсем 
чӑн пурнӑҫри ҫынран урӑхларах тӑраҫҫӗ. Писатель ҫут 
тӗнчере икё чӑнлӑх пуррине палӑртать: 1) йӑлари фо- 
тографилле чӑнлӑх; 2) илемлӗ восприятири чӑнлӑх, 
тӗрӗсрех каласан, илемлӗ суя (с.121).

ЛЭСра В.Е.Хализев ҫапла ӑнлантарать: «Прототип 
... реально существовавшее лицо, послужившее автору 
прообразом (моделью) для создания литературного 
персонажа. «Переработка» прототипа, его творческое 
преображение -  неизбежное следствие художественного 
освоения первоначального жизненного материала» 
(с. 310).

Прототиппа тёрлё писатель тӗрлӗрен усӑ курать. 
Реализм литературинче прототипсем питех те йышлӑ 
пулаҫҫӗ, классицизмпа символизмра вӗсем ҫукпа иёрех. 
Чӑваш литературинче чылай герой автобиографиллё, 
ҫапах та вӗсем илемлё сӑнар пулса тӑнӑ.

Хайлаври ӗҫ-пуҫа геройсен, персонажсен кун-ҫулӗ, 
пурнӑҫӗ, шӑпи урлӑ кӑтартнине сюжет тетпӗр. Фабула 
геройсен характерӗсене пула та, ӗҫ-пуҫа, событие тёпе 
хунӑ май та йёркеленме пултарать. Фабула характерпа 
е событипе тачӑ ҫыхӑннӑ пулсан, сюжет персонажсемпе 
туслашнӑ. Сюжета вёсемсёр каласа пама май ҫук.

Малтанхи тапхӑрта сӑмахлӑх хайлавӗсенчи ӗҫ-пуҫ 
вӑхӑт иртнине тёпе хурса аталаннӑ пулнӑ (асамлӑ 
юмахсенче). Каярах сӑмахлӑхра концентрациллё сюжет 
йёркеленет, вал пёр конфликт тавра ҫаврӑнать. Кон- 
фликтӑн тёвёленёвё (завязка), аталанӑвӗ (развитие), 
хӗрсе ҫитнӗ вӑхӑчӗ (кульминаци) тата сивёнёвё (развяз
ка) пур. Характерсен конфликчӗ чӑваш литературинче 
ҫӗнӗ япала. Событие пула йёркеленекен сюжет ҫӑмха 
сӳтӗрӗлнине аса илтерет. Ун пек хайлавсенче пӳрнӗлӗх 
идейи мала тухса тӑрать.

Хайлаври геройсен пайӑр пуплевёсем иур, вёсем 
характерсене, сӑнарсене уҫӑмлӑрах тума пулӑшаҫҫӗ. «Ге
ройсен чӗлхи-пуплевӗ» проблемӑна Г.И.Федоровӑн (Чӑ-

ваш литературин сӑнарлӑ пуплев теорийё. Шупашкар, 
1994) ӗҫӗнче лайӑх ҫутатнӑ. Студентсен ҫак ӗҫе тӗплӗн 
вуласа проблемӑна тёрӗс ӑнланмалла.

Ыйтусемпе ӗҫсем
1. Персонаж тата герой.
2. Персонажсене тӗрлӗ тапхӑрта тӗрлӗрен сӑнлани.
3. М.М.Бахтинӑн «Автор и герой в эстетической 

деятельности» ёҫё.
4. «Автор-герой» ҫыхӑнун виҫӗ тӗсӗ.
5. Геройсен прототипёсем.
6. Сюжет тата конфликт.

XIV лекци 
Проза тишкерӗвӗ. Калу формисем. 

Вӑхӑтпа талккӑша йӗркелени

Калуҫӑ (повествователь) текстра ҫыравҫӑ евчи е 
ҫынни вырӑнне йыщӑнать, чӑн-чӑн автор кӑмӑлланӑ 
сӑнарлӑ пулать. Ҫавӑнпа та хӑшӗсем «автор сӑнарӗ» 
термин вырӑнне «калуҫӑ» ӑнлавпа усӑ курни вырӑнлӑ- 
рах теҫҫӗ. Г.И.Федоров автор сӑнарне калуҫӑран уйӑрса



пӑхать. Уншӑн автор сӑнарӗ: 1) писателен хайлавӗсенчи 
сӑнланнӑ пурнӑҫа хак памалли мел; 2) хайлаври тӗрлӗ 
пайсене, тӗрлӗ сийсене пӗтӗҫтермелли мел (смысловое 
единство всех частей); ун позицине кӑтартмалли стиль 
палли. Сӑмахран, пӗр-пӗр ҫыравҫӑ романӗсенче темиҫе 
калуҫӑ. Вӗсене пуҫтараканни -  автор. Автор сӑнарӗ 
уйрӑм хайлавра ҫеҫ туллин палӑрать.

Калуҫӑ хайлава йӗркелесе, унти ӗҫ-пуҫа кӑтартса 
тата каласа пыраканӗ. Калуҫа конкретлӑ хайлав авторӗ 
калӑплать. Ҫав автор-ҫыравҫӑ -  художникӑн пёр са- 
манчӗ е тапхӑрӗ. Чи ҫӳлте художник тӑрать, унтан 
унӑн хайлавӗсен авторӗсем, кӑшт аяларах -  конкретлӑ 
хайлавсенчи калуҫӑсем.

Калу форми хайлаври калуҫӑ еплерех пулнинчен 
килет.

1-мӗш сапатри калу. Кунта калуҫӑ хӑй те калав 
тӗнчинче пурӑнать, унта пулса иртекен ӗҫсене хутшӑ- 
нать. Ун пек чухне калуҫӑпа калавҫӑ (рассказчик) сӑ- 
нарӗсем пӗрлешсе каяҫҫӗ. Калавҫӑ тёп герой та пулма 
пултарать. Тӗслӗхрен, халӑх сӑмахлӑхӗнче хӑйсемпе пул
са иртнӗ мыскарасем ҫинчен каласа панисенче тёп ге
рой яланах калавҫӑ пулать, унти ёҫ-пуҫсене хутшӑнать. 
И.Я.Яковлев букварёсенчи калавсенче те калавҫӑ тёпре 
тӑрать. Ҫавӑн пекех Д.Архиповӑн «Константинопольри 
чӑвашсем», А.Талвирӑн «Пӑва ҫулӗ ҫинче», Хумма 
Ҫеменӗн «Штрум» хайлавёсем калу формин 1-мӗш сӑ- 
патӗнчен йӗркеленнӗ. Калавҫӑ хайлав тёнчинче.

1-мёш сӑпатсӑр калу. Ҫак калу формиллё хайлавра 
ӳкерсе кӑтартни никам та ҫырса кӑтартман чӑн пур- 
нӑҫӑн туйӑнать. Калуҫӑ кунта хӑй урӑх тӗнчерен пул- 
нине пытарма тӑрӑшать. Герой калуҫӑ тӗнчине кёмест. 
Геройпа калуҫӑ тӗрлё тёнчере.

3-мёш сӑпатри калу. Ку калу форминче урӑх 
тӗнчери (хайлав тӗнчинчи мар) калуҫӑ пуплеве 
йӗркелесе пырас ӗҫе персонажа парать. Ҫавӑн йышши 
хайлавсенче калуҫӑ ячӗпе персонаж калаҫать, ҫавна май 
ӗҫ-пуҫ та, тавралӑха ӳкерни те унӑн куҫӗпе курӑнать. 
Тёслӗх вырӑнне Ю.Скворцовӑн «Уках хурӑнӗ» по- 
веҫӗнчи пӗр сыпӑка илсе пӑхар: «... Укахви умлӑн-

хыҫлӑн икӗ курка сивӗ шыв ӑсса ёҫрӗ. Пурпӗрех ӑш 
канмарӗ пек. Вара вӑл асӑрхануллӑн алӑк сӑлӑпне кӑ- 
ларчӗ те ҫенӗк умне тухрӗ.

Мӗн вӑхӑт-ши? Час тул ҫутӑлать-ши? Тухӑҫа кӑшт 
ҫеҫ кӑвак сӑн ҫапнӑ. Автансем авӑтни те илтӗнмест. 
Пӳртре ҫеҫ кӑмака шӑрчӑкӗсем тупӑшса чӑрлаттараҫҫӗ».

Кунта калӑва калуҫӑ мар, персонаж хӑй йӗркелесе 
пырать. «Пурпӗрех ӑш канмарӗ пек» сӑмахсене калуҫӑ 
мар, персонаж калать. «Мӗн вӑхӑт-ши? Час тул 
ҫутӑлать-ши?» Кунта та калаканӗ калуҫӑ пулманни 
кӗретӗн курӑнать. Персонаж калуҫӑ ячӗпе калаҫать.

Ҫак илсе кӑтартнӑ тӗслӗхри калу персонаж ҫине 
тиеннине шалти монолог тесе калаҫҫӗ. Шалти монолог 
геройӑн эмоцилле шухӑшлав йӗркине, черетленӗвне 
имитацилет, ҫавӑнпа та ӑна ӑн юхӑмӗ (поток сознания) 
ӑнлавпа пёр килтереҫҫӗ (ЛЭС. С.65).

Калун 1-мӗш форминче хайлав (текст) тӗнчипе 
коммуникаци ситуацийӗн тӗнчи (мир коммуникативной 
ситуации) пӗрешкел. 1-мӗш сӑпатсӑр калура текст 
тёнчипе коммуникаци ситуацийӗн тӗнчи пёр мар. Кунта 
калаканӗ икӗ субъекта пайланса каять: калуҫӑ тата ге
рой. 3-мӗш формӑра тӗнчесен пӗрлӗхӗ ҫук. Кунта ка- 
лаҫаканӑн фигури 3-мӗш сӑпатра палӑрать.

Калу 2 тӗслӗ пулать: 1) ҫырса кӑтартни (описание);
2) шухӑша ӳкни (рассуждение). Ҫырса кӑтартнин те 
тӗрлӗрен тёсёсем пур: характеристика, пейзаж, портрет. 
ЛЭСра ҫырса кӑтартнине ҫапла ӑнлантарнӑ: «Описание, 
вид повествования, в котором изображается какая либо 
статичная картина: портрет, обстановка действия, пей
заж, интерьер и т.п. Выделяют статическое и динами
ческое описание. Статическое описание не входит во 
временное развертывание действия и прерывает разви
тие событий... Оно может использоваться в качестве 
приема ретардации, торможения действия... Динамиче
ское описание -  обычно небольшое по объему, вклю
чено в событие и не приостанавливает действия; на
пример, пейзаж дается через восприятие по ходу его 
передвижения в пространстве... Описание как вид пове



ствования зависит от «точки зрения» (оценочной, про
странственной, психологической) автора или рассказчи
ка. Характер описания зависит от жанра, стиля, при
надлежности автора^ и произведения к определенному 
направлению» (с.260).

Характеристика тесе персонажсен, ӗҫ-пуҫсен, кулянусен 
уйрӑмрах енӗсене палӑртнине калаҫҫӗ. Терминӑн ансӑрта- 
рах пӗлтерӗшӗ те пур. Геройсене хӑйсемех (автохарактери
стика) ытти персонажсем е автор хак панисем пулаҫҫӗ. 
Ҫакӑн йышши характеристика ҫырса кӑтартнипе шухӑша 
ӳкни хушшинче тӑрать, илемлӗ ӳкерӗве (художественное 
изображение) пӗтӗмлетме пулӑшать.

Пейзаж -  илемлё хайлавӑн содержани тата компо
зици компоненчӗсенчен пёри: тулашри тӗнче талккӑшне 
(вырӑнне) ҫырса кӑтартни. Халӑх сӑмахлӑхӗнче пейзаж 
психологи параллеллӗхӗн (психологический параллелизм) 
1-мӗш пайӗнче тӗл пулать. Ҫав ҫут ҫанталӑк ӳкерчёкӗ 
уйрӑм ҫыннӑн ӑшри туйӑмне, тӑрӑмне (состояние) ла- 
йӑхрах пӗлме пулӑшать. Пейзажа герой, ытти персо
нажсем е калуҫӑ курнӑ пек кӑтартма май пур.

Портрет -  геройӑн тулашри енӗсене (сӑн-сӑпатне, 
уттине, тыгкаларӑшне, хусканӑвне, мимикине, ҫи-пуҫне) 
ӳкерсе, ҫырса кӑтартнин пёр тӗсӗ. Портрет тесе 
ҫыравҫӑ е ӳнерҫӗ ҫинчен документлӑ е мемуар евӗрлӗ 
ҫырнӑ очерка та калаҫҫӗ.

Хронотоп (М.М.Бахтин терминё) тесе илемлё лите- 
ратурӑри вӑхӑтпа талккӑша калаҫҫӗ. Илемлё хайлаври 
хронотоп вӑхӑтпа талккӑш уйрӑлми пёрлешсе ларнине 
пула йёркеленет. Вӑхӑт ҫӑралать, курӑмлӑ пулса тӑрать, 
талккӑш вара вӑхӑт, сюжет, истори хусканӑвне кӗрсе 
каять. Сӑмахран, сюжет аталанса, тӑтӑшланса пырать, 
вӑхӑтӑн пӗр тапхӑрне ҫеҫ кӑтартмасть, ытларах сӑнать. 
Апла хронотопра вӑхӑт сӑнарс тата талккӑш (вырӑнӗ) 
палӑрать. М.М.Бахтин хӑйӗн «Формы времени и хро
нотопа в романе» ӗҫӗнче тёрлё йышши вӑхӑта (аван- 
тюрлӑ, метаморфозӑллӑ, биографиллё, идйлиллё, карна- 
валлӑ т.ыт.те) тишкерсе тухнӑ. Пӑхса тухнӑ хронотоп- 
сен пӗлтерӗшӗсем ҫинчен ҫапла ҫырать: «Прежде всего, 
очевидно их сюжетное значение. Они являются органи



зационными центрами основных сюжетных событий 
романа. В хронотопе завязываются и развязываются 
сюжетные узлы... Им принадлежит основное сюжетооб
разующее значение.

Вместе с этим бросается в глаза изобразительное 
значение хронотопов. Время приобретает в них чувст
венно-наглядный характер: сюжетные события в хроно
топе конкретизируются, обрастают плетью, наполняются 
кровью. О событии можно сообщить, осведомить, 
можно при этом дать точные указания о месте време
ни его свершения. Но событие не становится образом. 
Хронотоп же дает существенную почву для показа 
изображения событий. И это именно благодаря особо
му сгущению и конкретизации примет времени -  вре
мени человеческой жизни, исторического времени -  на 
определенных участках пространства. Это и создает 
возможность строить изображение событий в хроноуопе 
(вокруг хронотопа). Он служит преимущественной точ
кой для развертывания «сцен» в романе. Таким обра
зом, хронотоп как преимущественная материализация 
времени в пространстве является центром изобрази
тельной конкретизации, воплощения для всего романа. 
Все абстрактные элементы романа -  философские и 
социальные обобщения, идеи, анализы причин и след
ствий и т.п. -  тяготеют к хронотопу и через него 
наполняются плотью и кровью, приобщаются к худо
жественной образности. Таково изобразительное значе
ние хронотона» (Вопросы литературы и эстетики. М., 
1975. С.398-399).

Ыйтусемпе ӗҫсем

1. Калуҫӑ (повествователь) термина ӑнлантарӑр.
2. Мёнле-мёнле калу формисем пулаҫҫё?
3. Калу формисенчи текстпа коммуникаци ситуа- 

цийён тёнчисем.
4. Ҫырса кӑтартни (описание). Тёсёсем.
5. Хронотоп.

Сӑнарлӑ сӑмах культурин чӑвашла традицийӗсем. 
Илемлё пуплевӗн хӑйне евӗрлӗхӗ, калу. Калуҫӑ сӑнарӗ 
// Федоров, Г.И. Иван Мучи пултарулӑхӗ тата чӑваш 
литературинчи кулӑшӑн илемлё хӑйне евӗрлӗхӗ. Шу
пашкар, 2001. ” 11-16 с.

XV лекци 
Проза тишкерӗвӗ. Автор пуплевӗ

Кирек мӗнле тишкерӳре те тӗпчевҫӗн произведении 
пахалӑхне, автор ӑсталӑхне кӑтартса памалла. Чи малта- 
нах унӑн темипе идейи ҫинчен чарӑнса тӑмалла, произве- 
денире пулса иртекен ӗҫсем, унӑн геройӗсем ҫинчен ка- 
лаҫмалла, вёсен ӗҫне-хӗлне, характерне тимлемелле, сӑнар- 
сен системине уйӑрса илмелле. Унтан -  характер уйрӑм- 
лӑхӗ тата конфликт, конфликт -  сюжет никӗсӗ, унӑн уй- 
рӑмлӑхӗ; характер аталанӑвӗн логики ҫинче чарӑнса тӑ- 
малла. Сюжет элеменчӗсем, композици тытӑмӗ. Конфликт 
ҫивӗчленсе пынӑ май герой характере уҫҫӑн палӑрни, ха
рактера уҫса панӑ чухне автор усӑ куракан мелеем. Ав
тор стилӗ, чӗлхи. Стиль нумай енлӗхӗ, унӑн виҫӗ тӗсӗ: 1) 
вӑхӑт (самана) стилӗ, ытларах вӑхӑт проблемисемпе 
ҫыхӑннӑ; 2) литературӑри пӗр евёр туртӑмсем (психоло- 
гилле, лирикӑлла); 3) уйрӑм писатель стилӗ, писатель ӑс- 
талӑхӗпе ҫыхӑннӑ. Произведение тишкернӗ чухне ҫавӑн 
пекех виҫӗ компонента шута илмелле: пурнӑҫ -  литерату-



ра (сӑмах искусстви) -  наука (литературоведени сак- 
кунӗсем). Сӑмахран, герой проблеми: пурнӑҫри ҫьш (про
тотип), типлӑ. Ҫав вӑхӑтрах, кӑткӑс характер, вӑл пӗр 
енлӗ пулманни. Литературоведение шута илсе, характер 
логикине тытса пыни, конфликт аталаннине йӗрлесе пы- 
ни, характер уйрӑмлӑхне кульминациллӗ самантра кӑтарт- 
ни. Каларӑмӑр, произведение тишкерме темӑпа идейӑна 
палӑртнинчен пуҫламалла. Тепёр чухне темӑпа идейӑна 
палӑртма унӑн ячӗ, эпиграфсем пулӑшаҫҫӗ. Сӑмахран, Хв. 
Уяр хӑйӗн «Таната» ятлӑ романӗнче эпиграф вырӑнне
Н.И.Ашмарин словарёнчи йӗркесемпе усӑ курнӑ: «Таната 
ҫьгхса тӑваҫҫӗ, кайӑк тытма. Вара карса хураҫҫӗ. Вара 
кайӑк ҫыхланса ӳкет». Автор кунта ӗлӗкхи чӑваш хрес- 
ченӗсем пусмӑр серепинче нушаланса пурӑннине систерет.

Произведении темипе идейӑлла содержанийё сюжет- 
па ҫыхӑннӑ. Тёп сюжет йӗрӗ тата ытти сюжет йӗрӗсем 
пулаҫҫӗ. Романра тӗп конфликтсӑр пуҫне ытти кон- 
фликтсем те пулаҫҫӗ. Кашни конфликтра кульминациллӗ 
самант пур. Кашни сюжет йӗрӗн -  хӑйӗн композицийӗ, 
мелӗсем, паллисем т.ыт.те.

Пур искусство никӗсӗнче те яланах илемлёх (худо
жественность) тӑмалла. Апла илемлё литературӑна та 
илем (эстетика) куҫӗпе хаклани те кирлё. Эстетика пур 
япалара та палӑрать. Литературӑра вара илемлёх пирки 
калаҫмалла.

Илемлёх мелёсенче кирек хӑҫан та илемҫӗ (худож
ник) тӑрать. Илемҫӗ вӑл сӑнар. Пӗтӗм илемлё литера
тура хайлавё нумай сийлӗ. Тӗслӗхрен, 1) герой тата 
сӑнланӑ ситуаци (ҫын ӑшӗнчи хусканусем, истори тап- 
пи, ...); 2) ҫакна ӳкерсе параканӗ -  калуҫӑ (повествова
тель). Геройсем темиҫе те пулаҫҫӗ, кашнин хӑйӗн 
ӗмёчё, шухӑшӗ, шанӑҫё, сюжет йӗрӗсем темиҫе, калуҫӑпа 
геройсем хушшинчи ҫыхӑнӑва автор йӗркелесе пырать;
3) автор сӑнарӗ-калуҫӑ -  тӗрлӗ ӗҫ-пуҫ ҫинчен каласа 
параканни, тепӗр чухне герой ӑшӗнче мӗн пулнине 
калуҫӑ пӗлсе те юлаймасть, мӗншӗн тесен герой хӑй 
пурнӑҫӗпе пурӑнать. Автор сӑнарӗн енӗсем: а) автор
произведенири тёрлё пайсене, сийсене, событисемле эпи
зод сене, ӗҫ-пуҫа шухӑш пӗрлӗхё туса чӑмӑртакан



пӗлтерӗшлӗ; ӑ) автор сӑнланӑ пурнӑҫа хак парасшӑн 
(сивлет е ырлать). Укернӗ пурнӑҫа хакламалли майсем:
1) пёр героя тепӗр герой урлӑ хаклани; 2) лӗр событи 
ҫумӗнче тепӗр событи ҫырса кӑтартни; 3) хайлавӑн 
пуҫламӑшӗпе вӗҫӗ хушшинчи ҫыхӑнӑва йӗркелесси (текст 
содержанине кура кашни сыпӑк (пай) хушма 
пӗлтерӗшлё); тӗслӗхрен, Салампи юрри -  юрату юрри, 
ӑна Алмазов илемлетнӗ, вӗсем пӗрле юрлаҫҫӗ; 4) 
илемҫӗ (художник) сӑнарӗ -  ҫыравҫӑ каланӑ филосо- 
филлӗ шухӑшсем (этем кун-ҫулӗ ҫине вӑл мӗнле дӑхни 
т.ыт.те); тӗслӗхшӗн, Людмила Сачковӑн «Чӗкеҫём, 
чӗкеҫ...» хайлавӗнчи шухӑшӗ -  арҫын ачасемпе хӗр 
ачасен ар ҫулне ҫитнӗ чухне асӑрхануллӑ пулмалла; -  
ашшӗ-амӑшӗсен пулӑшӑвӗ, ырӑ канашӗ, вӗрентӗвӗ этем 
шӑпине йӗркелекен факторсенчен пӗри т.ыт.те.

Художник сӑнарӗ вӑл каланӑ шухӑшсен пёрлёхё, 
произведенире юлнӑ ҫыравҫӑ: М.Федоров, К.Иванов,
А.Артемьев ... вёсем культура символё пулса тана.

Илемлё литература хайлавё -  нумай сийлё пулам. 
Сӑвӑра та, поэмӑра та, романра та ҫав сийсене тупма 
пелмелле. Поэзире хайнс евёр, кунта лирикӑлла кӑмӑл 
туйӑм тёпре, пӗр-пӗр ҫыннӑн эмоци туйӑмӗ малта. Ан- 
чах ҫав эмоци туйӑмне кӑмӑллакан та пур -  ӑна ли
рика геройӗ тетпӗр. Эпикӑлла поэзире, прозӑра -  тёрлё 
ӗҫ-пуҫсем, тёрлё характерсем, психологилле хирӗҫтӑрусем 
-  ҫаксене пёрлештерекенё автор сӑнарӗ, тёпре калуҫӑ 
(повествователь), калавҫӑ (рассказчик) сӑнарӗ пулать.

Нумайсийлӗх произведенисен илемлӗхне кӑмӑлласа 
тӑрать. Нумайсийлӗх -  литературӑри илемлёх палли, 
вӑл пулмасан произведени пулмасть.

Пуплев хӑй евӗрлӗхӗ нумай чухне стильпе тачӑ 
ҫыхӑннӑ. Стиль вӑл -  ҫыравҫӑ пурнӑҫа хӑйне евӗр шу- 
хӑш туйӑмпа, илемлёх мелӗсемпе сӑнлани. Ҫавӑнпа та 
автор пуплевне унӑн стилӗнчен уйӑрса пӑхма май ҫук.

Роман ытти эпика жанрӗсенчен чи малтан нумай- 
сийлӗхе (многослойность), нумайсаслӑха (многоголосие) 
пула уйрӑлса тӑрать.



М. Бахтин тӗпчевҫӗ романра ҫапларах композиципе 
стиль пӗрлӗхӗсен типёсем (типы композиционно
стилистических единств) пуррине палӑртать:

1) авторӑн тӳрӗ калавё (прямое авторское повест
вование);

2) ҫырусӑр йӑла калӑвӗн (сказан) тёрлё (формисене 
стилизацилени) тёсёсем (автор хӑйне геройсемпе 
ҫывӑхлатнине кӑтартакан калу тӗслӗхӗ, сказ урӑх (ют) 
ҫын сӑмахӗн ҫырӑнни);

3) ҫурма литературӑллӑ йӑла калавӗсен (ҫыру, кун 
кӗнеки т.ыт.те) тёсёсем;

4) автор пуплевӗн илемлёх тулашӗнчи тёрлё тёсёсем 
(мораль, философи, ӑслӑлӑх шухӑшӗсене ӳкерни...);

5) геройсен стиль тӗлӗшӗнчен пайӑрланӑ пуплевӗсем.
Ҫак тёрлё стильсем романра система туса пӗрлӗхлӗ

стиле пӑхӑнаҫҫӗ. Ҫав пӗрлӗхлӗ стиль уйрӑм сгильсенчен 
чылай ҫӳлерех тӑрать. «Роман, -  ҫырать М.М.Бахтин, 
-  это художественно организованное социальное разно
речие, иногда разноязычие, и индивидуальная разного
лосица. Внутренняя расслоенность единого националь
ного языка на социальные диалекты, групповые мане
ры, профессиональные жаргоны, жанровые языки, язы
ки поколений и возрастов, языки авторитетов, языки 
кружков и мимолетних мод, языки социально- 
политических дней и даже часов (у каждого дня свой 
лозунг, свой словарь, свои акценты), -  эта внутренняя 
расслоенность каждого языка в каждый данный момент 
его исторического существования -  необходимая пред
посылка романного жанра: социальным разноречием и 
вырастающей на его почве индивидуальной разноголо
сицей роман оркеструет все свои темы, весь свой изо
бражаемый и выражаемый предметно-смысловой мир. 
Авторская речь, речи рассказчиков, вставные жанры, 
речи героев -  это только те основные композиционные 
единства, с помощью которых разноречие вводится в 
роман; каждое из них допускает многообразие соци
альных голосов и разнообразие связей и соотношений 
между ними (всегда в той или иной степени диалоги- 
зированных). Эти особые связи и соотношения между



высказываниями ' и языками, это движение темы по 
языкам и речам, ее дробление в струях и каплях со
циального разноречия, диалогизация ее -  такова ос
новная особенность романной стилистики» (Хрестома
тия. С.340).

Мӗнпе уйрӑлса тӑрать илемлё пуплев ахаллинчен?
Чи малтан уйрам сӑмах ҫаврӑнӑшӗсемпе тата шухӑш 
ҫаврӑмӗсемпе, вӗсем хӑйсемех чӗлхе вӗҫне пымаҫҫӗ, шу- 
хӑшлама тивет. Авалхи риторикана йёркелекенсем 
(Аристотель, Цицерон, Квинтилиан) малтанхи сӑмах 
теоретикӗсем ҫанла шутланӑ: ҫын кӗлеткин естествӑллӑ 
положени пур -  алӑсене аялалла усса тӑрасси тата
ытти положенисем-позӑсем. Ҫапла вара ҫынсен riyn-
левёнче пур пӗр «естествӑллӑ» -  ансат пуплев тата
ыттисем -  позӑсем, фигурӑсем.

ЛЭСра фигурӑсем пирки ҫапла ӑнлантарнӑ: «фигура 
-  (лат. figura -  очертание, внешний вид, образ) любые 
обороты речи, отступающие от некоторой (ближе не
определяемой) нормы разговорной естественности 
(с.466). Авалхи риторикӑрах шухӑш тата сӑмах фигури- 
сене уйӑрса пӑхнӑ. Шухӑш фигури ӑна тепёр хут ка- 
ланишӗн улшӑнмасть, сӑмах фигури тепёр хут каласа 
парсан улшӑнать. Шухӑш фигурисем конкретлӑ сённё 
шухӑща палӑртма кирлё пулсан, сӑмах фигурисем пёр- 
пӗр вырӑнти калаҫу-пуплеве асӑрхаттарма кирлё. Шу- 
хӑш фигурисен тёсёсем: 1) оратор позицине уҫӑм-
латаканни (тӳрлетерех татӑклӑрах каланисем); 2) япала 
пӗлтерӗшне уҫӑмлатаканни (тёрлё антитезӑсем); 3) япала 
ҫине пӑхни, хаклани (пӗрремӗш сӑпатран каланипе, 
кӑшкӑруллӑ, риторикӑллӑ мелсемпе, ют ҫын каланине 
сӑпатлантарнипе); 4) итлекенсемпе хутшӑнӑва кёни 
(обращени, ыйту, каламасӑр хӑварни). Сӑмах фигурисен 
тёсёсем: 1) хутшӑну фигури (икё хут каланисем, нумай 
союзлӑх); 2) чакару фигури (силлепс, эллипс, союзсӑр- 
лӑх); 3) куҫӑмлӑ фигура (инверси, сӑмахсен кӑткӑс ул- 
шӑнӑвӗ, параллеллёх тёсёсем: изоколон, хиазм, гомеоте- 
лефтон). Сӑмах фигурисен тёсёсен ретне тропсене те 
кӗртеҫҫӗ.



Студентсен Г.И.Федоровӑн ӗҫӗнче ҫак ӑнлавсем 
пирки тӗплӗн вуласа пӗлмелле: антитеза, хиазм, оксю
морон, параллеллӗх, градаци, повтор, каламасӑр хӑвар- 
ни, риторикӑлла ыйтупа чӗнӳ, инверси, союзсӑрлӑх, 
нумай союзлӑх, поэтикӑллӑ пунктуаци, монтаж, пара
докс, тавтологи, цитата.

Ыйтусемпе ӗҫсем
1. Проза тишкерӗвӗн хӑйевӗрлӗхӗ.
2. Романра композиципе стиль пӗрлӗхӗсен еплерех 

типӗсем пулаҫҫӗ?
3. М.М.Бахтин романри чӗлхесемпе стильсем ҫинчен 

мӗн каланӑ («Слово в романе» ӗҫӗ тӑрӑх)?
4. Шухӑш фигури тата унӑн тёсёсем.
5. Сӑмах фигури тата унӑн тёсёсем.

XVI лекци 
Драма хӑй евӗрлӗхӗ. Герой пёрлёхё

Прозӑпа драма лирикӑран сюжет пулнипе уйрӑлса 
тӑраҫҫӗ. Литературӑн ҫак икӗ ретӗнче (несӗлӗнче) вӑ- 
хӑтпа талккӑшра пулса иртекен ӗҫ-пуҫа тӗплӗн сӑнлав- 
лаҫҫӗ. Сюжета икӗ мелпе йӗркелеме май пур: 1) калӑва 
аякран пӑхса каласа панӑ пек (пулса иртни ҫинчен 
пӗлтернӗ пек), 2) персонажсене хӑйсене калаҫтарнӑ пек 
(халь пулса иртнине кӑтартнӑ пек). Прозӑра ҫырса кӑ- 
тартнӑ ӗҫ-пуҫпа пуплев йӗркелесе пыни хушшинче пи
тех те пысӑк хушӑ, дистанци. Проза хайлавӗнче пулса 
иртекен ӗҫсем иртсе кайнӑ, вӗсене хак панӑ тата тепӗр 
хут аса илнӗ тейӗн. Вулавҫӑ прозӑри пурнӑҫа калуҫӑ 
урлӑ кӑна пӗлет. Калуҫӑ вара вӑхӑта васкатма та, вӑ-



рахлатма та пултарать, вулавҫа вӑл геройсенчен уйӑрса 
урӑх вырӑна е вӑхӑта ним мар ҫитерет. Эпикӑра вӑ- 
хӑтпа талккӑша йӗркелес ӗҫре нимӗнле йывӑрлӑх та 
ҫук. Эпика жанрӗсенче калуҫӑ калаҫӑвӗпе геройсен пуп- 
левё ирӗклён йӗркеленсе пыраҫҫӗ. Кунта пуплев пӗлтерӳ 
(сообщение) функцине пурнӑҫлать. Калу мелӗпе персо- 
нажӑн ӑшри туйӑмне, унӑн характерне питех те тарӑн- 
нӑн уҫса пама май пур.

Драмӑпа проза уйрӑмлӑхӗ ҫинчен JI.H.Толстой ка
лани питех те интереслё. «Война и мир» эпопейӑна 
ҫырнӑ хыҫҫӑн вал «Власть тьмы» пьесӑна хайлама 
пуҫӑнать, ҫавна май йывӑрлӑхсем умне ҫитсе тӑрать. 
Драмӑна романистӑн хӑнӑхнӑ мелӗсемпе калӑплама май 
ҫук иккен. «Здесь, -  тет вӑл драма пирки, -  нельзя 
например, подготовлять моменты переживания героев, 
нельзя заставлять их думать на сцене, вспоминать, ос
вещать их характер отступлениями в прошлое, все это 
скучно, нудно и не естественно. Нужны уже готовые 
моменты. Перед публикой должны быть уже оформ
ленные состояния души, принятые решения... Только 
такие рельефы души... волнуют и трогают зрителя... 
Роман и повесть -  работа живописная, там мастер 
водит кистью и кладет мазки на полотно. Там фоны, 
тени, переходные тона, а драма -  область чисто 
скульптурная. Работать приходится резцом, и не класть 
мазки, а высекать рельефы» (Хализев В.Е. Драма как 
ряд литературы. М., 1986. С.116).

Эпос фонӗнче драмӑн майёсем сахалтарах. Унта 
тёпре персонажсен тӳрӗ пуплевӗ тӑрать. Калана сӑмах- 
сене кунта никам та ӑнлантарса намасть. Калу эле- 
менчӗсем ҫук мар-ха, вёсем персонажсен калаҫӑвӗнче 
тӗл пулаҫҫӗ (пулса иртни ҫинчен каласа пани, аса илӳ 
т.ыт.те). Ҫапах та драмӑра тёпре калу мар, геройсен 
сӑмах действийӗсем. Драмӑра прозӑри пек икӗ вӑхӑт 
(калуҫӑ вӑхӑчӗ тата персонажсен вӑхӑчӗ) мар, унта пу- 
плевпе ӗҫ-пуҫ пӗрле, харӑс йӗркеленсе пыраҫҫӗ. Моно- 
логсемпе диалогсем хальхи вӑхӑтра сӑнлавланнӑ ӗҫ- 
пуҫпа пӗр вӑхӑтрах пулса иртеҫҫӗ. Драма сӑнарӗсемпе 
эпир пурнӑҫ факчӗсем ҫинчен такам каласа пани урлӑ

мар, ҫав фактсене хамӑр куҫпа курса киленетпӗр. Дра- 
мӑри монологсемпе диалогсем хӑйсен функцийӗпе 
пӗлтерӳ мар, действи пулса тӑраҫҫӗ. Литературӑн драма 
несӗлӗ чӗлхен вӑл е ку ситуацири пиҫӗлӗхне тӗрӗслет, 
геройӑн пуплев поведенине сӑнлать.

Драма форми ҫыравҫа тӗрлӗ условисене пӑхӑнтарт- 
тарать. Чи малтанах сцена хайлав калӑпӑшне хӗстерет: 
унти ӗҫ-пуҫ 2-3 сехетрен ытла тӑсӑлмасть. Драмӑра 
прозӑри пек портретпа пейзажа анлӑн кӑтартма май 
ҫук, ҫавӑнпа та унти япала тӗнчи действишӗн кӑна тӗл 
пулать. Кунта сӑмах ӳкерчӗкӗсем тӑваймӑн, шалти мо- 
нологсене анлӑн ӑнлантарнйне кӗртме ҫук. Ҫакӑ вара 
психологизма тарӑнлатма самаях чӑрмантарать.

Литературӑн драма несӗлӗ ҫинчен В.Е.Хализев ҫапла 
ҫырать: «Какую бы значительную роль в драматиче
ских произведениях ни приобретали повествовательные 
фрагменты, как бы ни дробилось изображаемое дейст
вие, как бы ни подчинились звучащие вслух высказы
вания персонажей логике их внутренней речи, драма 
привержена к замкнутым в пространстве и времени 
картинам («сценическим эпизодам»), которые наполнены 
высказываниями персонажей. Это главный, исходный 
признак драматического рода литературы».

Сӑмах искусствине Аристотель евёрлевлё (подража
тельное) ӳнерсен ретне лартнӑ, эпос каласа панипе, 
драма вара действие кӑтартнипе евёрленет тенё. Сцена 
ҫинче мёнле действи пулса иртет-ха? Чи малтан выляв 
(исполнение), урӑхла каласан, пурнӑҫ событийёнчен сан- 
лав (изображение) событийё туни.

Прозӑри сӑнлав калу урлӑ йёркеленет пулсан, дра- 
мӑри сӑнлав выляв урлӑ йёркеленет. Выляв событийё 
(событие исполнения) -  драмӑн шалти событийё, вал 
проза хайлавёнчи калу событийёпе пёр шайри элемент.

Прозӑри калуҫӑпа персонаж хушшинче «эпика дис- 
танцийё» пур, ӑна пула герой сӑмахӗпе калуҫӑ сӑмахне 
уйӑрса пӑхма май килет. Вылявҫӑн сӑнлавлӑ сӑмахӗ 
геройӑн сӑнлавлӑ сӑмахӗпе тӳр килнӗрен куракана вы- 
лявҫӑ ҫук пек туйӑнать. Урӑхла каласан, сцена ҫинче 
эпир артиста мар, персонажа куратпӑр. Прозӑра калу

событине калуҫӑ йӗркелет пулсан, драмӑри выляв со- 
бытине персонаж-вылявҫӑ йӗркелет.

Выляв событийё драма геройӗн пӗрлӗхне тума пу- 
лӑшать. Ҫав пӗрлӗхлӗ сӑнарӑн икӗ шайё пур: пӗри вӑл 
фабула персонажӗн, тепри -  сюжет персонажӗн (вы- 
лявҫӑ-артистӑн). Тӗслӗхшӗн Ф.Павловӑн «Ялта» драмин- 
чи пӗр регагикӑна илсе пӑхар:

«Елюк. Эй, телейсӗр Ванюк. Эпӗ те сана нумай 
кӗтрӗм. Анчах та турӑ тепёр тӗслӗ ҫырнӑ. Эпӗ ӗнтӗ 
тин сан пата пырсан та хам телее тупас ҫук. Каярах 
пултӑн. Чӑннипе. каласан, эпӗ сана хӗрхенетӗп. Сут тӑ- 
вас тегӗн пулсан, сут ту -  санӑн ирӗк».

Ку реплика «икӗ гшанлӑ» (В.Виноградов терминӗ) 
пулни курӑнать. Пёр енчен пӑхсан, Елюк рольне выля- 
канӗ ҫак сӑмахсене каласа героиня сӑнарне калӑплать. 
Тепёр енчен пӑхсан, реплика адреслӑ, ӑна Ванюк (пьеса 
персонажӗ) ячӗпе каланӑ. Ванюк рольне выляканё те икӗ 
япалана тытса тӑрать: ун умӗнче Елюк сӑнарё (фабула 
персонажӗ) тага ҫав сӑнара кӑлараканӗ (сюжет иерсонажӗ) 
пур. Иккӗмӗшёшӗн вӑл куравҫӑ кӑна, пӗрремӗшӗшӗн вара 
Елюкӑн (персонажӑн) малтанхи упӑшки.

Ҫапла вара герой пӗрлӗхне темиҫе шайри хутшӑну- 
сене пӗр вӑхӑтра асра тытсан кӑна тума май пур. Ав- 
торпа вылявҫӑ, вылявҫӑпа куравҫӑ, куравҫӑпа персонаж 
хушшинчи ҫыхӑнусене уйрӑмшарӑн тёпчени драмӑна 
тарӑннӑн, туллин ӑнланма пулӑшать.

Ыйтусемпе ӗҫсем

1. Мӗн вӑл драма? Драма несӗлӗ.
2. Драмӑпа проза уйрӑмлӑхӗсем ҫинчен JI.H.Толстой 

мӗн каланӑ?
3. Драмӑн тӗп паллисем.
4. Драмӑн выляв событийё тата драма геройӗн 

пёрлёхё.
5. ЛЭСран ҫак- ӑнлавсене ҫыреа илӗр, вёсен 

пӗлтерӗшӗсене ӑнлантарса парӑр: драма (100 с.), диалог 
(96 с.), диалогическая речь и монологическая речь (96 
с.), перипетия (274 с.).

XVII лекци 
Илемлё сӑмахлӑхри несӗлсен хӑй евӗрлӗхӗ. 

Драма сюжечӗсем. Драмӑри пуплев

Лирикӑлла (поэзи тӗнчинче) жанрсемпе нурнӑҫ ну- 
лӑмёсене туллин сӑнласа кӑтартма май ҫук. Вёсенче 
уйрӑм ҫыннӑн шухӑш-туйӑмӗсене, кӑмӑл хумханӑвёсене 
сӑнласа парасси тёп вырӑнта. Эпикӑлла произведени- 
сенче (повесть, роман) нумай ҫынсен лару-тӑруне, шу- 
хӑш-ӗмӗчӗсене, ӗҫне-хӗлне сӑнласа параҫҫӗ. Драмӑлла 
произведенире сӑнласа панисӗр пуҫне ҫавнах куҫӑн кӑ- 
тартса пама (действисем урлӑ) май пур. Поэзи -  фор
ма тӗлӗшӗнчен хӑйне евӗрлӗ виҫе, калӑп, интонаци 
пуррипе палӑрать. Поэзи те, проза та, драма та тулаш 
енчен (форма тӗлӗшӗнчен) уйрӑлса тӑраҫҫӗ пулин те, 
вёсен тӗллевӗ пёр -  эстетикӑлла кӑмӑл-туйӑма вӑратас- 
си. Драмӑра выляса кӑтартакан пурнӑҫ событийё фабу
ла чӑнлӑхӗнче, выляв событийё вара сюжет чӑнлӑхёнче 
пулса иртет. Фабула сӑнарӗ вал персонаж, сюжет сӑ- 
нарӗ -  ҫав роле вылякан артист. Тёслёхрен, «Ялта» 
спектакльти Елюк сӑнарӗн «пёрлёхё» -  «Елюк» ятлӑ 
персонаж кӑна мар, унӑн рольне вылякан артистка та.

Шел пулин те, театрта ҫав илемлё пёрлёх пулса 
иртеймест. Драматургӑн япалисене лайӑх лартас тесен



театр специфики ҫинчен мар, драма специфики пирки 
шухӑшламалла. Драма геройӗн пёрлёхне фабула персо- 
нажӗпе вылявҫӑ тӳр килет. Выляв событийёсёр геройсен 
пёрлёхне тума май ҫук. Эппин, хайлав геройё ҫинчен 
калаҫас пулсан пирён выляв событине малтан пуҫласа 
вӗҫне ҫитиччен курмалла.

Сюжет йёркелекен элемент вал чи малтан кон
фликт. Мифологипе фольклорта ӳнерӗн малтанхи 
тапхӑрӗнчех йёркеленнё сюжет конфликчё палӑрать, 
унӑн схеми: «йёрке -  хаос -  йёрке». Ҫакӑн пек сюжет 
3 пайлӑ: 1) малтанхи тӑнӑҫлӑх, гармони; 2) аркану; 3) 
тӑнӑҫлӑх йӗркеленӗвӗ е ҫирӗпленӗвӗ. Ҫапларах мелпе 
юмахсен сюжечӗсем йӗркеленеҫҫӗ. Виҫӗ пайлӑ сюжет 
схеми тарӑн тымарлӑ, вал авалхи космогони 
мифӗсенчен вӑй илет. Ҫак архетиплӑ сюжет конструк- 
цийӗ хӑйӗн тӗнче тёмсёленёвёпе (миросозерцание) кон- 
сервативлӑ: вӑл ҫирӗпленсе ларнӑ йӗркесене хӳтӗлет,
сӑвапа кӑларать. Ҫак сюжет ҫирӗпленнӗ тӗнче тытӑмне 
шанать, ӑна йышӑнать. Унӑн конфликчӗ ҫын шӑписен 
шайӗнчи тӑнӑҫсӑрлӑха пӗтерме ыйтать. Авалхи илемлё 
сӑмахлӑх пёр катастрофилле финала кӑна пӗлет: тӗнче 
йӗркине аркатма хӑтланакана (уйрӑм ҫынпа е йӑха) 
кирлё пек тавӑрни, айӑплани. К.Ивановӑн «Нарспи» 
поэминче те ҫавӑн йышши финал: Нарспипе Сетнер, 
традицилле йӗркесене хирӗҫ кайнӑскерсем, трагеди пат
не ҫитсе тухаҫҫӗ, вӗсене традицилле общество «тавӑ- 
рать».

Ҫакӑн йышши конфликт пурнӑҫ хирӗҫӳсӗр текен 
идейӑран тухса тӑрать. Ун пек конфликта казуслӑ 
теҫҫӗ, хирӗҫӳсем ансӑр вырӑнта пулса иртеҫҫӗ, вӗсене 
уйрӑм герой пӗтерме пултарать.

Урӑх йышши конфликтсем те пур, вӗсем пурнӑҫ 
тӑрӑмне, хирӗҫӗвне тӗпе хурса аталанаҫҫӗ. Ҫав кон
фликт уйрӑм ҫынран пачах та килмест. Ку хирӗҫӳ 
пурнӑҫ йӗркин пёр пайӗ е тёп енё пек курӑнать.

Тулашри действи -  конфликта йёркелекенӗ, татса 
параканӗ. Ҫавӑн йышши действи урлӑ ҫынсен хӑюлӑх- 
не, пуҫарулӑхне, паттӑрлӑхне кӑтартма меллӗ. Ҫын кри-



зислӑ самантсенче ҫӗнтерӳ е парӑну ҫулне суйласа ил- 
нине палӑртнӑ чухне те тулашри действи кирлё.

Авалхи грексен комедийёнчи действи аталанусӑр, 
вал хёрсе пымасть. Шекспир традицийёсенче вал ата- 
лануллӑ, сценӑсерен хёрсе пырать. Ёҫ-пуҫ хёрсе пыни 
геройсен пурнӑҫӗнчи пысӑк улшӑнусенчен чылай килет. 
Тулашри ӑнсӑртран улшӑнусем пулсан та, нулмасан та 
пултараҫҫӗ иккен. Драма ӳнерӗ ӗҫ-пуҫ ӑнсӑртран тепёр 
майлӑ ҫаврӑнса тухнине кӑтартма кӑмӑллать. Ансӑртран 
Елюкпа Ҫтаппан туйне Ванюк персе ҫитет («Ялта»), 
ӑнсӑртран чӑваш киреметӗнче Айтар ҫыннисемпе вырӑс 
салтакӗсем тӗл пулаҫҫӗ («Айтарӑн» малтанхи варианчӗ) 
т.ыт.те.

Ӑнсӑртлӑх драмӑра кӑна мар, эпикӑра та анлӑ са- 
рӑлнӑ. «Нарспи» поэмӑра Сетнер ӑнсӑртран вилет. Ма- 
ларах унӑн вилёмне юмӑҫ та ӑнсӑртран пӗлет-ҫке!

Илемлё хайлавра ӑнсӑртлӑхиа усӑ курни тӗнче 
тӗмсёлёвӗн шыравӗсенчен чылай килет пулас. Перипети- 
сене, кӑткӑс хутшӑнусене пула пурнӑҫ чӗррӗн курӑнать, 
вал кашни утӑмрах тепӗр майлӑ ҫаврӑнса кайма пул- 
тарассине туйтарать. Сюжетри ӑнсӑртран пулни вӑл 
вӑрттӑн та демонла вӑй пурри ҫинчен аса илтерсе тӑ- 
рать, ҫав хушӑрах ӑнӑҫулӑхпа телей те тупма пулта- 
расса шантарать. Сюжетри ӑнсӑртлӑха пула унӑн ди- 
намикине хӗртме май пур. Ӑнсӑртлӑха пула ҫак тӗнче 
пулса кайнӑ теҫҫӗ чӑваш мифӗсем. Ансӑртлӑха пула 
чӑвашсем хальхи ҫӗрсем ҫине килсе вырнаҫнӑ теҫҫӗ ха- 
лапеем. Ӑнсӑртлӑха пула пейёт геройёсем ҫӗре кӗреҫҫӗ, 
юмахри чухӑнсем пуйса каяҫҫӗ.. Ансӑртлӑх вӑл 
килӗшӗве, ҫирӗпленсе ларнӑ тӗнчене вӑхӑтлӑха аркатни 
кӑна-мӗн. Ҫав ӑнсӑртран пулнӑ тӗркешӳ-хирӗҫӳ хыҫҫӑн 
тӑнӑҫ пурнӑҫ ҫитетех. Каллех «йёрке -  хаос -  йӗрке» 
схемӑллӑ хирӗҫӳ курӑнать.

Европа драматургийӗнче Шекспир хыҫҫӑн тулашри 
действие мала лартассине ерипен пӑрахӑҫласа пынӑ. 
Ҫапах та унпа реализм ӳнерӗнче те ӑнӑҫлӑ усӑ курнӑ. 
Эппин, ҫав конфликт типӗ хӑйӗн мехелне пӗтермен-ха. 
Сюжетӑн кӑткӑс авӑкӗсене куравҫӑ ҫав-ҫавах кӑмӑллагь 
пулас.



Шалти действии элеменчӗсем сӑмахлӑхӑн тӗрлӗ 
тапхӑрти палӑкӗсенче палӑраҫҫӗ. Герой хӑйӗн эмоци 
туйӑмне палӑртни, шалтан тапса тухакан хӑват тулаш
ри ӗҫ-пуҫа хускатса яни чылай хайлавра пур. Ытларах 
чухне геройӑн шалти действийё тулашри тӗнчене хӑй 
евӗрлӗ йышӑннӑран пулать.

Шалти действие тёпе хунӑ хайлавсенче герой хӑйӗн 
кӑмӑлне йӳле ямасть, хӑй ҫине тиркевлё куҫпа пӑхать. 
Ку тӗлӗшрен тулашри действие тӗпе хунӑ хайлавсенчи 
геройсем чылай ирӗклӗрех. Ҫапах та паянхи драматур
ги хитре сюжетсене кӑмӑлласах каймасть, пурнӑҫ кӑт- 
кӑслӑхне кӑтартма шалти действи меллӗрех-мӗн. Чӑваш 
драматургийӗнчи «Судра» камит кунта питех те 
пӗлтерӗшлӗ. Ҫав хайлаври тулашри действи ӗҫ-пуҫа, 
хусканӑва пула мар, сӑмах вылявне пула аталанать. 
Ф.Павлов пьесӑри кулӑшла ситуацисене чӑваш сӑмахён 
нумай пӗлтерӗшӗсене «вылятса» тӑвать. Чӑвашӑн ассо- 
циацилле шухӑшлав питех те вӑйлӑ аталаннине асра 
тытни наци драмин ҫулне-йӗрне палӑртма май парать. 
Тен, сӑмахӑн нумай пӗлтерӗшне «вылятса» килес дра- 
матургсем символла хайлавсем, мифла+сюжетлӑ тата 
сӑнарлӑ трагедисем ҫырма пултарӗҫ?

Сюжетри ӗҫ-хӗл вӑхӑта е сӑлтава тӗпе хурса ата- 
ланма пултарать. Вӑхӑта мала лартса аталанакан сю
жетри ӗҫ-пуҫсем пӗр-пӗринпе черетленсе пыраҫҫӗ. Ӗҫ-хӗл 
сӑлтавне йӗрлекен сюжет пурнӑҫри пӗр-пӗр ситуацие 
васкамасӑр тӗпчеме май парать. Ун йышши сюжета 
урӑхла концентрацилле сюжет теҫҫӗ.

Классикӑлла драматурги малтанласа концентрацилле 
сюжета тёпе хурса аталанать. Чехов хыҫҫӑн театра 
монтажлӑ-ассоциацилле принципа тёпе хунӑ драма пыр- 
са кёрет. Ун йышши пьесӑсенче темиҫе пёр танлӑ сю
жет йёрё пур.

Актерсен сцена пуплевё икӗ адреслӑ: вёсем ытти пер- 
сонажсене вылякансемшён тата куравҫӑсемшӗн калаҫаҫҫӗ. 
Актер-персонажсем пёр-пёринпе диалог йёркипе, ку- 
равҫӑсемпе -  монолог йӗркипе хутшӑнаҫҫӗ. Ҫак виҫӗ 
субъектлӑх актер пуплевне уйрӑм сӗм кӗртет. Унӑн



темӗнле савӑшуллӑ самантсенче те публика пуррине манса 
кайма юрамасть. Драмӑри монолог вӑл геройсен шалти 
монологӗпе пачах та тӳр килмест. Драмӑри пуплев тӗрлӗ 
ситуацисен черетленӗвне ҫыхма кирлӗ. Ҫав хушӑрах дра- 
мӑри диалог действие кӑтартмалли тёп мел.

Ыйтусемпе ӗҫсем
1. «Фабула сӑнарё», «сюжет сӑнарё», «драма сӑ- 

нарӗ» ӑнлавсен пӗлтерӗшӗсем.
2. Драмӑри конфликт тёсёсем.
3. Тулашри тата шалти действи. Сюжет тёсёсем.
4. Драмӑри пуплев.

Терминсен чӑвашла-вырӑсла словаре
■ ӑн -  сознание 

илемлё ӑн -  художественное сознание 
ӑн айё -  подсознание 
ӑн айёнчи -  подсознательное 
ӑн юхамё -  поток сознания 
ӑнлав -  понятие, термин 
ӑнсӑртлӑх -  случайность 
вӑйлату -  градация 
виҫе -  размер
вулавҫӑ -  читатель (критик) 
ёнерӳ -  настрой
икӗ йӗркеллӗ сӑвӑ -  двустишие, дистих 
икӗ саслӑ сӑмах -  двуголосое слово 
илем -  эстетика 
илемёш -  художество 
илемлё -  художественный
илемлё пӗлтерӳ - йӗркеленӗвӗ -  организация художе

ственного сообщения
илемлё ӳкерӳ -  художественное изображение 
илемҫё -  художник
илемлёх мелё -  художественный прием
ирӗклӗ сӑвӑ -  свободный стих (верлибр)
йӑла калавё — бытовое повествование
йёрке -  строка
йӗркеленӳ -  организация
калавҫӑ -  рассказчик
калу -  повествование
кёвё -  музыка
калу пёлтерёшё — смысл высказывания 
калу субъекчё -  субъект высказывания 
калу форми -  повествовательная форма 
калуҫӑ -  повествователь 
карт -  стопа
коммуникаци ситуацийён тёнчи — мир коммуника

тивной ситуации



куляну -  переживание
культурӑпа тулнӑ талккӑш -  культурное 

ство
курам -  видение 
кӳртӗм -  введение 
меслет -  метод 
мехел -  потенциал 
несёл -  род
литература несёлё -  литературный род
несёп -  нравственность
нумай саслӑх -  многоголосие
палӑрту -  выражение
пёлтерни -  сообщение
пёрлёх -  целостность
пусмаллӑ -  ступенчатый
Пысӑк вӑхӑт -  Большое время
састаш -  рифма
с^с-хура -  информация
савӑ хывӑм -  стихосложение
сӑмахлӑ культура -  словесная культура
сӑмахлӑх -  словесность
сӑнар -  образ
сӑнлав -  воплощение
сикчё -  цезура
ҫавра -  строфа
ҫемӗ -  ритм
ҫӗкленӳлли -  возвышенное
ҫыра -  описание
талккӑш -  пространство
тан сыпӑклӑ -  силлабика
тарам -  состояние
тёнче курам -  мировидение
тӗнче тӗмсӗлӳ -  миросозерцание
гишкерӳ -  анализ
тӳрӗ калу -  прямое повествование
тытӑм -  структура
ӳнер -  искусство
хавха -  пафос
хайла -  творить

простран-



хайлав -  произведение
харкамлу -  персонификация
харкамҫӑ -  герой
хӑй евёрлёх -  своеобразие
хӑй хаклӑхлӑ -  самоценный
хирӗҫлетӳ -  антитеза
хушӑну фигури -  фигура прибавления
хирӗҫ тӑру -  конфликт
шай -  уровень
шалти монолог -  внутренний монолог 
шалти тёнче -  внутренний мир 
шута ӳкни -  рассуждение 
шухӑшлав -  мышление 
шухӑшласа кӑларнӑ сӑнлав -  вымысел 
чакару фигури -  фигура убавления

Хушса пани 2 
Литературоведени ытти ӑслӑлӑхсемпе 

ҫыхӑнура тӑни

Литерату

Литература критики

Эстетика 
тата 

пӗтӗмӗшле 
ӳнер тео- 

рийӗ

Пӗтӗмӗшле
истори Ку чухнехи литература

Культура
теорийӗ

Литерату
ра чӗлхин 
историйӗ

Произве-
дени Автор

Литера
тура

процесё
Чӗлхе
пӗлӗвӗ

Психологи
Философи

Социологи Рецензи Писатель
портречё

Обзорлӑ
статья

Сӑвӑ элеменчӗсен тытӑмӗ

Логика ӑнлавӗн речӗ
лирика геройӗ (харкамҫи) тема сӑнарӗ
лирика тенчи мотив

лирика зачине
композици

Сӑнар речӗ
сӑнарлӑ шухӑш 
сӑмахӑн нумай пӗлтерӗшлӗхӗ 
куҫӑмлӑ пӗлтерӗшсем (тропсем) 
сӑнарсен ҫыхӑнӑвӗ

Эмоци речӗ
уҫӑмсӑрлӑх эмоцине йӗркелеҫҫӗ: 
нумай пӗлтерӗшлӗх (сӑмахри, сӑнарти) 
уҫӑмсӑрлӑх (интонаципе, ҫемӗри, повторсенчи)

Интонаципе ҫемӗ речӗ
Сӑввӑн интонацийӗ Метр тёсёсем:
сасӑ тонӗ тан сыпӑклӑ сӑвӑ,
тембр силлабика
сикчӗ, константа силлабика-тоника
пусӑм Метр виҫисем:
темп силлабика сӑвви

силлабика -тоника сӑввин

Повтор речё
Повторсем: Повторсен позицийӗсем:
синтаксис йӗрке пуҫӗнчи
сӑмах йӗркери ҫуркамсен
пуҫёнчи
сасӑ йӗрке вӗҫӗнчи (састаш)
артикуляци ирӗклӗ вырнаҫнисем

Хушса пани 4 

Проза хайлавӗн элеменчӗсен тытӑмӗ

ИДЕЙӐПА ЭСТЕТИКА СОДЕРЖАНИЙЁ
И лемлё содержани типёсем

Ансаттисем Кӑткӑссисем
героикӑлли трагедилли
этологилли драмӑлли
сентименталли романли
интеллектуалли комикли
романтикӑлли

ТЕМА СОДЕРЖАНИЙЁ
Тема (автор концепцийӗ, хайлавӑн шалти теми, 
пайӑр темӑсем)
Характер, конфликт, унӑн уйрӑм пайёсем 
Фабула (тема игайёнчи хронологие пӑхӑннӑ ӗҫ- 
пуҫа каласа пани)_______________________________

ИЛЕМЛЁ ТЕКСТ СЕМАНТИКИ
Персонажсен ҫыхӑнӑвӗ

герой -  ытти персонажсем 
герой -  автор 
герой -  прототип 

Сюжет (ӗҫ-пуҫа персонажсемпе калуҫӑ урлӑ 
хронологие пӑхӑнмасӑр каласа пани)

Сюжет йёркеленет характерсен конфликтне пула 
____________________ ӗҫ-пуҫ черетленёвне пула

ИЛЕМЛЁ ПЁЛТЕРУ ЙЁРКЕЛЕНЁВЁ
Калу формисем
1-мёш сӑпатри (калавҫӑ хайлав тёнчинче)
1-мӗш сӑпатсӑр (геройпа калуҫӑ тёрлё

тёнчере)
3-мӗш сӑпатри (персонаж калуҫӑ ячёпе ка- 

лаҫать)
Калу тёсёсем:
ҫырса кӑтартни (характеристика, пейзаж,

портрет)
шухӑша ӳкни
хайлаври вӑхӑтпа талккӑш___________________

АВТОР ПУПЛЕВЁ
Романри композиципе стиль иёрлёхёсен 

типёсем
Пуплев фигурисем

